
«ትሕነግ ለውጭ   ... ወደ ገጽ 4 ዞሯል

«ትሕነግ ለውጭ ኃይሎች አገልጋይ በመሆን 
ኢትዮጵያን ለመበታተን በህቡዕ ከሚንቀሳቀሱ 

ሀገራት ጋር በማበር የሚሰራ ነው»

ኢትዮጵያ እና አልጄሪያ   ... ወደ ገጽ 4 ዞሯል

የሀገር ህልውናን   ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- ኢትዮጵያና አልጄሪያ ግንኙነታቸውን 
ይበልጥ በማጠናከር በጋራ ለመስራት መስማማታቸው 
ተገለጸ። ጠቅላይ ሚኒስትር ዐቢይ አሕመድ በአልጀሪያ 

እያደረጉት ባለው ይፋዊ የስራ ጉብኝት ከአልጄሪያው 
ፕሬዚዳንት አብዱልመጂድ ታቡን ጋር ተወያይተዋል።

ሁለቱ መሪዎች በውይይታቸው በኢትዮጵያ 
እና አልጄሪያ ግንኙነት በሚጠናከርበት ጉዳይ ዙሪያ 
መምከራቸውንም ከጠቅላይ ሚኒስትር ጽህፈት ቤት 

ያገኘነው መረጃ ያመላክታል።
ጠቅላይ ሚኒስትር ዐቢይ በማሕበራዊ ትስስር 

ገጻቸው ባሰፈሩት መልዕክት፤ ከአልጄሪያው ፕሬዚዳንት 
አብደልመጂድ ታቡን ጋር በነበረን ቆይታ ደስተኛ ነኝ። 

ኢትዮጵያ እና አልጄሪያ ግንኙነታቸውን 
አጠናክረው ይሰራሉ

ጠቅላይ ሚኒስትር ዐቢይ አሕመድ(ዶ/ር) እና የአልጄሪያው ፕሬዚዳንት አብዱልመጂድ ታቡን

- ተባባሪ ፕሮፌሰር አየለ በከሪ

ፍቃዱ ዴሬሳ

አዲስ አበባ፡- የትግራይ ሕዝብ ነፃ አውጪ ግንባር 
በማለት እራሱን ሰይሞ የሚንቀሳቀሰው ትሕነግ ለውጭ 
ኃይሎች አገልጋይ በመሆን ኢትዮጵያን ለመበታተን በህቡዕ 
ከሚንቀሳቀሱ ሀገራት ጋር በማበር የሚሰራና ለግል ጥቅሙ 
የሚታትር እንጂ ለነፃነት የሚታገል ቡድን አለመሆኑ 
ተገለጸ። 

በመቀሌ ዩኒቨርሲቲ በቅርስ ጥናት ትምህርት ክፍል 
በመምህርነት ሲያገለግሉ የቆዩት ተባባሪ ፕሮፌሰር አየለ 
በከሪ ጉዳዩን በማስመልከት ለኢትዮጵያ ፕሬስ ድርጅት 
እንደገለጹት፤ ከሀገሪቱ ታሪክ ለመረዳት እንደሚቻለው ሀገርን 
ለማስከበርና ሉዓላዊነቷን ለማስጠበቅ የሚደረጉ ጦርነቶችና 
ሀገርን ለመሸጥ የሚደረጉ ትግሎች ለየቅል ናቸው። 

በኃይሉ አበራ እና ሳሙኤል ወንደሰን

አዲስ አበባ፦ ሕወሓት መንግሥት ያቀረበለትን 
ተደጋጋሚ የሰላም አማራጭ ወደጎን በመጣል  ዳግም 
ጦርነት መክፈቱ የቀደመ ታሪኩ ማሳያ እንደመሆኑ የሀገር 
ህልውናን ለማረጋገጥ በሚደረገው ትግል ከመንግሥት 
ጎን ነን ሲሉ ለኢ.ፕ.ድ አስተያየታቸውን የሰጡ የአዲስ 

አበባ ከተማ ነዋሪዎች ገለጹ። ሕወሓት በመንግሥት 
በኩል የተቀመጠውን የሰላም ጥረት በተደጋጋሚ በመጣስ 
እምቢተኝነቱን በማሳየት እና ንጹሃንን በመግደል ዳግም 
ግፍ እየፈጸመ በመሆኑ መንግሥት ይህንን የመቀልበስ 
ሃላፊነት አለበት ብለዋል።

የአዲስ አበባ ነዋሪው አቶ አበበ ወልደጊዮርጊስ 

የሀገር ህልውናን ለማረጋገጥ በሚደረገው ትግል 
ከመንግሥት ጎን ነን

- የአዲስ አበባ ከተማ ነዋሪዎች

አቶ መሳፍንት በዛብህ ወይዘሮ ብዙነሽ አሸናፊ ወይዘሮ ፀሐይ ጥላሁን

ሶስት ቢሊዮን ብር 
ወጪ የሚደረግባቸው 
የመንገድ ፕሮጀክቶች 

ይፋ ተደረጉ

ገጽ

ወቅታዊ የደሕንነት ሥጋቶችን የሚያስቀሩ 
ክለሳዎች ተካሄዱ

ጌትነት ምህረቴ

አዲስ አበባ፡- የብሔራዊ መረጃና ደሕንነት አገልግሎት 
በ2014 የበጀት ዓመት በሀገር ላይ ያጋጠሙን ወቅታዊ 
የደሕንነት ሥጋቶችን በሚገባ የመከቱና ቀጣይ አደጋዎችን 
ማስቀረት የሚችሉ የተልዕኮ ክለሳዎችን መሠረት ያደረጉ 
ስምሪቶች ማካሄዱን አስታወቀ። 

ተቋሙ በሕግ ማስከበሩ ሂደት፣ በህልውና ዘመቻውና 
በ2014 ዓ.ም ዕቅድ አፈፃፀም የላቀ አፈፃፀም ላስመዘገቡ 
አመራሮችና አባላት እንዲሁም ከተቋሙ ጋር በቅንጀትና 
በመተጋገዝ ለሰሩ ለፌዴራልና ለክልል የፀጥታ አካላትና 
ለሌሎች ባለድርሻዎች እውቅናና ሽልማት ሰጥቷል።

በመርሐ ግብሩ የክልል ርዕሳነ መስተዳድሮች፣ 
የከተማ አስተዳደር ከንቲባዎች፣ የፌዴራልና የክልል 
የፀጥታ ተቋማት ኃላፊዎች፣ የመረጃ ተቋማት አመራሮች፣ 
የአገልግሎት መስሪያ ቤቱ አመራሮችና አባላት እንዲሁም 
የተለያዩ የባለድርሻ አካላት ተገኝተዋል። 

የብሔራዊ መረጃና ደሕንነት አገልግሎት ዳይሬክተር 
ጄነራል አቶ ተመስገን ጥሩነህ እንደገለጹት ፤ የምስጋናና 
እውቅና መድረኩ ዓላማ ጠንካራ ተሞክሮዎችን በማስፋት 

አቶ ተመስገን ጥሩነህ

ለቀጣይ ሃገራዊ ተልዕኮዎች ተነሳሽነት ለማጎልበት 
እንዲሁም ከፌዴራልና ከክልል የፀጥታ አካላትና ከሌሎች 
ባለድርሻዎች ጋር የተጀመረውን መተጋገዝ፣ አንድነትና 
ግንኙነት ማጠናከር ነው። 

በ2014 ዓ.ም የሥራ ዘመን የተቋሙ ተልዕኮዎች 
ላይ ክለሳ በማድረግ በአደረጃጀት፣ በሰው ኃይል አቅም 

ግንባታ፣ በመረጃ ስምሪት፣ በቴክኖሎጂ አጠቃቀም፣ 
በአጋርነትና ትብብር ሥራዎች ውጤት ተመዝግቧልም 
ብለዋል አቶ ተመስገን።    

ተቋሙ ወቅታዊና ቀጣይ  የደሕንነት  ሥጋቶችን 
መሠረት ያደረጉ የተልዕኮ  ክለሳዎች  በፍጥነት  
በማካሄዱና  ወሳኝ  የሆኑ  የአቅም ግንባታ መስኮችን  
በመለየት ወደ ተግባር  መሸጋገሩ ለውጤቱ ትልቅ  
አስተዋጽኦ  ማበርከቱን  አቶ  ተመስገን  አመልክተዋል። 

የሶማሌ ክልል ርዕሰ መስተዳድር አቶ ሙስጠፌ 
መሃመድ በበኩላቸው ፤ የብሔራዊ  መረጃና ደሕንነት 
አገልግሎት የመረጃ ስምሪትና ተሳትፎ አሁን እየተካሄደ 
ያለውን ፀረ አልሸባብ  ዘመቻ  ውጤታማ ማድረጉን 
ጠቁመዋል።

በ2014 የሥራ ዘመን የብሔራዊ መረጃና ደሕንነት 
አገልግሎት በአዲስ ምዕራፍ ላይ የተራመደበት፣ ለአዳዲስ 
ተልዕኮዎች ራሱን ያበቃበት፣ መጪውን ዘመን የተሻለ 
አፈጻጸም ለማስመዝገብ ራሱን ያዘጋጀበት፣ ከፊቱ ያሉትን 
ዕድሎችና ሥጋቶች በሚመጥን መልኩ ለነገ ራሱን 
ዝግጁ ያደረገበት እንደሆነ የብሔራዊ መረጃና ደሕንነት 
አገልግሎት መግለጫ  አመልክቷል።

በጋዜጣው ሪፖርተር

አዲስ አበባ፡- ጀግናው የኢትዮጵያ  አየር ኃይል  
መክፈል የሚገባውን መስዋዕትነት ሁሉ ከፍሎ ኢትዮጵያ 
ታፍራና ተከብራ እንድትኖር ለማድረግ በላቀ የዝግጁነት 
ደረጃ ላይ ይገኛል ሲሉ የኢፌዴሪ አየር ኃይል ዋና አዛዥ 
ሌተናል ጀኔራል  ይልማ መርዳሳ ተናገሩ።

የኢፌዴሪ አየር ኃይል አካዳሚ በኤሌክትሮኒክስ፣ 
በአውሮፕላን አካል እና ሞተር ጥገና እንዲሁም 
በመሰረታዊ የአቪየሽን ሙያ ያሰለጠናቸውን የሠራዊት 
አባላት ትናንት ሲያስመርቅ እንደገለጹት፤ አየር ኃይሉ 

መክፈል የሚገባውን መስዋዕትነት ሁሉ ከፍሎ ኢትዮጵያ 
ታፍራና ተከብራ እንድትኖር ለማድረግ በላቀ የዝግጁነት 
ደረጃ ላይ ይገኛል።

አየር ኃይሉ ከሀገራዊ ለውጡና  ከተቋማዊ ሪፎርሙ 
በኋላ  የዝግጁነት አቅሙን ለማሳዳግ በሰው ኃይል 
ግንባታ፣ በዘመናዊ ትጥቆች እና ቴክኖሎጂ ብሎም ሰፋፊ 
የውጊያ መሰረተ ልማቶችን በማሟላት በትኩረት መስራት 
መቻሉን ገልጸዋል።

“ተመራቂዎች  ያለንበትን  ወቅት በመረዳትና 
የተማራችሁትን ሙያ ወደ ተግባር በመቀየር ሀገራዊ 
ግዴታችሁን መወጣት አለባችሁ” ሲሉ አሳስበዋል።

ለታላቅ ሀገር ታላቅ ተቋም በመገንባት ብሎም 
ብቃትና ጥራት ያላቸውን ባለሙያዎችን በማፍራትና 
የኢትዮጵያን ጠላቶች ድባቅ በመምታት አየር ኃይሉ 
የጀግኖች መፍለቂያ  መሆኑን በተግባር እያስመሰከረ 
እንደሚገኝም ዋና አዛዡ ተናግረዋል።

ከተመራቂ ሙያተኞች መካከል አንዳንዶች በሰጡት 
አስተያየት ዘመኑ የሚጠይቀውን የአቪዬሽን እውቀት 
መቅሰማቸውን ጠቁመው በዚህም የሚጠበቅባቸውን 
ሁሉ በማድረግ ሀገራዊ ግዳጃቸውን በብቃት ለመወጣት 
ዝግጁ እንደሆኑ መናገራቸውን ከሀገር መከላከያ ሠራዊት 
የትስስር ገጽ ያገኘነው መረጃ  ያመለክታል።

«አየር ኃይሉ ኢትዮጵያ ታፍራና ተከብራ እንድትኖር 
በላቀ ዝግጁነት ላይ ነው»

 - ሌ/ጀኔራል  ይልማ መርዳሳ
የኢፌዴሪ አየር ኃይል ዋና አዛዥ

በጋዜጣው ሪፖርተር

አዲስ አበባ፡- ዐቃቤ ሕግ የብሔራዊ አደጋ ስጋት 
ሥራ አመራር ኮሚሽን ኮሚሽነር የነበሩት አቶ ምትኩ 
ካሣ እና ቤተሰቦቻቸው እንዲሁም ግብረ-አበሮቹ ላይ 
የመሠረተውን የሙስና ወንጀል ጉዳዮች ክስ ዝርዝር 
በትናትናው ዕለት አቅርቧል። 

ተከሳሾች 1ኛ) አቶ ምትኩ ካሳ ጉትሌ (የብሔራዊ 
አደጋ ስጋት ስራ አመራር ኮሚሽን ኮሚሽነር የነበሩ)፣ 
2ኛ. አቶ አራጋው ለማ (የብሔራዊ አደጋ ስጋት ስራ 
አመራር ኮሚሽን የፋይናንስ ዳይሬክተር)፣ 3ኛ) አቶ የማነ 
ወ/ማሪያም (የኤልሻዳይ ሪሊፍ ኤንድ ዴቨሎፕመንት 
አሶሴሸን ዋና ዳይሬክተር የነበሩ)፣ 4ኛ) ዶ/ር ዮናስ ወ/
ትንሳይ (የኤልሻዳይ ሪሊፍ ኤንደ ዴቨሎፕመንት አሶሴሸን 
የኦፕሬሽን ዘርፍ ምክትል ሥራ አስኪያጅ)፣ 5ኛ) አቶ 
ደመወዝ ኃይሉ (ኤልሻዳይ ሪሊፍ ኤንደ ዴቨሎፕመንት 
አሶሴሸን የፋይናንስ ዘርፍ ምክትል ሥራ አስኪያጅ)፣ 6ኛ) 
ወ/ሮ ሶፊያ ጀማል ሰላሙ (የ 1 ኛ ተከሳሽ የትዳር አጋር) 
7ኛ) ወ/ሮ ሚልካ ምትኩ ካሳ (የምትኩ ካሳ ልጅ)፣ 8ኛ) 
አቶ ኢያሱ ምትኩ ካሳ (የምትኩ ካሳ ልጅ)፣ 9ኛ) አቶ 
መብራቱ አሰፋ (የኤልሻዳይ ሪሊፍ ኤንደዴቨሎፕመንት 
አሶሴሸን የመጋዘን ንብረት መዝጋቢ/ስቶር ኦፊሰር)፣ 
10ኛ) አቶ ገ/ሚካኤል አብረሓ (የኤልሻዳይ አሶሴሽን ሰቶር 
ኦፊሰር እና የንብረት ክፍል ሠራተኛ)፣ 11ኛ) አቶ ዮሐንስ 
በላይ ተድላ፣ 12ኛ) አቶ ጌቱ አስራት እና 13ኛ ወ/ሮ 
ሕይወት ከበደ ናቸው። 

የዓቃቤ ሕግ የክስ ዝርዝር እንደሚያሳየው 1ኛ ተከሳሽ 
አቶ ምትኩ ካሣ እና ሌሎች  ተከሳሾች ሕገ ወጥ ጥቅም 
ያገኙ ወይም ያስገኙ እና በዚሁም ልክ በመንግሥት ላይ 
ከፍተኛ ጉዳት እንዲደርስ ያደረጉ በመሆኑ፣ በዋና እና 
በልዩ ወንጀል አድራጊነት ተካፋይ በመሆን በፈጸሙት 
ሥልጣንን አላግባብ መገልገል ከባድ የሙስና ወንጀል 
ተከሰዋል። 

በተጨማሪም በወንጀል ድርጊት የተገኘ ገንዘብን 
ወይም ንብረትን ሕጋዊ አስመስሎ ማቅረብ ወንጀል በ1ኛ፣ 
3ኛ፣ 6ኛ፣ 7ኛ፣ 8ኛ፣ 11ኛ፣ 12ኛ፣ እና 13ኛ ተከሳሾች ክስ 
የተመሠረተባቸው ሲሆን በብሔራዊ ባንክ ከተወሰነው 
ወይም ከተፈቀደው መጠን በላይ የውጭ ምንዛሬ ይዞ 
መገኘት ወንጀልን ጨምሮ 1ኛ ተከሳሽ ላይ 4 ተደራራቢ 
ክስ በከፍተኛ ፍ/ቤት ልደታ ምድብ 5ኛ የሙስና ወንጀል 
ችሎት ተመስርቶባቸዋል። 

ትናንት (ነሐሴ 23 ቀን 2014 ዓ.ም) በነበረው ችሎት 
1ኛ፣ 8ኛ ተከሳሾች (አቶ ምትኩ ካሣ እና ልጃቸው) 
ከሁለት ጠበቆቻቸው ጋር እና 11ኛ ተከሳሽ ችሎት ቀርበው 
ማንነታቸው ከተረጋገጠ በኋላ ክሱ ተነብቦላቸዋል። 

8ኛ ተከሳሽ (ኢያሱ ምትኩ ካሣ) የተከሰሱበት 
አንቀፅ ዋስትና የማይከለክላቸው በመሆኑ ጉዳያቸውን 
ከውጭ ሆነው እንዲከታተሉ በጠበቆቻቸው የተጠየቀ 
ሲሆን ዓቃቤ ሕግም ተቃውሞ ባለማቅረቡ ፍርድ ቤቱ 
8ኛ ተከሳሽ በ50 ሺህ ብር ዋስትና ከእስር እንዲፈቱ 
ፈቅዶላቸዋል። 

አቶ ምትኩ ካሣ እና 11 ተከሳሾች የክስ መቃወሚያቸውን 
እስከ መስከረም 10 ዓቃቤ ሕግ በመቃወሚያው ላይ እስከ 
መስከረም 20 አስተያየት እንዲሰጥበት በማለት በዚህም 
ላይ ብይን ለመስጠት እና ሌሎች ተከሳሾች ሲቀርቡ 
ለማየት ተለዋጭ ቀጠሮ በመስጠት ተከሳሾቹ በማረሚያ 
ቤት እንዲቆዩ እና የፌዴራል ፖሊስ ሌሎች ተከሳሾችን 
አፈላልጎ እንዲያቀርብ መታዘዙን ከፍትሕ ሚኒስቴር 
ያገኘነው መረጃ ያመለክታል።

በአቶ ምትኩ ካሣ ላይ 
በቀረበው የሙስና 

ወንጀል ጉዳዮች የክስ 
ዝርዝር ቀረበ



ገጽ 3

ዜና

አዲስ ዘመን   ማክሰኞ ነሐሴ 24 ቀን 2014 ዓ.ም

ሶስት ቢሊዮን ብር ወጪ የሚደረግባቸው የመንገድ 
ፕሮጀክቶች ይፋ ተደረጉ

በጋዜጣው ሪፖርተር

አዲስ አበባ፡- የአዲስ አበባ ከተማ አስተዳደር 
የከተማዋን የትራንስፖርት ችግሮች የሚያቃልሉና የአዲስ 
አበባን የመንገድ መሰረተ ልማት ይበልጥ ለማዘመን 
የሚረዱ ሶስት የመንገድ ፕሮጀክቶችን በዛሬው እለት ይፋ 
በማድረግ የፊርማ ሥነሥርዓት ተከናውኗል።

በዛሬው እለት የተፈረመው ስምምነት ሶስት ቢሊዮን 
ብር የሚጠጋ ወጪ የሚደረግባቸው በአጠቃላይ ከ10 
ኪ/ሜ በላይ ርዝመት እንዲሁም ከ15 እስከ 30 ሜትር 
የጎን ስፋት ያላቸውን ሶስት የመንገድና የድልድይ ግንባታ 
ፕሮጀክቶች ናቸው። ፕሮጀክቶቹ በከተማ አስተዳደሩ 
በጀት እና በዓለም ባንክ ብድር የሚከናወኑ መሆናቸውም 
ተገልጿል። 

የመጀመሪያው ከአፍሪካ ጎዳና - ኤድናሞል 
አደባባይ - 22 ማዞሪያ - እንግሊዝ ኤምባሲ የአስፋልት 
መንገድ ግንባታ ፕሮጀክት ሲሆን ለከተማዋ የመጀመሪያ 
የሆነውን የተሳለጠ የትራንስፖርት ሥርዓት (Intelligent 
Transport  System) ያካተተ ዲዛይን የተሰራለትና 
የትራፊክ ፍሰትና ቁጥጥር ሥርዓቱን ለማዘመን በመከናወን 
ላይ ከሚገኙ ፕሮጀክቶች አንዱ ነው ተብሏል። ፕሮጀክቱ 
ከዓለም ባንክ በተገኘ ፋይናንስ የሚከናወን እንደሚሆንም 
ታውቋል።

ሁለተኛው የአየር ጤና - ወለቴ ሱቅ - ዓለም ገና 
አደባባይ የአስፋልት መንገድ ግንባታ ፕሮጀክት ሲሆን፤ 
ይህ መንገድ አዲስ አበባ ካሏት አምስት በሮች መካከል 
አንዱ እንደመሆኑ መጠን ከተማዋን በዙሪያዋ ካሉት 
አካባቢዎች በተለይም ከደቡብ እና ደቡብ ምዕራብ 
መውጫ ማለትም ወደ ዓለም ገና - ቡታጅራ - ሶዶ እና 
ከዓለም ገና - ወልቂጤ - ጅማ ለሚደረጉ ጉዞዎች ትልቅ 
መፍትሔ የሚሰጥ ነው ተብሏል። የመጨረሻው ደግሞ  
የአቃቂ ድልድይ ግንባታ ፕሮጀክት ናቸው።

ከአፍሪካ ጎዳና ኢንግሊዝ ኤምባሲ እስከ ኤድናሞል 
ሲንማ የሚዘልቀው  የመንገድ ፕሮጀክት በቻይናው 
ሲቪል ኢንጂነሪንግ ኮርፖሬሽን የሚከናወን መሆኑን 
በፊርማው ሥነሥርዓት ላይ የጠቀሱት የአዲስ አበባ 

መንገዶች ባለሥልጣን ኃላፊ ኢንጅነር ሞገስ ጥበቡ ሙሉ 
የግንባታ ወጪው የሚሸፈነው በዓለም ባንክ ድጋፍ ነው 
ብለዋል።

የቻይናው ሲቪል ኢንጅነሪንግ ኮርፖሬሽን 
ከድሬዳዋ ደዋሌ የባቡር መንገድ ግንባታን ጨምሮ 
ኢንዱስትሪ ፓርኮችን ኢትዮጵያ ውስጥ በመገንባት ሰፊ 
ልምድ ያለውና የሚታወቅ ነው ያሉት ኢንጂነር ሞገስ 
እንዚህን ቅድመ ሁኔታዎች ከተማ አስተዳደሩ ከግምት 
በማስገባቱ ኮርፖሬሽኑ ጨረታውን ሊያሸንፍ ችሏል ሲሉ 
ተናግረዋል።

አዲስ የሚገነቡት ሦስቱም የመንገድ ፕሮጀክቶች 
ሲሲቲቪ ካሜራን ጨምሮ ዘመናዊ የመንገድ ላይና ዳር 
ፋስሊቲዎችን አሟልቶ የሚገነባ ይሆናል ሲሉ ኢንጂነር 
ሞገስ አስታውቀዋል።

ከአየር ጤና ወለቴ ሱቅ -ዓለም ገና አደባባይ ያለውን 
የአስፋልት መንገድ ግንባታ የሚያከናውነው ሀገር በቀሉ 
ይርጋለም ኮንስትራክሽን ሲሆን ሙሉ የግንባታ ወጪው 
በአዲስ አበባ ከተማ አስተዳደር የሚሸፈን መሆኑን 
ኢንጂነር ሞገስ ገልጸዋል።

የአቃቂ ድልድይ ግንባታ ፕሮጀክት የሚከናወነው 
ብርጂ በተሰኘ አገር በቀል የሥራ ተቋራጭ መሆኑን 
በማብራሪያቸው ወቅት የጠቀሱት ኢንጂነር ሞገስ 

በተመሣሣይ ሙሉ ወጪው በአዲስ አበባ ከተማ 
አስተዳደር የሚሸፈን መሆኑን ጨምረው ገልጸዋል። 

በፊርማ ሥነሥርዓቱ ላይ የአዲስ አበባ ምክትል 
ከንቲባ አቶ ዣንጥራር አባይ እነዚህ ፕሮጀክት ሲጠናቀቁ 
የአዲስ አበባ ከተማን የመንገድ ሽፋንን ለማሳደግ ትልቅ 
አቅም ይሆናሉ ሲሉ አጽንኦት ሰጥተው ተናግረዋል።

ከተማ አስተዳደሩ ፕሮጀክቶች ተጀምረው 
እስኪጠናቀቁ ድረስ ተከታትሎ ለመጨረስ ከለውጡ 
ወዲህ የላቀ ኃላፊነት ወስዶ እየሰራ በመሆኑ በርካታ 
ፕሮጀክት ተመርቀው ለአገልግሎት ሊበቁ ችለዋል ብለዋል 
ምክትል ከንቲባው።

ፕሮጀክቶች በሚከናወኑባቸው አካባቢዎች የምትገኙ 
ክፍለ ከተሞች በቅንጅት ፕሮጀክቶቹ ተጀምረው 
እስኪጠናቀቁ ድረስ ክትትል ልታደርጉ ይገባል ብለዋል 
ምክትል ከንቲባ ዣንጥራር አባይ።

ፕሮጀክቶች በተያዘላቸው ጊዜ እንዲጠናቀቁ 
የከተማ አስተዳደሩ  አመራሮች ፣ የአዲስ አበባ መንገዶች 
ባለሥልጣን ፣ የቻይናና የሲቪል ኢንጂነሪንግ ኮርፖሬሽን፣ 
የይርጋለምና በሪጅ ኮንስትራክሽንና ሌሎቻችንም 
በየደረጃው የምንገኝ አካላት በሙሉ ለፕሮጀክቶቹ 
ስኬታማነት በኃላፊነት ልንቀሳቀስ ይገባል ሲሉ ምክትል 
ከንቲባው አሳስበዋል ሲል የከንቲባ ጽህፈት ቤት ዘግቧል።

ሙሳ ሙሐመድ 

አዲስ አበባ፡- መንግሥታቸው በኢትዮጵያ 
የሚሰራቸውን የሰላምና ልማት ስራዎች ከመቼውም ጊዜ 
በላይ አጠናክሮ እንደሚቀጥል የደቡብ ኮሪያ ምክር ቤት 
አባላት አስታወቁ።በኢትዮጵያ አሁን ያለውን  ጦርነትና 
ያስከተውን  ጉዳት አይተን ለችግሩ የመፍትሔ አካል 
ለመሆን አስበን እንሰራለን ሲሉም  ተናግረዋል። 

በኢትዮጵያ የተለያዩ አካባቢዎች የተከሰቱ 
ክስተቶችን እየተንቀሳቀሱ በመመልከት ላይ የሚገኙት 
የደቡብ ኮሪያ የምክር ቤት አባላት በትናንትናው እለት 
በሕዝብ ተወካዮች ምክር ቤት ተገኝተው ለምክር 
ቤቱ የውጭ ግንኙነትና ሰላም ጉዳዮች ቋሚ ኮሚቴ 
እንደገለጹት፣ የደቡበ ኮሪያ መንግሥት በኢትዮጵያ 
የሚሰራቸውን የሰላምና ልማት ስራዎች ከኢትዮጵያ ጎን 
በመቆም ከመቼውም ጊዜ በላይ አጠናክሮ ይሰራል።

ከደቡብ ኮሪያ የምክር ቤት አባላት መካከል ኪም 
ቲያሆ ባደረጉ ንግግር፣ ደቡብ ኮሪያ ከኢትዮጵያ ጋር 
ያላትን የሁለትዮሽ ግንኙነትን ከመቼውም ጊዜ በላይ 
በተግባር የተደገፈ አድርጋ በኢትዮጵያ ሰላምና መረጋጋት 
ኢንዲሰፍን ትሰራለች። 

በኢትዮጵያ የሰሜኑ የአገሪቱ ክፍል የተከሰተውን 
ጦርነት እልባት እንዲያገኝ በአፍሪካ ሕብረት በኩል 
የሚደረገው የሰላም ድርደር ጥረት ፍሬያማ እንዲሆን 
የደቡብ ኮሪያ መንግሥት በቀጣይነት ይሰራል ሲሉ ኪም 
ቲያሆ ተናግረዋል።

ከምክር ቤት አባላቱ መካከል በግብርና ጉዳዮች 
ውሳኔ ሰጪ የሆኑት ኪም ጂዋንጉም እንደገለጹት፣ ደቡብ 
ኮሪያ በቀጣይ በግብርና ስራዎች ፣ በባህልና ቱሪዝም 
መዳረሻዎች ልማት፣ በአየር ንብረት ለውጥ ላይ በተግባር 
የተደገፉ ስራዎችን በኢትዮጵያ እንደምትሰራ ገልጸዋል።

ኪም ጂዋንጉም አክለውም አሁን የምክር ቤት 

ደቡብ ኮሪያ በኢትዮጵያ የምታካሂደውን የሰላምና የልማት 
ስራ  አጠናክራ እንደምትቀጥል አስታወቀች

አባላቱ በኢትዮጵያ የተለያዩ አካባቢዎች በመንቀሳቀስ 
የሚያደርጉት ጉብኝት እየተሰሩ ካሉት ስራዎች 
በተጨማሪ በቀጣይ ደቡበ ኮሪያ ከኢትዮጵያ ጋር በምን 
ዘርፍ መስራት እንዳለብን  ለመለየት ይበጀናል ብለዋል። 

ሌላኛዋ የደቡበ ኮሪያ ምከር ቤት አባል ሊ ጃይ 
ጁንግ ደቡብ ኮሪያ በዓለም የምግብ ፕሮግራም በኩል 
ስታደርገው የነበረውን የሩዝ እህል እርዳታና ድጋፍ 
ለኢትዮጵያ አጠናክራ እንደምትቀጥል አመላክተው፣ 
ኮሪያ በኮቪድ ወረርሽኝ ወቅት ለኢትዮጵያ ያሳየችውን 
የኮቪድ መከላከል ስራና በህክምናው ዘርፍ የምታደርገው 
ድጋፍና እርዳታም ተጠናክሮ ይቀጥላል ሲሉ ተናግረዋል።

የምክር ቤት አባላቱን ተቀብለው ያነጋገሩት በሕዝብ 
ተወካዮች ምክር ቤት የውጭ ግንኙነትና ሰላም ጉዳዮች 
ቋሚ ኮሚቴ ምክትል ሰብሳቢ ዶክተር ፈቲ ማህዲ ለአባላቱ 
በወቅታዊ ጉዳይ ኢትዮጵያ ያለችበት ሁኔታ በቦታው 
መጥተው በመዘዋወር በማየት ስለኢትዮጵያ እውነታውን 
ለማወቅ ስላደረጉ ምስጋናቸውን አቅርበዋል።

ዶክተር ፈቲ የኢትዮጵያና የደቡበ ኮሪያ ግንኙነት 
የቆየ መሆኑን ጠቅሰው፣ በቀጣይም የበለጠ ተጠናክሮ 

እንዲቀጥል የኢትዮጵያ መንግሥትም ፍላጎት ጭምር 
መሆኑ ተናግረዋል።

ለአባላቱ ወደመጡበት የኮሪያ ምድር ሲመለሱና 
በዓለም የተለያዩ መድረኮች በሚያደርጓቸው አገራዊ 
ውይይቶች ሁሉ ያዩትን እውነታ ስለኢትዮጵያ 
እንዲመሰክሩም ጠይቀዋል።

በሕዝብ ተወካዮች ምክር ቤት የውጭ ግንኙነትና 
ሰላም ጉዳዮች ቋሚ ኮሚቴ አባል ዶክተር አምባሳደር 
ቶፊቅ አብዱላሂ በበኩላቸው፣ የኢትዮጵያ መንግሥት 
በአገሪቱ የተከሰተውን አለመግባባት ለመፍታት የምክከር 
ኮሚሽን እንዳቋቋመች ገልጸው ፣ የሃሳብና የፖለቲካ 
ልዩነት ያላቸው አካላትን በማቀራረብ ልዩነታቸውን 
እንዲፈቱ ለማስቻል ታልሞ ኮሚሽኑ መቋቋሙን 
ገልጸዋል።

አክለውም መንግሥት በኢትዮጵያ ብቻ ሳይሆን 
በመላው አፍሪካና ዓለም ደረጃ ሰላምን ለማስፈን 
ኢትዮጵያ ቁርጠኛ መሆኗን ጠቅሰው፣ የደቡብ ኮሪያ 
መንግሥት ኢትዮጵያ በሰላም ማስፈን  የምታደርገውን 
ጥረት እንዲደግፉ  ጠይቀዋል።

በጋዜጣው ሪፖርተር

አዲስ አበባ፡- ዓለም አቀፉ 
ማሕበረሰብ አሸባሪው የሕወሓት 
ቡድን መንግሥት ያቀረበውን የሰላም 
አማራጭ ጥሪ በመተው ወደ ጦርነት 
መግባቱን በመገንዘብ  ጫና ማድረግ 
እንዳለበት የኢፌዴሪ መከላከያ ሠራዊት 
የውጭ ግንኙነትና ወታደራዊ ትብብር 
ዳይሬክተር ጀኔራል ሜጀር ጀኔራል 
ተሾመ ገመቹ ገለጹ። 

የኢፌዴሪ መከላከያ ሠራዊት 
በሀገሪቱ ወቅታዊ የጸጥታ ሁኔታ ላይ 
በአዲስ አበባ ለሚገኙ የውጭ ሀገራት 
ወታደራዊ አታሼዎችና ዲፕሎማቶች 
ትናንት ማብራሪያ ሰጥቷል። የመከላከያ 
ሠራዊት የውጭ ግንኙነትና ወታደራዊ 
ትብብር ዳይሬክተር ጀነራል ሜጀር 
ጀኔራል ተሾመ ገመቹ በዚህ ወቅት 
እንዳሉት፤ መንግሥት በኢትዮጵያ 
የተከሰቱ ችግሮችን በሰላማዊ መንገድ 
ለመፍታት በተከታታይ ጥሪ ሲያቀርብ 
ቆይቷል። 

በቅርቡም በሰሜን ኢትዮጵያ 
ያለውን ችግር በዘላቂነት ለመፍታት 
የሰላም አማራጭ ጥሪ በማቅረብ በአፍሪካ 
ሕብረት አስተባባሪነት ያለምንም ቅድመ 
ሁኔታ ለመወያየት ያለውን ቁርጠኝነት 
በተግባር ማሳየቱን ጠቅሰዋል። 

ይሁን እንጂ አሸባሪው የሕወሓት 
ቡድን የቀረበለትን የሰላም አማራጭ 
ጥሪ ወደ ጎን በመተው በአራት አቅጣጫ 
ጥቃት መሰንዘሩን ነው የገለጹት። 

የሽብር ቡድኑ የሐሰት ፕሮፓጋንዳ 
አራጋቢዎች ዓለም አቀፉን ማሕበረሰብ 
ለማደናገር ጥቃት ደረሰብን በማለት 
መሠረተ ቢስ መረጃ እያሰራጩ  ነው 
ብለዋል። 

የሕወሓት የሽብር ቡድን የሰላም 
አማራጮችን በመግፋት የኢትዮጵያ 
ጦር ላይ ዳግም ጥቃት መክፈቱን ይህም 
የሽብር ቡድኑ ለሰላም ፍላጎት እንደሌለው 
የሚያሳይ እንደሆነ ሜጀር ጀነራል ተሾመ 
ለወታደራዊ አመራሮቹ አብራርተዋል።

ይሁን እንጂ የሽብር ቡድኑ በራማ፣ 
ዞብል፣ ቢሶበርና ወትወት በተባሉ 
አራት አቅጣጫዎች ጥቃት እንደከፈተ 
በቴክኖሎጂ በተደገፉ ተጨባጭ 
መረጃዎች ማረጋገጥ እንደሚቻል 
አብራርተዋል። 

በመሆኑም ዓለም አቀፉ ማሕበረሰብ 
መንግሥት ለሰላም ውይይት አሁንም 
በሩ ክፍት እንደሆነ ሊገነዘብ እንደሚገባ 
ጠቁመዋል። 

የሽብር ቡድኑም የጀመረውን 
ጦርነት አቁሞ ወደ ሰላማዊ ውይይቱ 
እንዲመጣ ጫና ሊደረግበት እንደሚገባ 
መግለጻቸውን ኢዜአ ዘግቧል።

ዓለም አቀፉ ማሕበረሰብ 
በአሸባሪው ቡድን ላይ 
ጫና እንዲያደርግ ጥሪ 

ቀረበ

ባለሥልጣኑ ሕገ ወጥ የትምህርት ማስረጃዎች 
ስርጭትን ለመከላከል የአሰራር ማሻሻያ አድርጓል

ሞገስ ተስፋ 

አዲስ አበባ፡- ሕገወጥ የትምህርት ማስረጃዎችን 
ለመከላከል አሰራሩን ከማንዋል ወደ ዲጂታል ሲስተም 
ቀይሮ እየሰራ መሆኑን የትምህርትና ሥልጠና ባለሥልጣን 
አስታወቀ።  ሀሰተኛ የትምህርት ማስረጃ ከ20 ዓመት በላይ 
እንዲረጭ ያደረገው በትምህርት ሥርዓቱ ውስጥ የነበረ 
አካል መሆኑንም አስታውቋል።

የባለስልሥኑ ዋና ዳይሬክተር ዶክተር አንዷለም 
አድማሴ ከኢትዮጵያ ፕሬስ ድርጅት ጋር በነበራቸው ቆይታ 
እንደገለጹት፤ መንግሥት የትምህርት ጥራትን ለማስጠበቅ  
መጠነ ሰፊ ስራ እያከናወነ ነው፤ በዚህም መሰረት በተለያየ 
መንገድ ትግል ተደርጎ የተቋም አደረጃጀቱ እየተስተካከለ 
ነው።  ሆኖም የሀሰት ዲግሪና ዲፕሎማ በየቦታው እንዲረጭ 
ያደረገው  በትምህርት ሥርዓቱ ውስጥ ያለ  አካል በመሆኑ 
ችግሩን ቶሎ ለመፍታት አስቸጋሪ አድርጎታል።

ከ20 ዓመት በላይ በከፍተኛ ትምህርት ጥራትና 
አግባብነት ኤጀንሲ ውስጥ በነበሩ አካላት ጭምር 
በትምህርት ላይ ሕገ ወጥነት እንዲስፋፋ ተደርጓል ያሉት 
ዳይሬክተሩ፤ ይህም መዋቅራዊ በመሆኑ የተቋሙን 
አደረጃጀት የማጥራት ስራ መስራትና እንደገና የማስተካከል 
ስራ ተሰርቷል ብለዋል። ለዚህም ከኤጀንሲ ወደ ባለሥልጣን 
የስም ለውጥ ማድረጉም የነበረውን ችግር ለመቅረፍ ያለመ 
ሲሆን በቅርቡም ተቋሙን እንደገና ለማደራጀት የሪፎርም 
ስራ በሲቪል ሰርቪስ ጸድቆ ወደ ስራ ይገባል ሲሉ ገልጸዋል።

እንደ ዶክተር አንዷለም ገለጻ፤ ከዚህ በፊት 
ለትምህርት ተቋማት  እውቅና የሚሰጠው በማኑዋል 

ዶክተር አንዷለም  አድማሴ

ስለነበር ለማጭበርበር የተመቸ ነበር። አሁን ላይ እውቅና 
የሚፈልግ እያንዳንዱ ተቋም እውቅና እና እድሳት  ሲጠይቅ 
የማኔጅመንት ሲስተም የሚል መተግበሪያ  ለምቶ ወደ ስራ 
ገብቷል።  ሁሉም ተመራቂዎችና መምህራን  በሲስተሙ 
እንዲገቡ እየተደረገ ነው። ይህም  አንድ መምህር 
ከአምስትና ስድስት ቦታ ላይ በቋሚነት የሚሰራበት ሁኔታ 
በመኖሩ የትምህርት ጥራቱን ክፉኛ የሚጎዳ ነው። ስለሆነም 
ሲስተሙ ለመቆጣጠር የሚያስችል ነው። 

በትምህርት ሥርዓቱ ላይ ሕገ ወጥ ስራ የሚሰሩ 
ተቋማትን ከመዝጋት ባሻገር ከባለቤቱ ጀምሮ በሕገ ወጥ 
ተግባር የተሳተፉ አካላት  በፍትሃብሔርና በወንጀል 
እንዲጠየቁ ይደረጋል። ከፕሬዚዳንት ጀምሮ እስከ ዲን ድረስ 

ተማሪው ከነ ሙሉ ክብሩ ተመርቋል ብሎ የሚያጸድቀው 
አካል ጭምር  ተጠያቂ ለማድረግ እንደሚሰራ ዋና 
ዳይሬክተሩ ጠቁመዋል። 

ከ20 ዓመት በላይ የተረጨ ሀሰተኛ የትምህርት ማስረጃ 
በመኖሩ ወደ መስመር ለማስገባት  ፈተና ሆኗል ያሉት 
ዶክተር አንዷለም፤ የሚከሰሰው ቁጥር ብዙ ነው። ስለዚህ 
ብዙ ጠበቃ ስለሚያስፈልግ  የመጀመሪያው እርምጃ  ወደ 
ሲስተም ማስገባት ነው ብለዋል።

ዶክተር አንዷለም እንዳሉት፤ በርካታ ተማሪዎች 
የመቁረጫ ነጥብ ሳያሟሉ የሚማሩና ተምረው የሚመረቁ 
አሉ። ወደ አንድ ነጥብ አንድ ሚሊዮን ተማሪዎችና ምሩቃን 
አሉ።  ከነዚህ ውስጥ  በርካቶቹ የመቁረጫ ነጥብ ሳያሟሉ  
ገብተው በማመር ላይ ያሉና ተመርቀው  ስራ ላይ ያሉ 
ናቸው። 

አሁን ባለው መረጃ መሰረት የመቁረጫ ነጥብ ሳያሟሉ 
ተመርቀው ስራ የማይቀጠሩበት ተቋም ከዚህ በፊት 
የተቀጠሩትን ሳይጨምር የጤና ሚኒስቴር ብቻ ነው ያሉት 
ዋና ዳሬክተሩ፤ ዲግሪ እስከመታደል የተደረሰበት ሁኔታ 
ተፈጥሯል። ችግሩን ለሕዝብ፣  ለፖሊሲ አውጪዎችና 
ለሌሎች መንግሥታዊ አካላት የማሳወቅ  ስራ እየተሰራ ነው 
ሲሉም ጠቁመዋል። 

ባለሥልጣኑ ሕገወጥነትን ለመከላከል ለሚያደርገው ስራ 
ማሕበረሰቡ በ9799 ነጻ የስልክ መስመር በመደወል ጥቆማ 
መስጠት እንደሚችል ዶክተር አንዷለም  አስታውቀዋል።

የትምህርትና ሥልጠና ባለሥልጣን የሥነ ምግባር 
ጉድለት ባሳዩ 355 የግል የከፍተኛ  የትምህርት ተቋማት ላይ 
እርምጃ መውሰዱ የሚታወስ ነው። 

በሁለቱ ሀገራት መካከል ያለውን ግንኙነት ስለማጠናከር 
ተወያይተናል። ኢትዮጵያና አልጄሪያ የነበራቸው ታሪካዊ 
ግንኙነት ረጅም ዘመናትን ያስቆጠረ ሲሆን፣ ትብብራችን 
ሊጠናከር የሚችልባቸው በርካታ ዘርፎች አሉ ብለዋል።

ኢትዮጵያና አልጀሪያ ረዥም ዘመናት ያስቆጠረ 
ወዳጅነት ቢኖራቸውም፤ ግንኙነታቸውን በኢኮኖሚ 
በማስተሳሰር ረገድ የሚጠበቅባቸውን ያህል እንዳልሰሩም  
መገለጹን ኢዜአ ዘግቧል።

ከቅርብ ጊዜያት ወዲህ የሁለቱ አገራት ግንኙነት 
ይበልጥ እየተጠናከረ የመጣ ሲሆን፥ የጠቅላይ ሚኒስትር 
ዶክተር ዐቢይ አሕመድ ይፋዊ የስራ ጉብኝትም የዚሁ 
ማሳያ ነው ተብሏል።

ጠቅላይ ሚኒስትሩ በአልጀሪያ እያደረጉት ባለው 

ይፋዊ የስራ ጉብኝት በርዕሰ መዲናዋ አልጀርስ የሚገኘውን 
የሰማዕታት መታሰቢያ ሙዚየም ጎብኘተዋል። በአልጀርስ 
የሚገኘው የሰማዕታት መታሰቢያ እንደ አውሮፓውያን 
አቆጣጠር በ1982 አልጀሪያ 20ኛ ዓመት የነጻነት በዓሏን 
ስታከብር ለአገሪቷ ነጻነት የሕይወት መሰዋዕትነት የከፈሉ 
ዜጎችን ለማሰብ ነው በይፋ ተመርቆ ለጎብኚዎች ክፍት 
የሆነው።

የሰማዕታት መታሰቢያው በውስጡ 302 ጫማ 
ርዝመት ያለው ሐውልትና አልጀሪያውያን ለአገራቸው 
ነጻነት የከፈሉትን ዋጋ የሚያሳይ ሙዚየም ይዟል። 
ጠቅላይ ሚኒስትሩ በስፍራው የአበባ ጉንጉንም አኑረዋል።

የኢፌዴሪ ጠቅላይ ሚኒስትሩ በቆይታቸው 
በአልጀርስ የሚገኘውን ሳይዳል የመድሃኒት ፋብሪካን 

ጎብኝተዋል። ከተመሰረተ 40 ዓመታትን ያስቆጠረው 
ፋብሪካው ፥ 200 የመድሃኒት ዓይነቶችን በማምረት ላይ  
የሚገኝና በአፍሪካም በግዙፍነቱ የሚጠቀስ ነው። 

አፍሪካን በመድሃኒት የማስተሳሰር እቅድ ይዞ እየሰራ 
መሆኑንም የፋብሪካው አመራሮች ለጠቅላይ ሚኒስትር 
ዐቢይ አሕመድ ገልጸውላቸዋል። በቅርቡም ወደ 
ኢትዮጵያ መድሃኒት መላክ እንደሚጀምር መገለጹም 
ታውቋል።

ከትናንት ወዲያ ጠቅላይ ሚኒስትር ዐቢይ አሕመድ 
እና ቀዳማዊት እመቤት ዝናሽ ታያቸው ከልዑካን 
ቡድናቸው ጋር ለሁለት ቀናት ለይፋዊ የሥራ ጉብኝት 
በሰሜን አፍሪካዋ የአልጀሪያ ዋና ከተማ  አልጀርስ  
መግባታቸው ይታወቃል። 

ኢትዮጵያ እና አልጄሪያ...
ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

አንድ ድርጅት ሲቋቋም ዓላማና ራዕይ 
አንግቦ ቢሆንም ከሰላሳ ዓመታት በፊት ለነፃነት 
በሚል የተቋቋመው የትሕነግ ስብስብ በትግል 
ወደ ሥልጣን ሊመጣ ቢችልም ለነፃነት ተብሎ 
የተከፈለው መስዋዕትነት ወደ ሌላ አቅጣጫ 
በመቀየር ለራሱ ዓላማ ማስፈጸሚያ ሲያውለው 
መቆየቱን ከታሪኩ መረዳት ይቻላል ብለዋል።

ለዚህም ዋነኛ ማሳያ የሚሆነው ላለፉት ሰላሳ 
ዓመታት ውስጥ የሕዝቡን መሰረታዊ ጥያቄዎችና 
ፍላጎቶች ሳያሟላ ሀገርና ሕዝብን ለከፋ ችግር 
ሲያጋልጥ የቆየ መሆኑን ነው ብለዋል። ከዚህም 
በተጨማሪ ቡድኑ የተወሰኑ ሰዎችና ግለሰቦችን 
ፍላጎት ለማስፈጸም ሕዝብን ወደ ጦርነትና 
ግጭት የሚወስድ ቡድን እንደሆነ ተናግረዋል። 

ለሕዝቡ የሚያስብና የማሕበረሰቡን ችግር 
የሚቀርፍ ቢሆን ኖሮ የመቀሌ ሕዝብና የትግራይ 
ሕዝብ በውሃ እጥረትና በሌሎች መሰረታዊ 
የሆኑ ፍላጎቶች ለዘመናት ሊጋለጥ እንደማይችል 
አብራርተዋል።

የቡድኑ የጥፋት ዓላማዎች ዓላማዎቹ 
ለሕዝቡ ግልፅ እየሆኑ በመምጣታቸውና ከዚህ  
ባሻገር ለውጭ ኃይሎች አገልጋይ በመሆን 
ኢትዮጵያን ለመበታተን በህቡዕ ከሚንቀሳቀሱ 
ሀገራት ጋር በማበር የሚሰሩ መሆናቸውን 
መረዳት ያስፈልጋል ብለዋል።

እንደ ተባባሪ ፕሮፌሰር አየለ ገለፃ የትሕነግ 
ቡድን ከሚጋልቡት ሀገራት ሀብትና ገንዘብ 
ለማግኘት ሕዝብን ወደ ጦርነት ይማግዳል፣ 
ሕፃናትን ሳይቀሩ በጦርነቱ እሳት እንዲለበለቡ 
በማድረግ ለሌሎች ታሪካዊ ጠላቶቻችን 
ይሰራል።

የሽብር ቡድኑ አሁን በሚያከናውናቸው 
ተግባራት የተወሰኑ ሰዎችና ግለሰቦች ተጠቃሚ 
ሊሆኑ ቢችሉም ብዙኃኑ የትግራይ ሕዝብ ግን 
የሚጎዳ፣ በሕዝቦች መካከል መለያየት የሚፈጥር 
ጉዳት እንጂ ጥቅም የሌለው ጦርነት መሆኑን 
አንስተዋል።

በዚህ በ21ኛው ክፍለ ዘመን ማንኛውንም 
ነገር በድርድርና በውይይትት መፍታት እንጂ 
ንፁኃንን በሚበላና ዜጎቻችንን ለችግር በሚዳርግ 
ጦርነት ውስጥ ከታሪካዊ ጠላቶቻችን ጋር በማበር 
ሀገሪቱን የማወክ ተግባር ላይ ከመሳተፍም 
በላይ ለረዥም ጊዜ የማይጠፋ ቁርሾ የሚፈጥር 
ተግባርን እየፈጠረ መሆኑን አመልክተዋል።

ሰላምን ሁል ጊዜ መፈለግ አስፈላጊ መሆኑን 
ያወሱት ተባባሪ ፕሮፌሰር አየለ፣  በውይይትና 
በድርድር ችግሮችን ለመፍታት ፍላጎት 
ከማያሳይ፣ ሀገርን ለሌላ የከፋ ጉዳት ለማድረስ 
ከሚፈልግ ሃይል ግን መፍትሄ ይመጣል ተብሎ 
እንደማይጠበቅ ተናግረዋል።

ሕፃናትን በጦርነት ውስጥ ማሳተፍ፣ 
መዝረፍ፣ ሴቶችን መድፈር እንዲሁም ውድመት 
የዚህ ቡድን መገለጫዎች ናው። በመሆኑም 
የጦርነትን አስከፊነት ሁሉም እንዲረዳ በማድረግ 
ከመቼውም በበለጠ ለዘላቂ ሰላም ዘመቻ 
ማካሄድ ያለብን ወቅት ላይ እንገኛለን ብለዋል።

እወክለዋለሁ ላሉት ዜጎች የሚመጣውን 
የእርዳታ ቁሳቁስ የሚነጥቅና ሌሎች አካባቢዎችን 
በኃይል በመውረር ትምህርት ቤቶችና 
ሆስፒታሎችን በማውደም፣ በመዝረፍ እንዲሁም 
ንጹኃንን በመግደል ላይ የሚሰማራ ኃይል ትግሉ 
ፍትሀዊ እንዳልሆነ አብራርተዋል።

ኢትዮጵያውያን የታሪክ ባለፀጋዎች 
በመሆናችንና እራሳችንን በተገቢው የምናውቅ 
በመሆናችን እንጂ ባለፉት ሶስትና አራት 
ዓመታት ውስጥ ከተከናወኑት ድርጊቶች አንፃር 
ሲቃኝ ሀገሪቱ ከፍተኛ ፈተና ውስጥ መቆየቷን 
ገልጸው፣ ሕዝቡ ከፍተኛ የአእምሮ ጥንካሬ 
ያለው፣ ማንነቱን በተገቢው የሚያውቅ በመሆኑ 
ዛሬ ላይ ደርሰናልም ብለዋል።

በትሕነግ ዓላማ ውስጥ ገብተው ሀገር 
ለማፍረስ የሚንቀሳቀሱ አካላት ከድርጊታቸው 
እንዲቆጠቡ ማድረግ ላይ አተኩሮ መስራት 
እንደሚገባም አሳስበዋል።

«ትሕነግ ለውጭ...

ለኢትዮጵያ ፕሬስ ድርጅት እንደገለጹት ሕወሓት ለሶስተኛ 
ጊዜ የጀመረው ጦርነት በአርባ እና በ50 ዓመት ታሪኩ 
ከባላንጣዎቹ ጋር በሰላም ተደራድሮ የማያውቅ መሆኑን 
የሚያሳይ ነው።

27 ዓመት ሀገሪቱን የመራው በማጭበርበር፣ በሸፍጥ 
በዘረፋ፣ በማሰርና በመግደል የነበረ ቡድን በመሆኑ ከመነሻ 
ታሪኩ በሸፍጥ የተሞላ ነው ያሉት አቶ አበበ፤ ሕወሓት 
የራሱን ተቀናቃኞች ሳይቀር አጥፍቶ ወደ ሥልጣን የመጣ 
እና 27 ዓመት ሥልጣን ላይ ሲቆይም ሥልጣኑን ለማንም 
ሳያጋራ ሎሌዎቹን ከስር አድርጎ ሲመራ ነበር ብለዋል። 
የተለየ ሃሳብ ሲናገር ደብዛው የሚጠፋው እና በጠመንጃ 
ታፍኖ ያለው የትግራይ ሕዝብ የመቃወም እድሉ ጊዜ 
የሚወስድ ነው ሲሉም በትግራይ ሕዝብ ላይ ጭምር 
እያካሄደ ያለውን አፈና አብራርተዋል።

ሰላም በሰላማዊ ውይይት የሚመጣ ነገር ነው፤ ነገር 
ግን ይህ እድል የሌለው እና በኃይል የመጣን የጥፋት 
ኃይል በሚገባው ቋንቋ በመመለስ ሰላም ማምጣት ይገባል 
ብለዋል አቶ አበበ።  

መንግሥት ሰላም እንዲመጣ እና ልማት እንዲቀጥል 
አጥፊ ቡድኑን ማስወገድ አለበት ያሉት አቶ አበበ፤ ሕወሓት 
በመንግሥት በኩል ለሰላም የሚደረገውን ጥረት እንደ 
ድክመት እየቆጠረው ነው፤ በመሆኑም መንግሥት በኃይል 
የመጣን በኃይል በመመለስ ጦርነቱን መቋጨት አለበት 
ብለዋል። 

ፖለቲካውም ሁሉም የሚኖረው አገር ሲኖር  በመሆኑ 

የሀገር ህልውናን... ሕዝቡ የኢትዮጵያ ሕዝብ ከመንግሥት ጎን መቆም 
እንደሚገባው ጠቁመዋል።

አስተያየታቸውን ለኢ.ፕ.ድ የሰጡት የአዲስ አበባ 
ነዋሪ ወይዘሮ ፀሐይ ጥላሁን በበኩላቸው አሸባሪው 
ቡድን በራስ አገር በክህደት የሚፈጽመው ወረራና ግድያ 
ጀግና አያስብለውም፤ ይልቁንም ለውጭ ኃይሎች ዓላማ 
ማስፈጸሚያ የውስጥ ክህደት ፈጻሚ መሆኑን በግልጽ 
የሚያሳይ ነው ብለዋል።

አባቶቻችን ከውጭ የሚመጣውን ወራሪ ኃይል 
በአንድነት ሲመክቱ እንደነበረው ሁሉ ለውጭ ኃይሎች 
ዓላማ ማስፈጸሚያ እየሆኑ ያሉ የውስጥ ክህደት ፈጻሚዎች 
ከዚህ ድርጊታቸው ታቅበው ከመንግሥት ጎን በመሆን  
የውጭን ጠላት በአንድነት መመከት የሚገባ ነው ብለዋል።

ቤት ንብረት ማቃጠል፣ መሰረተልማቶችን ማውደም፣ 
እንስሳትን ሳይቀር ማጥፋት፣ የዜጎችን መገልገያዎች መዝረፍ 
ለሕዝብ የሚያስብ ቡድን የሚፈጽመው የክፋት እና ጥላቻ 
ጥግ ማሳያ ነው ሲሉ ሃሳብ ሰጥተዋል።

ለሕጻናት ሴቶች አዛውንት መጠቀሚያ የሆኑን የጤና 
የትምህርት እና ሌሎች መሰረት ልማቶች መውደም 
እንዳይኖር መንግሥት በማያዳግም ሁኔታ እና በጥንቃቄ 
ለጦርነቱ መቋጫ ሊያበጅለት ይገባል። የኢትዮጵያ ሕዝብ  
ሁሉም ሰው በሰላም ወጥቶ መግባት የሚችለው ሰላም 
ሲኖር  በመሆኑ ሴትም ሆነች ወንድ ለአገሩ ሰላም በአንድነት 
መቆም አለበት ብለዋል።

ሌላው የአዲስ አበባ ነዋሪ አቶ መሳፍንት በዛብህ 
ለኢ.ፕ.ድ በሰጡት አስተያየት ከጅምሩም ሕወሓት ሥልጣን 
የያዘው መሰረተ ልማቶች በማጥፋት እና በተጭበረበረ 
አካሄድ ነበር፤ ቆይቶም ኢትዮጵያን በመከፋፈል በጭቆና 

ሲያስተዳድርና ሲዘርፍ ነበር ብለዋል። አሁንም አገር 
ከማጥፋት ውጪ ለትግራይ ሕዝብም ሆነ ለመላው 
ኢትዮጵያ የሚጠቅም ዓላማ ይዞ ያልተነሳ መሆኑን 
የኢትዮጵያ ሕዝብ ቀድሞ መንቃት አለበት ብለዋል። 

ኢትዮጵያ በታሪኳ ጦርነት ጀምራ አታውቅም፤ 
ይመጣሉ ተሸንፈው ይመለሳሉ፤ ወያኔም ሲዘርፍ ሲበዘብዝ 
እንደኖረው ሁሉ ያ ሁሉ ስለቀረበት በመሆኑ የኢትዮጵያ 
ሕዝብ ሃኪም የሆነው በሕክምናው፣ ገንዘብ ያለው 
በገንዘቡ፣ አቅም ያለው በአቅሙ ከመንግሥት ጎን መቆም 
እንደሚገባውም አመላክተዋል።

የአዲስ አበባ ነዋሪ ወይዘሮ ብዙነሽ አሸናፊ በበኩላቸው 
ጦርነት ጉዳት እንጂ ጥቅም የለውም ብለዋል።  መንግሥት 
ሁሉንም አማራጮች በመጠቀም ችግሩን መቋጫ 
አበጅቶለት በተለይ አለእድሜያቸው የሚሞቱ ሕጻናትን 
መታደግ እንደሚጠበቅበት አመላክተዋል።   

ስማቸውን ለመግለጽ ያልፈለጉት የአዲስ አበባ ነዋሪ 
በበኩላቸው፣ ሽማግሌዎችና እናቶች የአሸባሪው ቡድን 
እግር ላይ ወድቀው እርቅ ሲለምኗቸው  እንቢ ተብለዋል፤ 
መንግሥት ለኢትዮጵያ ሕዝብ ሰላም እንፍጠር በሚል  
የሰላም አማራጭ ቢያቀርብም አሻፈረኝ ብለዋል ሲሉ  
ተናግረዋል።

የትግራይ ሕዝብ የኢትዮጵያ ሕዝብ ነው። ስለዚህ 
የትግራይ ሕዝብ በቡድኑ ዳግም መጎዳት የማይፈልግ ከሆነ 
ሁሉም በአንድ ልብና በአንድ ሃሳብ በአሸባሪው ቡድን 
ላይ ሆ! ብሎ መነሳት አለበት። ከዚህ ውጭ ሌላ አማራጭ 
የለም። ይህ ካልሆነ ግን ከዚህ በኋላ በሚፈጠረው ነገር 
ታሪክ የሚወቅሰውና የሚረግመው ይሆናል ሲሉም 
ተናግረዋል።

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

አንድነት ኃይል ነው፤ አንድነት የአሸናፊነት ምስጢር ነው፤ አንድነት የከፍታ ጉዞን ለማጠናቀቅ የብርታት ምንጭም ነው። 
አንድነት የተረጋጋ ሰላምን እውን ማድረጊያ ሁነኛ መሣሪያም ነው፤… በጥቅሉ አንድነት ለአገር እና ለሕዝብ ሰላምንና ድል 
አድራጊነትን የሚያጎናጽፍ ጽኑ መሠረት ነው። ይህ አንድነት ግን የግድ አንድ ዓይነት መሆንን አይጠይቅም። ይልቁንም ውበት 
በሆኑ ልዩነቶች ውስጥ ዜጎች ስለ አገራቸው፣ ሕልውናቸው፣ ሰላምና ልማታቸው፣ ስለፈተናዎቻቸውና መልካም ዕድሎቻቸው 
የጋራ አረዳድ ፈጥረው እና በጋራ ሠርተው መፍትሄ የሚያስቀምጡበት፤ ጠንካራ ኃይል ፈጥረው ከችግሮቻቸው ልቀው በመገኘት 
አሸናፊ የሚሆኑበትን የትብብር ህሳቤ መያዝን የሚያመለክት ነው።

የሰው ልጅ አንድነትንና ተናብቦ መራመድ የሚጀምረው ከሃሳብ ነው። ሃሳብ ወደ ንድፍ፣ ንድፍም ወደ ገቢር ተለውጦ ነው 
የሚፈልገውን ግብና ውጤት ለማምጣት የሚችለው። ኢትዮጵያውያን ደግሞ በዚህ ረገድ የኖሩበት ብቻ ሳይሆን የአንድነትን 
ከፍ ያለ ፋይዳ በወጉ ያጣጣሙ ሕዝቦች ናቸው። ብዙ ሆነው እንደ አንድ ያሰቡ፤ በሕብር ደምቀው በትብብር ክንዳቸው ድልን 
ያጣጣሙ፤ በኅብረት ቆመው በኅብረት የደመቁ፣ አገራቸውንም ከፍ አድርገው ያገነኑ ሕዝቦች ናቸው። ብዙ ሆነው በአንዲቷ 
ኢትዮጵያ ውስጥ አንድ ሆነው እየኖሩ የኅብረ ብሔራዊነት ውበት፤ የመቻቻልና አብሮነት ማንጸሪያ ሆነው የዘለቁም ናቸው።

ይህ የትናንት የአንድነት ድልና ገድል የጉዞ መስመራቸው ለዛሬው ህልውናና ለአሁናዊው ፈተና መሻገሪያ ሆኖ ሊገለጥ ግድ 
የሚል ነው። ምክንያቱም ኢትዮጵያ ዛሬ ከትናንቱ ይልቅ እየተፈተነችና ከጉያዋ በፈለቁ ባንዳዎች እየተወጋች ያለበትና ሰላሟን 
ለማናጋት ብዙ ጥረት እየተደረገ ያለበት ጊዜ ነው። ይህ ጊዜ ኢትዮጵያን ለመጠበቅ፣ ኢትዮጵያን ለማሻገር የኢትዮጵያውያንን 
በሃሳብ ተግባብቶና ተናብቦ በኅብረት መነሳትና በአንድነት መቆምን የሚሻ ጊዜ ነው። ይህ ጊዜ ኢትዮጵያውያን በማንኛውም ነገር 
ሳይለያዩና ሳይነጣጠሉ ስለ አገራቸው ቅድሚያ ሰጥተውና የግል ኩርፊያና ፍላጎታቸውን በይደር አስቀምጠው በየተሰማሩበት 
መስክ ስለ አገራቸው ምን መሥራት አለብኝ ብለው ኃላፊነታቸውን እንዲወጡ የሚፈለግበት ነው።

ኢትዮጵያውያን በዓድዋ በአንድነት ቆመን ዓለምን ያስደመመ ድል ያስመዘገብነው በውስጥ ብዙ ልዩነቶች ቢኖሩብንም 
እናት አባት ቢሞት በአገር ይለቀሳል አገር የሞተች ቀን ወዴት ይደረሳል የሚለውን ብሂል መሠረት በማድረግ በኅብረት ቆመው 
ውድ ዋጋ በመክፈላቸው ነው። ንጉሡ በድለውናል ወይም ተቀይመናቸዋል ብለው አገራቸው ስትወረር ቆመው ያዩበት ሁኔታ 
አልነበረም።

በሶማሊያ ወረራ ወቅትም አገራዊ ፖለቲካው እጅግ የከረረበት፣ መናቆሩና ሽኩቻው ጫፍ የደረሰበት ጊዜ ቢሆንም ባንዳ 
ያልሆኑ የኢትዮጵያ የፖለቲካ ኃይሎች ፖለቲካ ከአገር በኋላ ይደርሳል በማለት ለአገራቸው በመቆማቸው ወራሪውን ኃይል በትንሽ 
ጊዜ ዝግጅት ማሸነፍና የኢትዮጵያን ድል ማረጋገጥ ተችሏል። 

ለሉዓላዊነት ከተደረጉ የኢትዮጵያውያን ኅብረቶች ውጪም በተለይም በልማቱ ዘርፍ ለዓባይ ግድብ የተረደረገው ትብብርና 
ተሳትፎም ኢትዮጵያውያን አንድ ሆነው ሲቆሙ ተአምር መሥራት እንደሚችሉ ያሳየ ነው። በወቅቱ አንድ የሃይማኖት አባት 
እንደተናገሩት፤ ለዓባይ ግድብ በማህጸን ካሉ ሕፃናትና በመቃብር ካሉ ሙታን በስተቀር ሁሉም ኢትዮጵያውያን የሚችሉትን ሁሉ 
በማድረጋቸው ያለምንም ርዳታና ብድር በዓለም ታላላቅ ከሚባሉ የኃይል ማመንጫዎች አንዱ የሆነውን የዓባይ ግድብን ለፍሬ 
ለማብቃትና ወደ ፍጻሜ ለማስጠጋት ተችሏል። 

እነዚህ ማሳያዎች አገር በፈለገችን ጊዜ ሁሉ ፈጥነን አቤት ማለት እንዳለብንና በአገር እንደማይኮረፍ የሚያሳዩ ናቸው። አገር 
በምትፈተንበት ወቅት ይህን ታሳቢ በማድረግ  ርካሽ የፖለቲካ ጥቅምን ማራመድ ለኢትዮጵያና ኢትዮጵያውያን የማይመጥን 
መሆኑ ሊሰመርበትም ይገባል።

 ይልቁንም የሁሉም ኢትዮጵያዊ ጥያቄና ሃሳብ ሊሆን የሚገባው ኢትዮጵያ ስትፈትንና ስትወጋ እንዲሁም ኢትዮጵያውያን 
ክብርና ሕልውናቸው አደጋ ላይ ሲወድቅ ዝም የሚል፣ አሜን ብሎም የሚቀበል ኢትዮጵያዊ የትም መኖር የለበትም የሚለው 
ነው። አገር ስትፈርስ፣ ሕዝብ ሲጎሳቆል አኩርፎ ቤቱን ቆልፎ ቁጭ የሚል ልብ፤ በአገርና ሕዝብ መጎሳቆል ውስጥ የራሱን ኑሮ 
አደላድላለሁ ብሎ የሚያስብ ሰብዕና ያለው ኢትዮጵያዊ አይኖርም። ምክንያቱም ኢትዮጵያዊነት ስለ ኢትዮጵያ ራስን አሳልፎ 
መስጠት፤ ስለ ኢትዮጵያዊነት ከፍ ማለትና ተባብሮ በጋራ መሰለፍና ድል ማድረግ ነው።

ዛሬም አሸባሪው ሕወሓትና ግብረአበሮቹ እየፈጸሙ ባለው ክህደትና ጦርነት ምክንያት ኢትዮጵያና ኢትዮጵያዊነት ይሄንን 
አብዝተው እየሻቱ ነው። ለዚህ ደግሞ ሕዝብ እንደ ሕዝብ ባለበት ቦታና በተሰማራበት ሙያ ሁሉ ከአገሩ ሰላም፣ ለራሱ ሕልውና 
አደጋ የሚሆኑ ጉዳዮችን ነቅቶ መመልከት፤ ስለ አገርና ሕዝብ በግንባር ለሚዋደቀው ወታደር ጋሻና ደጀን መሆን፣ ትኩረቱን 
የሚከፋፍሉ ሁነቶች እንዳይኖሩ ማድረግ ይኖርበታል። ጊዜውን፣ ጉልበቱን፣ እውቀትና ሃብቱን ሁሉ ስለ ሰላሙ እውን መሆን፣ 
ስለ ህልውናው መረጋገጥ አቅም በሚሆነው የአንድነትና በኅብር ተሰልፎ ድል ማድረግ ላይ ማዋል ይገባዋል። ይህ ሲሆን ሰላሙን 
መመለስ፤ አሸናፊነቱንም ዳግም ከፍ አድርጎ ማሳየት ይቻላል!

የአገር ሰላምንና አሸናፊነትን ለማረጋገጥ 
በአንድነት መቆም ይገባል!

በወቅታዊ አገራዊ ጉዳይ ላይ በማተኮር 
በተለይም አሸባሪው ሕወሓት በመንግሥት በኩል 
የተዘረጋውን የሰላም እጅ በመግፋት ሰሞኑን 
በአማራ እና አፋር ክልሎች በኩል ጦርነት መክፈቱን 
አስመልክቶ የሶማሌ ብሔራዊ ክልላዊ መንግሥት 
እና የደቡብ ምዕራብ ኢትዮጵያ ሕዝቦች ክልላዊ 
መንግሥት ያላቸውን አቋም ገልጸዋል፡፡ ተግባሩንም 
አውግዘው በአገር ውስጥ ጦርነቱን ቀልብሶ ሰላምን 
እውን በማድረግ ሂደት ሕዝቦች ሊኖራቸው 
የሚገባውን ዝግጁነት እንዲሁም ዓለምአቀፉ 
ማህበረሰብ ሊገነዘብና ሊያደርግ የሚገባውን ጉዳይ 
በመልዕክትነት በማካተት ያወጡት መግለጫ 
እንደሚከተው ቀርቧል፡፡

	የሶማሌ ብሔራዊ ክልላዊ መንግሥት፤
ወቅታዊ አገራዊ ሁኔታን በተመለከተ ከሶማሌ 

ብሔራዊ ክልላዊ መንግሥት የተሰጠ መግለጫ፤
ከኢትዮጵያ አልፎ በአጠቃላይ ለአፍሪካ ቀንድ 

አገሮች ሰላምና መረጋጋት ጠንቅ የሆነው አሸባሪው 
የሕወሓት ቡድን ለሦስተኛ ጊዜ በአማራ ክልልና 
በአፋር ክልሎች ላይ የከፈተውን ደም አፋሳሽ 
ጦርነት የሶማሌ ክልላዊ መንግሥት በፅኑ ያወግዛል።

አሸባሪው የሕወሓት ቡድን ለ27 ዓመታት 
የአገሪቱን ማእከላዊ ስልጣን ተቆጣጥሮ በነበረበት 
ጊዜ ከፈጸማቸው ኢሰብአዊ የሆኑ የሰብአዊ መብት 
ጥሰቶች በተጨማሪ በአገሪቱ ሕዝቦች መካከል 
እርስ በርስ መተማመን እና መተባበር እንዳይኖር 
የሚያደርግ ጥላቻ በመንዛት የከፋ ስቃይና መከራ 
ያደረሰ መሆኑ የቅርብ ጊዜ ትዝታ ነው።

ቡድኑ የአገሪቱ ፈላጭ ቆራጭ ገዢ በነበረበት 
ዘመን የሶማሌ ክልል ሕዝብን ገድሏል፤ አፈናቅሏል፣ 
ሴቶችን ደፍሯል፣ ተቆጥረው የማያልቁና ለማመን 
የሚከብዱ ዘግናኝ የጭካኔ ተግባራትን ሁሉ አንድም 
ሳያስቀር ፈፅሟል፡፡

ከዚህም አልፎ ለርካሽ ፖለቲካና ለስልጣኑ 
ቀጣይነት ሲል ሴራ በመጎንጎን የሶማሌ ሕዝብ 
ለዘመናት አብረው ከኖሩት ኢትዮጵያዊ ወንድም 
እህቶቹ ጋር እንዲጋደልና ደም እንዲቃባ አድርጓል 
የክልሉን ሀብት በመዝረፍ እና የጥቂት ሰዎች ኪስ 
ማደለቢያ በማድረግም ክልሉ በልማት ወደ ኋላ 
እንዲቀር አድርጓል፡፡ 

ይሔ አሸባሪ ኃይል ባለፈው ግፍና በደሉ 
ከመፀፀት ይልቅ አሁንም የሶማሌ ክልልን 
በማተራመስ ሕዝቡ ያገኘውን ሰላምና ነፃነት 

በወቅታዊ አገራዊ ጉዳይ ላይ ከሶማሌ ብሔራዊ ክልላዊ 
መንግሥት እና ከደቡብ ምዕራብ ኢትዮጵያ ሕዝቦች ክልላዊ መንግሥት 

ከክልሎች የተሰጠ መግለጫ፤
ለመንጠቅ በአንድ በኩል በክልሉ አዋሳኝ ከሚገኙ 
ወንድም ሕዝቦች ጋር ሰላም እንዳይኖረው ግጭት 
በመጥመቅ፣ በሌላ በኩል ከአልሸባብ ጋር ያልተቀደሰ 
የጥፋት አጋርነት በመፍጠር ክልሉን የማተራመስ 
እና አገር የማፍረስ ቅዠቱን ለማሳካት እየተራወጠ 
ይገኛል።

አሸባሪው ሕወሓት ከዚህ በፊት በኢትዮጵያ 
ታሪካዊ ጠላቶች እየተጋለበ በከፈተው ጦርነት 
በአማራ እና አፋር ክልሎች የሚኖሩ በርካታ ንፁሃን 
ዜጎችን ሕይወት አጥፍቷል፤ በእድሜ ልክ ድካም 
የተከማቸ የሚሊዮኖችን ሀብትና ንብረትም በከንቱ 
አውድሟል።

የዚህ ባንዳ ቡድን ዋነኛ ሀሳብ ኢትዮጵያን 
እኔ ወይም የኔ ተላላኪ የሆነ ኃይል ካልመራት 
አፈርሳታለሁ የሚል ሲሆን ይህን በጤነኛ አእምሮ 
ሊታሰብ የማይችል ከክፋት ሁሉ የከፋ ሀሳቡን 
ለማስፈፀምም ለሦስተኛ ጊዜ ጦርነት በመክፈት 
ምስኪን የደሀ ልጆችን በአደንዛዥ እፅ እያደነዘዘ ወደ 
እሳት እየማገደ ይገኛል።

ቡድኑ የያዘው እኩይ አላማ ለአገራችን ሁለንተናዊ 
ሰላም እና ልማት ፀር መሆኑን የሚገነዘበው የሶማሌ 
ክልላዊ መንግሥት እና ሕዝብ በምሥራቅ በኩል 
የሕወሓት አጋሮች በሆኑት እንደ አልሸባብ ባሉ 
የሽብር ቡድኖች የሚሞከሩ ሙከራዎችን በማክሸፍ 
እና በመደምሰስ የኢትዮጵያን ዳር ድንበር ከማስከበር 
ባሻገር በሕወሓት ላይ በሚወሰደው እርምጃ 
እንደሁልጊዜው ያልተቆጠበ ድጋፉን አጠናክሮ 
የሚቀጥል መሆኑን በአፅንኦት እየገለፀ የኢትዮጵያን 
ሉዓላዊነት ለማስከበር አስፈላጊውን መሰዋዕትነት 
ለመክፈል ዝግጁ መሆኑንም ያረጋግጣል፡፡ 

በመጨረሻም ዓለምአቀፉ ማህበረሰብ ቡድኑ 
የጀመረውን ጦርነት አቁሞ በኢትዮጵያ መንግሥት 
የቀረበውን የሰላም አማራጭ እንዲቀበል ተገቢውን 
ጫና እንዲያሳድር የሶማሌ ክልላዊ መንግሥት 
ጥሪውን ያቀርባል።

የሶማሌ ብሔራዊ ክልላዊ መንግሥት 

ጅግጅጋ

	የደቡብ ምዕራብ ኢትዮጵያ ክልል፤
በወቅታዊ አገራዊ ሁኔታ ላይ ከደቡብ ምዕራብ 

ኢትዮጵያ ሕዝቦች ክልላዊ መንግሥት የተሰጠ 
መግለጫ! 

አሸባሪው ሕወሓት የሀገራችን ሕዝቦችን እርስ 

በርስ በማናከስ አንድነታችንን ለመናድ ያልፈነቀለው 
ድንጋይ አልነበረም፡፡

አሸባሪው የሕወሓት ቡድን ከታሪካዊ ጠላቶቻችን 
የተሰጠውን ተልዕኮዎችን እየተቀበለ ሀገራችን 
በብሔር፣ በሃይማኖትና በጎሳ ሲከፋፍል ኖሯል ፡፡

ኢትዮጵያውያን የምንታወቅበትን አብሮና 
ተቻችሎ የመኖር ውድ እሴቶቻችን ለመሸርሸር 
ያልሸረበው ሴራ አልነበረም። ኢፍትሃዊነትን፣ 
የኢኮኖሚ አሻጥሮችንና በታሪክ ፊት ዘግናኝ የሚባሉ 
የሰብአዊ መብት ጥሰቶችን ጭምር በዜጎቻችን ላይ 
ፈጽሟል።

የሀገራዊ አንድነትን ለማፍረስ ሲዖል ድረስ 
እንደሚጓዝ ግልፅ በማድረግ የኢትዮጵያና 
የኢትዮጵያውያን ቁጥር አንድ ጠላት መሆኑን 
አረጋግጧል፡፡ 

የንፁሃን ዜጎቻችንን ደም አፍሷል፤ ንብረት 
አውድሟል፤ የትግራይ ወጣቶችን በእሳት ማግዷል፤ 
ብዙዎችን አፈናቅሏል። ወትሮም ቢሆን የሠላም 
አማራጭ የሚያንገሸግሸውና ያለጦርነት ውጪ ውሎ 
ማደር የማይችለው ይህ ቡድን በሀገራችን መንግሥት 
በኩል የቀረበውን የሠላም አማራጭ አሻፈረኝ ብሎ 
ሦስተኛ ዙር ወረራ በአማራና በአፋር ክልሎች በይፋ 
ጦርነት ከፍቷል።

በዚህም ለሠላም መፍትሄ ዓይኑ የታወረ፣ ጆሮ 
የተደፈነ መሆኑን አስመስክሯል። ሕወሓት ሕፃናትን 
ከፊት ለፊት በማሰለፍ የጥይት ቀለብ በማድረግ 
ሰብዓዊነት ፈጽሞ የማይሰማው በጭካኔ  የተሞላ 
ቡድን መሆኑን በገሃድ አስመስክሯል።

ከግጭትና ጦርነት ውጪ መኖር የማይችለው 
አሸባሪው ሕወሓት በኢትዮጵያ መንግሥት 
የተዘረጋለትን የሰላም እጅ አሻፈረኝ በማለት በአማራና 
አፋር ብሔራዊ ክልላዊ መንግሥታት ላይ እየፈፀመ 
ያለውን ወረራ የደቡብ ምዕራብ ኢትዮጵያ ሕዝቦች 
ክልል መንግሥት በፅኑ ያወግዛል፡፡

የክልላችን መንግሥትም የሀገራችንን ሉዓላዊነት 
ለማስከበር ከሌሎች ኢትዮጵያ ወዳድ ወንድሞችና 
እህቶች ጎን በመሆን አስፈላጊውን ሁሉን ለማድረግ 
ዝግጁ መሆኑን ያረጋግጣል፡፡ 

ይህ አሸባሪ ቡድን የኢትዮጵያ መንግሥት 
የዘረጋውን የሰላም አማራጭ እንዲቀበል ዓለምአቀፉ 
ማኅበረሰብም ግፊት ሊያደርግ ይገባል፡፡ 
ደቡብ ምዕራብ ኢትዮጵያ ሕዝቦች ክልላዊ መንግሥት

ቦንጋ

ነፃ ሃሳብ

በትረ ሙሴ (መልከ ኢትዮጵ)

አዲስ ዓመትን በአዲስ ልብ ካልተቀበልነው 
አሮጌ ነው። አዲስ ዓመት አዲስ የሚሆነው እኛ 
በአስተሳሰብ ስንልቅና አዲስ ስንሆን ብቻ ነው። 
ምክንያቱም የሰው ልጅ ታሪክ አለው፤ ታሪክ ደግሞ 
በጊዜና በዘመን ውስጥ ያልፋል። የእያንዳንዳችን 
ታሪክ ከውልደት የሚጀምር በሞት የሚጠናቀቅ 
የዘመን ሀቅ ነው። ይህ ተፈጥሮአዊ እውነት ደግሞ 
የሰውን ልጅ ማረፊያ አድርጎ በተቀመጠለት 
የሥርዓት አውድ ውስጥ እየመጣ የሚሄድ 
ነው። ሂያጂውን እየሸኘ… መጪውን እየተቀበለ 
በማይዛነፍ ፍጹም እውነት ውስጥ የሰውን ልጅ 
ጉዳይ አድርጎ ይጓዛል። ጊዜ ጌታ ነው፤ ጊዜ ፈራጅ 
ነው። ጊዜ መጽናናት መሻርም ሁሉንም ነገር ነው። 
በተፈጥሮ እውነት የጸና..በሚዛናዊነት ምህዋር 
ውስጥ ሳይንገዳገድ የቆመም ነው።

የጊዜ ጌትነት ግን በራሱ የሚሆን ሳይሆን በሰው 
ልጅ የማሰብ አቅም የሚወሰን የአእምሮ ነጸብራቅ 
ነው። የእያንዳንዳችን ትናንት የእያንዳንዳችን ዛሬና 
ነገ፣ የእያንዳንዳችን ድሮና ዘንድሮ፣ አምናና ካቻምና 
በዚህ በጊዜና በሰው ልጅ የጋርዮሽ መስተጋብር 
የተቃኘ ነው። የሰው ልጅ በጊዜ ውስጥ ባለታሪክ 
ነው። ጊዜ በሰው ልጅ ውስጥ ጉልበታም ነው። 
የጊዜና የሰው ልጅ ቁርኝት ታሪክን እየደገመ፣ 
ተፈጥሮን እያጣቀሰ የሚያዘግም ነው። ጊዜ 
የታሪክ መፈጠሪያ፣ የህልምና ምኞት ካዝና ነው። 
የምንፈልጋቸው ነገሮች በጊዜ ውስጥ አልፈው የእኛ 
የሚሆኑ ናቸው።

ካለጊዜ ሰው፣ ካለሰው ጊዜ ምንም ናቸው። 
ጊዜና የሰው ልጅ እጅና ጓንት፣ መዳፍና አይበሉባ፣ 
መረብና ዓሣ ናቸው። ሁለት አካል አንድ ገጸ 
ሰብ፣ ሁለት ገላ አንድ ዓይነት መልክ። በተፈጥሮ 
እውቀትና ጥበብ ተሰናስለው የተደሩ የዳበሩም 
እንዲህ ዓይነት። ለዚህም እኮ ነው አዲስ ዓመት 
በመጣ ቁጥር አዲስ አስተሳሰብና አዲስ ነፍስና 
ስጋ ፍለጋ የምንዋትተው። ለዚህ እኮ ነው አዲስ 
ዓመት በመጣ ቁጥር ከዓምናው የተለየን ለመሆን 
በአዲስ እቅድና በአዲስ ምኞት የምንሳበው። 
ለዚህ እኮ ነው ዕድሜአችን የሚያሳስበን፣ ሞታችን 
የሚያስጨንቀን። 

 አዲስ ዓመት እንደ ትርጉሙ አዲስ ነው። 
በውስጡ አንዳች ኃይልና ብርታት አለው። 
ለሰው ልጅ ሁሉ የሚሆን የመታደስ፣ የመበርታት 
መንፈስን በውስጡ ይዟል። ብዙዎቻችን ይሄን 
ኃይል እንፈልገዋለን። በዚህ ኃይል ውስጥ መኖር 
እንፈልጋለን። ለዚህም ዓመት ጠብቀን የምናቅድ፣ 
ዓመት ጠብቀን የምንጀምር፣ ዓመት ሲመጣ 
የምንበረታ በአጠቃላይ ለምንም ነገር አዲስ ዓመት 
የምንል ብዙዎች ነን። ይገርመኛል የአዲስነት 
ስሜት የሚያሳድርብን አዲስ ዓመት ሲመጣና 
ሲቃረብ ነው። የመሥራት የመለወጥ ፍላጎታችን 
የሚነሳሳው መስከረም ሊጠባ ጥቂት ሲቀረው 
ነው። ህልሞቻችን የሚታወሱን የአበቦቹን ሽታ 
ተከትለን ነው። ከአሮጌነት የምንወጣው፣ ከድሮነት 
የምንሸሸው ጳጉሜን ተሻግረን አበባየ ሆይ ሲባል 
የሚመስለን እልፍ ነን። ሕይወታችን፣ መኖራችን 
ትርጉም የሚያገኝ የሚመስለን በዚህ ጊዜ ነው። 
ለአዲስ ሕይወት የምንዘጋጀው ይሄን አዲስ ዘመን 
ታከን ነው። ሁሉ ነገራችንን ለአዲስ ዓመት አሳልፈን 
የሰጠን ነን።

ይሄ ስህተት ነው የሰው ልጅ የጊዜ ባሪያ መሆን 
የለበትም። ዛሬን ለለውጥና ለስኬት መጠቀም 
ይኖርበታል። የምንፈልገውን ማንኛውንም ነገር 
ከዛሬ በመጀመር፣ ከአሁን በማቀድ ማሳካት 
እንችላለን። ብዙዎቻችን ዛሬን አናውቀውም። 
የአሁንን ኃይል አልተረዳነውም። የቆምንባት 
ቅጽበት የኃይል የለውጥ መጀመሪያ እንደሆነች 
ገና አልደረስንበትም። አዲስ ዓመት የምንም ነገር 
መጀመሪያ እንደሆነ አምነን የተቀበልን ነን። በአዲስ 
ዓመት ሰሞን ከሞት የምንነቃ፣ ካንቀላፋንበት 

የምንባንን ብዙ ነን። በዚህ አስተሳሰብ ውስጥ ለውጥ 
የለም። በዚህ እምነት ውስጥ ስኬት የለም። ስኬት 
መነሻውም መድረሻውም አዲስ ዓመት ሳይሆን አዲስ 
አስተሳሰብ ነው። አዲስ አስተሳሰብ ደግሞ ዛሬን 
ከመጠቀም አሁንን ከመኖር የሚጀምር ነው። አዲስ 
ዓመት ሲያልፍ ምኞታችን አብሮ የሚያልፍ ከሆነ፣ 
አዲስ ዓመት ሲመጣ ምኞታችን ከሞተበት የሚነቃ 
ከሆነ የአዲስ ዓመትን ትርጉም አልተረዳንውም 
ማለት ነው። እስኪ ይሄን ለመረዳት የሚያስችለን 
አንድ ጥያቄ አንስተን እንመልከት።

አዲስ ዓመት ማለት ምን ማለት ነው? 
በአስተሳሰቡ ላልተቀየረ ማኅበረሰብ አዲስ ዓመት 
ምኑ ነው? ከመጠበቅና ተስፋ ከማድረግ ላልወጣ 
ሰውነት አዲስ ዓመት ዋጋው ስንት ነው? ፍቅርን 
ለማያውቅ ይቅርታን ላልተማረ ልብ ጊዜና ዘመን ምኑ 
ነው? ለማይሠሩ እጆች፣ ለማያስቡ ጭንቅላቶች አዲስ 
ዓመትን መጠበቅ ፋይዳው ምንድነው? በብሔር፣ 
በጎሳ ለሚባላ አገርና ሕዝብ የዘመን መቀየር ፋይዳው 
ምንድነው? ከወንድሞቹ ጋር ሆድና ጀርባ ሆኖ 
ለሚኖር፣ ተነጋግሮ መግባባት፣ ተወያይቶ መስማማት 
ላቃተው ፖለቲካና ፖለቲከኛ፣ ትውልድና ዜጋ 
ዘመንን መሻገር ምንድነው? አምናን እኮ በእልልታና 
በፌሽታ ተቀብለነው ነበር። ካቻምናን እኮ የደስታና 
የሰላም ዘመን ብለነው ነበር። ያለፈውን ዓመት ብዙ 
ልንሠራበት ብዙ ልናተርፍበት አውርተን ነበር።

 2014 እኮ ብዙ ያቀድንበት ብዙ ያሰብንበት 
ዘመን ነበር፤ ዛሬ ላይ አሮጌ ሆኖ ሲያልፍ ግን መጥፎና 
ዕድለ ቢስ እንደነበር አወራን፡ ምንም ያላተረፍኩበት 
ዓመት ነው ስንል ነቀፍነው። አያችሁ የዘመንን 
እውነት? ዘመን የሚዘወረው በሰው ልጅ አስተሳሰብ 
ነው። ያለፉት ዓመታቶች ጥሩ ያልነበሩት ዘመኑ ጥሩ 
ስላልነበር ሳይሆን እኛ ጥሩ ስላልነበርን ነው። እኛ 
ስላልተቀየርን ዘመኑም አልተቀየረም። የሰው ልጅ 
ልቡና አእምሮው፣ ሃሳቡና ምኞቱ ካልተቀየረ አዲስ 
ዓመት ምንም ነው። ሃሳባችንን ሳናድስ፣ ከድሮነት 
ሳንወጣ ሰኔና ሐምሌ ገመገም ላይ ቆመን 2014 ለእኔ 
ጥሩ ጊዜ አልነበረም፣ ለአገራችን መልካም አልነበረም 
ብንል ልክ አይደለንም። ዘመን በእኛ ስር ነው። አዲስ 
ዓመት አዲስ የሚሆነው በእኛ አዲስ ልብ ነው። 
ልቦቻችንን አሳድፈን፣ መንፈሳችንን አስነውረን፣ 
ፍቅርና ይቅርታን ሳንማር፣ በመነጋገር ሳንግባባ፣ 
በእርቅ አንድ ሳንሆን ብንቀበለው ያው ነው እንደ 
ድሮው፤ እኛም ከእርግማን አንወጣም።

ተስፋ ያደረግነው አዲሱ ዓመት ያሰብነውን 
እንደሚሰጠን ዋስትናችን ምንድነው? የሚመጣው 
አዲስ ዓመት የምንመኘውን ብልጽግና፣ 
የምንፈልገውን አንድነት፣ የራቀንን ሰላም 
እንደሚሰጠን መተማመኛችን ምንድነው? ምንም 
መተማመኛ የለንም። ልንተማመንበት የሚገባ 
አንድ ነገር ቢኖር ራሳችን ነን። ራሳችንን ለፍቅር፣ 
ለይቅርታ፣ ለመነጋገር ዝግጁ ካደረግን እንዳሰብነው 
አዲስ ዓመት አዲስ ይሆናል። ይሄ ባልሆነበት ሁኔታ 
አዲስ ዓመትን አዲስ ይሆናል ብሎ መጠበቅ ሞኝነት 
ነው የሚሆነው። ታሪኮቻችን ውብ የሚሆኑት በእኛ 
ነው። እኛ ለምንፈልገው ሰላም፣ ለምንፈልገው 
አንድነት፣ ለምንፈልገው እድገት ዘመን አስተዋጽኦ 
የለውም። ዘመን ያው እንደትናንቱ ነው። የተፈጥሮን 
እውነት ጠብቆ መጥቶ የሚሄድ ነው። አትምጣ 
ብንለውም፣ ና ብንለውም በእኛ ፍቃድ ስር 
አይደለም። መጥቶ መሄድ ተፈጥሮአዊ ግብሩ ነው።

አዲስ ዓመት ሲመጣም ሆነ ሲሄድ የተለየ ተፈጥሮ 
የለውም። አዲስም ሆነ አሮጌ የሚሆነው በሰዎች 
ተጽዕኖ ነው። ቀን ሳንጠብቅ፣ ጊዜ ሳናሰላ፣ አዲስ 
ዓመት ሳንል  የምንፈልገውን ማንኛውንም ነገር አሁን 
ላይ መፍጠር እንችላለን። ሰላም ከሆነ የምንሻው፣ 
አንድነት ከሆነ ፍላጎቶቻችን ሰላምና አንድነት 
በሚያመጡ ሃሳቦች ላይ በማተኮር የምንፈልገውን 
ማግኘት እንችላለን። ከጊዜ ባርነት መውጣት 
ይኖርብናል። ለምንም ነገር ነገን መጠበቃችን፣ 
ለምንም ነገር አዲስ ዓመትን መሻታችን ከጥቅሙ 
ይልቅ ጉዳቱ ነው የሚያመዝነው። ሰላም ሊሰጡን 
የሚችሉ፣ ህልምና ራዕዮቻችንን ልናሳካባቸው 

የሚችሉ ብዙ ቀናት፣ ብዙ ጊዜዎች አብረውን አሉ። 
ችግሩ ከአዲስ ዓመት አስተሳሰብ አልወጣንም። ችግሩ 
ከዛሬ ይልቅ ነገን ተስፋ የምናደርግ መሆናችን ነው። 
ከቻልን ጊዜ የእኛ ባሪያ እንዲሆን እንቆጣጠረው። 
ከቻልን እያንዳንዱን ቀናችንን የምንም ነገር አዲስ 
ዓመታችን አድርገን እንቀበለው።

በጊዜ ባርነት ውስጥ ልዕልና የለም። በመጠበቅ 
ውስጥ ንግስናና ክብር ምንም ናቸው። ሰው ከትጋት 
ሲጎድል፣ ከጥረት ሲላላ ለምንም ነገር ጊዜን መጠበቅ 
ይጀምራል። ጊዜን የመጠበቃችን ምክንያት ስንፍናና 
አጉል የኑሮ ዘይቤ መልመዳችን ነው። በእውቀትና 
በእቅድ መኖር ብንጀምር እያንዳንዷ ቀን አዲስ 
ዓመታችን ትሆን ነበር ወይም ደግሞ ከአዲስ 
ዓመት በበለጠ ምን ያክል ለለውጥና ለስኬት 
አስፈላጊ እንደሆነች እንረዳ ነበር። በትጋት ስንሞላ 
ለምንም ነገር ጊዜ እኛን መጠበቅ ይጀምራል። 

በትጋት ስንሞላ ምንም ነገር ከአሁን እንጀምራለን። 
ጊዜን መጠበቅና በጊዜ መጠበቅ ሁለት የተለያዩ 
እውነቶች ናቸው። ልክ ለምንም ነገር አዲስ ዓመትን 
እንደሚጠብቁት እና  ለምንም ነገር ዛሬ የተሻለ 
ቀን ነው ብለው እንደሚያምኑት ሁለት ጉራማይሌ 
ነፍሶች ዓይነት። ትጉ ነፍሶች የሚፈልጉትን ዘመን 
ዛሬ ላይ ይፈጥሩታል። ታካች ነፍሶች ደግሞ 
በመንቀፍ፣ በመሰልቸት፣ በስንፍና፣ በአይሆንልኝም፣ 
በማመንታት፣ በመወላወል፣ ቆይ ነገ በሚል እሳቤ 
በመጠበቅ ውስጥ ይቆማሉ።

ብዙ ዛሬዎችን፣ ብዙ አሁኖችን፣ ብዙ ነገዎችን 
ዘለን አዲስ ዓመትን መጠበቃችን ስንፍናና ስልቹነት 
ምን ያክል ስር እንደሰደደብን አመላካች ነው። ብልህ 
ሰው ዛሬን አዲስ ዓመት ማድረግ ይችላል። ጠንካራ 
ሰው ወደ ነገ ሳይሄድ፣ ወደ ዓምና ሳይሳብ አሁንን 
ለለውጥና ለስኬት መጠቀም ይቻለዋል። ለተጋ 
ልብ፣ ለበረታ አእምሮ ሁሌም ስኬት፣ ሁሌም አዲስ 
ዓመት አለ። ከፍ ብዬ እንደገለጽኩት አዲስ ዓመት 
ለእኛ ብሎ የሚያደርገው ምንም ነገር የለም። መጥቶ 
እንዲሄድ የተፈጥሮ ግዳጁን እየተወጣ ነው። እኛ ነን 
ከተፈጥሮ የራቅነው። እኛ ነን ማስተዋል የጎደለን፤ 
በጊዜ ሀቅ ውስጥ ቆመን እንኳን መማር አልቻልንም። 
ለመማር ዝግጁ ብንሆን ጊዜ የሚያስተምረን ብዙ 
ነበረው። ዓምናን በጉጉት ጠብቀነው የምንፈልገውን 
ሰላምና አንድነት ካልሰጠን፣ 2014 ለነበሩብን 
ችግሮች መፍትሄ አድርገነው ቃሉን ከበላ ችግሩ 
ከጊዜው ሳይሆን ከእኛ እንደሆነ ልንረዳ ይገባል። 
አዲሱን 2015 በዓምና ልብ ሳይሆን በታደሰና 
በተቀየረ ልብ ልንቀበለው ይገባል። ያኔ ያለጥርጥር 
የምንፈልገውን እናገኛለን፤ እንደምኞታችንም ዘመኑ 
አዲስ መሆን ይጀምራል። 

የሚሰማ ጆሮ የሚያስተውል ልብ ቢኖረን ኖሮ 
የጊዜን ሹክሹክታ እናደምጠው ነበር። ጊዜ ህላዊ 
ኖሮት መናገር ቢችል ኖሮ … እባካችሁ አትጠብቁኝ 
እኔ ለሰው ልጅ የሚሆን ምንም የለኝም፣ ለበረቱ 
እየመጣሁ የምሄድ፣ ለጠንካሮች ሚዛኔን የደፋሁ 
ነኝ የሚለን ይመስለኛል። በዚህ አያበቃም ‹ከኔ 
ይልቅ ዛሬና ነገ የላቀ ዋጋ አላቸው። አስራ ሁለት 
ወራትን አልፋችሁ፣ ሃምሳ ሁለት ሳምንታትን 
ትታችሁ፣ ሦስት መቶ ስልሳ አምስት ቀናትን 
ሽራችሁ የምትጠብቁኝ ምናችሁ ሞኝ ነው? ሲል 
የሚያላግጥብን ይመስለኛል። መች በዚህ ያበቃና 
‹ልቦቻችሁን ሳታድሱ፣ አመለካከታችሁን ሳትቀይሩ 
ጥሩ ነው መጥፎ ነው እያላችሁ አትሙኝ። እኔ ጥሩና 
መጥፎ የመሆን ሥልጣን የለኝም። መጥቼ እንድሄድ 
የታዘዝኩ የተፈጥሮ መንገደኛ ነኝ እናም አትጠብቁኝ 
በአሁናችሁ ላይ በርትታችሁና ተልቃችሁ ቁሙ› 
ይለን ነበር። ምኞታችን መልካም ጊዜ ከሆነ 
እጆቻችንን በሥራ፣ ልቦቻችንን በትጋት እንጥመድ። 
ምኞታችን ሰላም፣ ፍቅር፣ አንድነት፣ ወንድማማችነት 
ከሆነ ደግሞ ለነዚህ የሚሆን ሰውነትን መፍጠር 
ይኖርብናል።

ካልሠራንበት፣ ካልበረታንበት አዲሱ ዓመትም 
እንደ አምናና ካቻምና ርባና ቢስ ሆኖ ነው 
የሚያልፈው። አዲስ ዓመት የዛሬ አብራክ ነው። 
ብዙ ዛሬዎች ተቆጥረው ነው የምንቦርቅበትን 
አዲስ ዓመት የሰጡን። ለምንድነው ዛሬአችንን 
አዲስ ዓመት አድርገን የማንቀበለው? ለምንድነው 
አዲስ ዓመት ሲመጣ የምናገኘውን ኃይልና ብርታት 
በቆምንባት ዛሬ ላይ የማንፈጥረው? አትሸወድ፣ 
አዲስ ዓመት የቀናት ጥርቅም ነው። አትሳቱ አዲስ 
ዓመት የሳምንታት የወራት ሂደት ነው። ለመለወጥ 
ካልተጋን የሚሰጠን አንዳች ነገር የለውም። እኛ 
እስካልተለወጥን ድረስ የአዲስ ዓመት መምጣት 
ምንም ነው፤ ቤስቲ ቤስታ የለውም። ጊዜ በተለይም 
አዲስ ዘመን በእያንዳንዳችን ሕይወት ላይ ዋጋ 
የሚኖረው የአሁንን ወይም ደግሞ የዛሬን ዋጋ 
ስናውቅ ብቻ ነው። ዓምና አዲስ ያልነው ዘንድሮ 
አሮጌ ብለን ሸኝተነዋል። ምንም አላተረፍንበትም። 
ስለዚህ ከዘመን ቁራኛነት ወጥተን ዛሬን አዲስ 
ዓመት እናድርግ። በተለወጠ ልብና በተለወጠ ሃሳብ 
የተለወጠ አገርና ሕዝብ እንፍጠር።

አዲስ ዓመትን በአዲስ ልብ

በአስተሳሰቡ ላልተቀየረ 
ማኅበረሰብ አዲስ ዓመት 
ምኑ ነው? ከመጠበቅና ተስፋ 
ከማድረግ ላልወጣ ሰውነት 
አዲስ ዓመት ዋጋው ስንት 
ነው? ፍቅርን ለማያውቅ 
ይቅርታን ላልተማረ ልብ ጊዜና 
ዘመን ምኑ ነው? ለማይሠሩ 
እጆች፣ ለማያስቡ ጭንቅላቶች 
አዲስ ዓመትን መጠበቅ 
ፋይዳው ምንድነው? በብሔር፣ 
በጎሳ ለሚባላ አገርና ሕዝብ 
የዘመን መቀየር ፋይዳው 
ምንድነው? ከወንድሞቹ ጋር 
ሆድና ጀርባ ሆኖ ለሚኖር፣ 
ተነጋግሮ መግባባት፣ ተወያይቶ 
መስማማት ላቃተው ፖለቲካና 
ፖለቲከኛ፣ ትውልድና ዜጋ 
ዘመንን መሻገር ምንድነው?

ሳይንስና ቴክኖሎጂ
አንተነህ ቸሬ

ከሀገር በቀል የኢኮኖሚ ማሻሻያ የአስር ዓመቱ መሪ 
እቅድ ስትራቴጂካዊ ምሰሶዎች (Strategic Pillars) 
መካከል አንዱ የቴክኖሎጂ አቅም እና ዲጂታል ኢኮኖሚን 
መገንባት ነው። ይህን ለማሳካት ደግሞ የኢኖቬሽንና 
ቴክኖሎጂ ዘርፉን ውጤታማነት ማሳደግ ወሳኝ ግብዓት 
እንደሆነ ይታወቃል። ግብይትን የሚያቀላጥፉ የቴክኖሎጂ 
ውጤቶች መስፋፋትና ማደግ በዚህ ሂደት የሚኖራቸው 
ሚና ከፍተኛ ነው። 

የግሉ ዘርፍ በሀገራዊ ኢኮኖሚው ላይ ከሚኖረው 
ወሳኝ ሚና አንፃር በግሉ ዘርፍ የሚከናወኑ መሰል 
የቴክኖሎጂ አሰራሮችን መደገፍ ምጣኔ ሀብታዊ እድገቱን 
ዘላቂ ለማድረግ ጉልህ አስተዋፅኦ ይኖረዋል። በሳይንስ፣ 
ቴክኖሎጂና ኢኖቬሽን ሥራዎች የግሉ ዘርፍ ሚና ከፍተኛ 
መሆን እንዳለበትና የሳይንስ፣ ቴክኖሎጂና ኢኖቬሽን 
ልማትና ተሳትፎ እያደገ እንዲሄድ የግሉ ዘርፍ በቴክኖሎጂ 
ልማትና ሽግግር፣ በኢኖቬሽን ልማት እንዲሁም በምርምር 
ሥራዎች ላይ የመሪነት ድርሻ እንዲኖረው እንደሚጠበቅ 
በአዲሱ የሳይንስ፣ ቴክኖሎጂና ኢኖቬሽን ፖሊሲም 
ላይ ተጠቅሷል። ዘርፉ በመሠረተ-ልማት ሥራዎች፣ 
በሀብት ምደባ፣ በአገልግሎት አሰጣጥ ላይ ከፍተኛ ድርሻ 
ስለሚኖረው በመንግስት ይተገበሩ በነበሩ የቴክኖሎጂና 
ኢኖቬሽን የልማት ሥራዎች ላይ የግሉ ዘርፍ ተሳትፎ 
እያደገ እንዲሄድ እንደሚደረግም ያመላክታል።

በፖሊሲው ላይ እንደተመላከተው፣ የግሉን ዘርፍ 
ተሳትፎ ለማሳደግ ለሳይንስ፣ ቴክኖሎጂና ኢኖቬሽን 
ልማት ተደራሽ፣ አካታችና ቀልጣፋ የፋይናንስ 
አቅርቦት አማራጮች ይዘረጋሉ፤ ለሳይንሳዊ ምርምር፣ 
ለቴክኖሎጂ ልማትና፣ ለኢኖቬሽን እንዲሁም 
ለቴክኖሎጂ ግብይት የሚውሉ ፋውንዴሽኖችና 
ፈንዶች ይቋቋማሉ፤ኢኖቬተሮችንና ኢንተርፕረነሮችን 
ለማበረታታት የሚያስችል እንዲሁም ለኢኖቬሽን ልማት 
ሥራዎች የግሉ ዘርፍ ከመንግስት በቀጥታ የገንዘብ ድጋፍ 
የሚያገኝበት አሰራር ተግባራዊ ይደረጋል፤የተመራማሪዎች 
ማበረታቻ ስርዓትም ይተገበራል … በሳይንስ፣ ቴክኖሎጂና 
ኢኖቬሽን ዘርፍ ለተሰማሩ ኢንቨስተሮች ልዩ ልዩ የታሪፍ፣ 
የታክስ እና ተዛማጅ የፋይናንስና የኢንቨስትመንት 
ማበረታቻዎች እንዲሰጡ እንዲሁም ለዘርፉ ዕድገት የላቀ 
አስተዋጽኦ የሚያበረክቱ የሳይንስ፣ ቴክኖሎጂና ኢኖቬሽን 
ተዋናዮች እንዲበረታቱ ይደረጋል። 

ከቅርብ ጊዜያት ወዲህ ምርትና አገልግሎትን 
በዘመናዊ አሰራር የሚያቀርቡ ቴክኖሎጂዎች በብዛት 
ወደ ስራ እየገቡ ይገኛሉ። የዚህ ማሳያ የሆነውና 
‹‹ማስዴል›› (MassDel) የተባለ የቴክኖሎጂ ተቋም 
የጭነት አገልግሎትን በቴክኖሎጂ የሚያቀላጥፍ ዘመናዊ 
አሰራር በይፋ መጀመሩን ሰሞኑን ገልጿል። ‹‹ማስዴል››፣ 
የጭነት አገልግሎት የሚሰጡ እና አገልግሎቱን 
የሚፈልጉ ደንበኞችን የሚያገናኝ የሞባይል መተግበሪያ 
(Application) ሲሆን፣ ከመተግበሪያው በተጨማሪ 
የድረ-ገጽ (Website) እና የጥሪ ማዕከል (Call Center)  
አገልግሎቶችን ያካተተ ቴክኖሎጂ ነው። 

ቴክኖሎጂው ከ30 ሚሊዮን ብር በላይ ወጪ 
ተደርጎበታል፤ ከሀገር ውስጥ በተጨማሪ የውጭ አገራት 
የሶፍትዌር ባለሙያዎችን በማሳተፍ የተሰራ ነው። 
መተግበሪያው በአሁኑ ወቅት በአማርኛና እንግሊዝኛ 
ቋንቋዎች አገልግሎት እየሰጠ ሲሆን፣ በቀጣይ ጊዜያት 
በሌሎች ቋንቋዎች አገልግሎት እንዲሰጥ እየተሰራም 
ይገኛል።   

የኢኖቬሽንና ቴክኖሎጂ ሚኒስትር ዲኤታ ወይዘሮ 
ሁሪያ አሊ ቴክኖሎጂው ሰሞኑን ይፋ በተደረገበት 
ስነስርአት ላይ፤ ‹‹ማስዴል›› ቴክኖሎጂ የጭነት 
አገልግሎትን በማቀላጠፍ ረገድ ትልቅ አስተዋፅኦ 
ይኖረዋል ሲሉ ገልጸዋል። እንደርሳቸው ገለፃ፣ 
ቴክኖሎጂው ከአዳዲስ የሥራ እድሎች በተጨማሪ ነባር 
የሥራ እድሎች ዘላቂና መደበኛ እንዲሆኑ በማስቻል ዘላቂ 
የገቢ እድል ለመፍጠር ያስችላል ተብሎ ይጠበቃል። 
የጋራ ተጠቃሚነትን መሰረት በማድረግ ይሰራል ተብሎ 
ይጠበቃል።

ሚኒስትር ዲኤታዋ እንዳሉት፣ ኢትዮጵያ 
ከቴክኖሎጂው ዘርፍ ተጠቃሚ እንደትሆን መንግሥት 

የግሉን ዘርፍና የልማት አጋሮችን በማስተባበር የተለያዩ 
ተግባራትን እያከናወነ ይገኛል። የዲጂታል ኢኮኖሚን 
ለማሳለጥ በመንግሥት ከተወሰዱ ተግባራዊ እርምጃዎች 
መካከል አንዱ የ‹‹ዲጂታል ኢትዮጵያ 2025 ስትራቴጂ›› 
ተነድፎ ወደ ስራ መግባቱ ነው። በዚህ ስትራቴጂ 
ውስጥ ከተቀመጡ ቁልፍ ጉዳዮች መካከል የዲጂታል 
ኢኮኖሚ መሰረተ ልማቶችን መገንባት ይገኝበታል። 
የዲጂታል ኢኮኖሚ መሰረተ ልማቶች ግንባታ፤ የዲጂታል 
ፕላትፎርሞችን መገንባትንና ተደራሽ ማድረግን 
ይጠይቃል። 

መንግሥት ኢ-ኮሜርስና ተያያዥ ቴክኖሎጂዎች 
እንዲስፋፉ አስፈላጊ የሆኑትን የሕግ ማዕቀፎችና የአሰራር 
ስርዓቶችን በመዘርጋት በርካታ ስራዎችን እያከናወነ 
እንደሚገኝ ጠቅሰው፣ በዚህ ረገድ ለኢ-ኮሜርስ እና 
ተዛማጅ ስራዎች እውቅና የሚሰጠው የኢ-ትራንዛክሽን 
አዋጅ፣ ከዲጂታል ክፍያ እና ከሎጂስቲክስ አሰራሮች 
አንጻር የተዘጋጁ መመሪያዎችና ስትራቴጂዎች እንዲሁም 
የግል ዳታ ጥበቃ አዋጅ እና የኢትራንዛክሽን ደንብ 
ተጠቃሾች ናቸው ይላሉ። 

በ2025 በዓለም አቀፍ ደረጃ በኢ-ኮሜርስ 
የሚደረገው ግብይት ሰባት ነጥብ ሦስት ትሪሊዮን ዶላር 
ይደርሳል ተብሎ ይጠበቃል ያሉት ሚኒስትር ዴኤታዋ፣ 
ይህ የግብይት መጠን በተጠቀሰው ጊዜ በዓለም ላይ 
ከሚደረገው የችርቻሮ ሽያጭ ውስጥ 24 ነጥብ አምስት 
በመቶውን የሚሸፍን ይሆናል ብለዋል። ኢትዮጵያ 
ትልቅ የሕዝብ ቁጥር፣ በርካታ ወጣት የሠው ኃይልና 
በየዓመቱ ከከፍተኛ ትምህርት ተቋማት የሚመረቁ 
በመቶ ሺዎች የሚቆጠሩ ምሩቃን ያላት አገር መሆኗ 
ለዲጂታል ኢንቨስትመንት ተመራጭ ያደርጋታል ሲሉ 
አመልክተዋል። 

ሚኒስትር ዲኤታዋ፣ አገሪቱ ለዲጂታል ልማት 
በሰጠችው ትኩረት ምክንያት በዲጂታል በዘርፉ 
በርካታ የስራ እድሎች እየተፈጠሩ መሆኑን ጠቁመው፤ 
እነዚህ እድሎች ወደ ተጨባጭ ውጤት የሚቀየሩት 
ቴክኖሎጂዎች ሲስፋፉና የግሉ ዘርፍ ቴክኖሎጂዎችን ወደ 
ንግድ ስራ ሲቀይራቸው መሆኑን አስታውቀዋል፤ ይህን 
ለማሳካት መንግሥት ለግሉ ዘርፍ የሚያደርገውን ድጋፍ 
አጠናክሮ እንደሚቀጥልም ገልፀዋል።    

‹‹ለዲጂታል ኢኮኖሚ ልማት ወሳኝ ከሆኑት 

ፕላትፎርሞች መካከል የኢ-ኮሜርስ ፕላትፎርሞች 
ዋነኞቹ ሲሆኑ፣ ዲጂታል ቴክኖሎጂን መሰረት ያደረጉ 
የመልዕክት ወይም የጭነት ማድረስ አገልግሎቶች የኢ-
ኮሜርስ ስራ የተሳካ እንዲሆን ጉልህ ሚና አላቸው›› ያሉት 
ወይዘሮ ሁሪያ፣ በ‹‹ማስዴል›› ቴክኖሎጂ አገልግሎት 
ላይ የሚሳተፉ ሁሉም አካላት ቴክኖሎጂውን በብቃትና 
በኃላፊነት ጥቅም ላይ በማዋል ለአገሪቱ የዲጂታል 
ትራንስፎርሜሽን እቅድ መሳካት የበኩላቸውን ሚና 
መወጣት እንዳለባቸውም አሳስበዋል። 

የ‹‹ማስዴል›› ቴክኖሎጂ ተቋም ዋና ስራ አስኪያጅ 
አቶ ተዋበ ይላክ፣  ‹‹ማስዴል›› የሀገር ውስጥና የውጭ 
ባለሙያዎች ረዘም ያለ ጊዜ ወስደው ያበለፀጉትና 
ብዙ አማራጮችን አካትቶ የቀረበ ቴክኖሎጂ እንደሆነ 
ገልፀዋል።

 እርሳቸው እንደሚሉት፣ ቴክኖሎጂው በሞባይል 
መተግበሪያ ደረጃ የሚቆም አይደለም። የሞባይል 
መተግበሪያ፣ የድረ ገፅ እና ጥሪ ማዕከል (Call Center) 
አገልግሎቶችን በማካተት ሁለገብ ሆኖ የመጣ ቴክኖሎጂ 
ነው።  ‹‹ማስዴል›› በተደራጀና በሰለጠነ የሰው ኃይል 
የሚመራና የሚተዳደር የቴክኖሎጂ ተቋም በመሆኑ፣ 
መተግበሪያው በብዙ የአፍሪካ ሀገራት ላይ የሌሉ የአሰራር 
መተግበሪያዎችን አካትቶ ይዟል ። ለአብነት ያህል 
‹‹ማስዴል›› እቃ አስጫኞች ጨረታ አጫርተው ማስጫን 
የሚችሉበትን እድል ይፈጥራል። ይህም ቴክኖሎጂው 
አሰራሩ ግልጽ በመሆኑ መኪና ያለው ሰው ሁሉ 
ለመጫረት ያስችለዋል፤ የጭነት አገልግሎት ፈላጊዎቹም 
ዋጋዎቹን አወዳድረው ዝቅተኛ ዋጋ የሚያገኙበትን 
እድል ይፈጥርላቸዋል። ጨረታው የጊዜ ገደብ አለው። 
መወዳደር የሚፈልጉ አሽከርካሪዎች ጭነቱ ከመነሳቱ 
ቀደም ብለው በተቀመጠው የጊዜ ገደብ መሰረት 
ይወዳደሩና ጨረታው ይዘጋል። የጨረታው አገልግሎት 
ጠያቂዎች ከዋጋም ይሁን ከሌሎች ፍላጎቶቻቸው አንፃር 
ባለመኪናዎችን ይመርጣሉ፤የተመረጠው ባለመኪና 
መልዕክት ይደርሰዋል።

‹‹ማስዴል››፣ የጭነት አገልግሎት ፈላጊዎች 
የጭነታቸውን እንቅስቃሴ መከታተል የሚችሉበት 
አሰራርም (Online Tracking Platform) አለው 
የሚሉት ዋና ስራ አስኪያጁ፣ አሽከርካሪዎች ስልካቸው 
ቢጠፋባቸው፣ ባትሪ ቢዘጋባቸው የሚፈጠሩ ችግሮችን 

ለማስወገድ መኪኖች ላይ የጂፒኤስ (GPS) መከታተያ 
ለማስገጠም እየሰራ መሆኑን ይገልጻሉ። ሌላው 
‹‹ማስዴል›› የፈጠረው እድል ማንኛውም ማስጫን 
የሚፈልግ ሰው የሚያስጭነውን ሲያሳውቅ አሽካርካሪዎች 
ጥያቄውን ተመልክተው የጉዞ ካርታ በመንደፍ ጭነቶቹን 
ማንሳት የሚችሉበት አሰራር  መሆኑን ነው ይላሉ። 

እንደ እሳቸው ገለጻ፤ ቴክኖሎጂው በተለያዩ 
አማራጮች አገልግሎት ለማግኘት የሚያስችል ነው። 
ከሞባይል መተግበሪያ በተጨማሪ ደንበኞች በድረ-ገፅ 
እና በጥሪ ማዕከል (7691) በኩል አገልግሎት እንዲያገኙ 
የሚያስችሉ አማራጮችን አዘጋጅቷል። ‹‹ማስዴል›› 
ቴክኖሎጂ አሽከርካሪዎች የትኛውን ጭነት ቢያጓጉዙ 
አዋጭ እንደሚሆንላቸው የሚጠቁም አሰራርም አለው።  

‹‹ማስዴል›› ቴክኖሎጂ ከጥቂት ተጠቃሚዎች ብዙ 
ገንዘብ ማግኘት ሳይሆን ከብዙ ተጠቃሚዎች ብዙ ገንዘብ 
ማግኘት እንዲቻልና ሁሉም አሸናፊና ተጠቃሚ እንዲሆን 
ታስቦ የተሰራ በመሆኑ አገልግሎት ፈላጊው ማኅበረሰብ 
በቀላል ዋጋ ሊስተናገድ የሚችልበትን እድል የሚፈጥር 
ነው።  

አቶ ተዋበ እንደሚሉት፣ ‹‹ማስዴል›› አሁን 
እየተከፈለ ካለው ዋጋ ከ30 እስከ 40 በመቶ በሚቀንስ 
ዋጋ አገልግሎት ለመስጠት እየሰራ ነው። ይህ ዋጋ 
አሽከርካሪዎችንና የተሸከርካሪ ባለንብረቶችን የሚጎዳም 
አይደለም፤ አሽከርካሪዎች በብዛት በመስራት ቀደም ሲል 
ሲያገኙት ከነበረው ገቢ በእጥፍ የላቀ ገቢ እንዲያገኙ 
ለማድረግ ያስችላል ተብሎ ይጠበቃል። 

የአገልግሎቱ ተጠቃሚዎች እቃ በዝቅተኛ 
ዋጋ ከማስጫናቸውም በተጨማሪ ያስጫኑት እቃ 
ወደሚፈልጉት ቦታ መድረሱን የሚከታተሉበትና 
የሚያረጋግጡበት አሰራር አለው። የተሸከርካሪ 
ባለንብረቶችም የተሽከርካሪዎቻቸውን እንቅስቃሴ 
ለመከታተልና ለመቆጣጠር ያስችላቸዋል። ቴክኖሎጂው 
ከአሽከርካሪዎች በተጨማሪ ቴክኖሎጂውን በሚመራውና 
በሚያስተዳድረው ድርጅት ውስጥ ተቀጥረው ለሚሰሩ 
ሰዎችም የሥራ እድል ፈጥሯል። 

በቴክሎጂው ለመጠቀም በአሁኑ ወቅት ከአንድ ሺ 
በላይ መኪናዎች ተመዝግበዋል። በሚቀጥሉት ሁለት 
ዓመታት ውስጥ ድርጅቱ ከ30ሺ በላይ መኪናዎችን 
የመመዝገብ እቅድ አለው። ደርጅቱ በሙሉ አቅሙ 
መስራት ሲጀምር በ10ሺዎች ለሚቆጠሩ ወጣቶች የሥራ 
እድል ይፈጥራል። አገልግሎቱ በሚቀጥለው ዓመት ከ10 
ሚሊዮን ብር በላይ ሽያጭና ግብይት ይኖረዋል ተብሎም 
ይጠበቃል። 

የጭነት ገበያው ሁለት ወይም ሦስት አገልግሎት 
ሰጪ ቴክኖሎጂዎችን ብቻ ሳይሆን በርካታ ተቋማትን 
የማስተናገድ አቅም ያለው ትልቅ ገበያ እንደሆነ የተናገሩት 
ዋና ስራ አስኪያጁ፣ ‹‹ሌሎች ተወዳዳሪ ተቋማትንም 
እናበረታታለን›› ብለዋል። ‹‹የትኛውም የጭነት መኪና 
ክፍት ቦታ ይዞ እንዳይንቀሳቀስ የማድረግ ግብ አለን። 
ኢትዮጵያ ነዳጅ በውድ ዋጋ የምትገዛ በመሆኗ ያለጭነት 
የሚንቀሳቀሱ መኪናዎች እንዳይኖሩ በማድረግ ነዳጅ 
እንዳይባክን የማድረግ እቅድም ይዘናል። በዚህ ሂደት 
የተሽከርካሪዎች ምርታማነት ይጨምራል። የዚህ ስራ 
አጠቃላይ ውጤት ደግሞ በሀገራዊ ምጣኔ ሀብት እድገት 
ላይ የራሱን አስተዋፅኦ ያበረክታል›› ሲሉ አብራርተዋል።   

በአጠቃላይ ‹‹ማስዴል›› ቴክኖሎጂ ለአገልግሎት 
ፈላጊዎችና አቅራቢዎች ወጪና ጊዜ ቆጣቢ አሰራር ነው። 
ተሸከርካሪዎች ያለጭነት የሚንቀሳቀሱበትን ጊዜ በመቀነስ 
የመኪናዎችን ምርታማነት ይጨምራል። ለጭነት 
ፈላጊው በአቅራቢያው የሚገኝ ተሸከርካሪ የሚመደብ 
በመሆኑ አላስፈላጊ የተሽከርካሪ ማቆሚያ ቦታ ጥበትን 
በመቀነስ ለትራፊክ ፍሰቱ ሰላማዊነት የበኩሉን አስተዋፅኦ 
ያበረክታል።     

አሁን አገልግሎቱ እየተሰጠ ያለው በአዲስ አበባና 
በዙሪያዋ ባሉ አካባቢዎች ነው። ብዙ ፍላጎት እየመጣ 
ያለው ከአዲስ አበባ ውጭ ካሉ አካባቢዎች መሆኑን 
የጠቀሱት አቶ ተዋበ፣ በቀጣይም አገልግሎቱን በሌሎች 
ከተሞች ለመጀመር ጥናት እንደተጀመረና ከአጋር 
ኩባንያዎች ጋር በመተባበር ከኢትዮጵያም ባለፈ 
በምስራቅ አፍሪካ ደረጃ ለመንቀሳቀስ እንደታቀደም 
ገልፀዋል።    

በቴክሎጂው ለመጠቀም በአሁኑ ወቅት ከአንድ ሺ በላይ 
መኪናዎች ተመዝግበዋል። በሚቀጥሉት ሁለት ዓመታት 
ውስጥ ድርጅቱ ከ30ሺ በላይ መኪናዎችን የመመዝገብ እቅድ 
አለው። ደርጅቱ በሙሉ አቅሙ መስራት ሲጀምር በ10ሺዎች 
ለሚቆጠሩ ወጣቶች የሥራ እድል ይፈጥራል። አገልግሎቱ 
በሚቀጥለው ዓመት ከ10 ሚሊዮን ብር በላይ ሽያጭና 
ግብይት ይኖረዋል ተብሎም ይጠበቃል። 

”ማስዴል‘ - የጭነት አገልግሎትን የሚያቀላጥፈው ቴክኖሎጂ

የዓለም ምግብ ፕሮግራም ንብረት የሆነና ለሰብአዊ 
እርዳታ ማመላለሻ በመቀሌ መጋዘን  ውስጥ የተቀመጠ  
570 ሺህ ሊትር  በህወሓት መዘረፉና የእርዳታ 
ሰራተኞች ላይ እንግልት መድረሱን ዓለም አቀፍና 
የሀገር ውስጥ መገናኛ ብዙሃን ዘግበዋል። ድርጊቱ 
ኢትዮጵያውያን ሲቪሎችን ለመመገብ የሚደረገውን 
ጥረት ማደናቀፍ እጅግ የጭካኔ ተግባር ነው ሲሉም 
በርካቶች አውግዘዋል።

የኢትዮጵያ መንግስት በበኩሉ፤ በትግራይ ክልል 
ዋና ከተማ መቐለ ከሚገኝ የዓለም የምግብ ድርጅት 
መጋዘን በህወሓት ኃይሎች የተዘረፈው 570ሺ ሊትር 
ነዳጅ እንዲመለስ ጠይቋል። ዓለም አቀፉ ህብረሰብም 
ወደ ትግራይ የሚገባው ሰብዓዊ እርዳታ በክልሉ 
ለሚኖረው ህዝብ እየደረሰ መሆኑን እና ለታለመለት 
ዓላማ መዋሉን ማስተማመኛ እንዲሰጥም ጥያቄ 
ማቅረቡም የሚታወስ ነው። በዚህ የስርቆት ሚና 
የተካነውን ህወሓት ግን ውግዘቱንም ርክሰቱንም 
የፈራው አይመስልም። ይባስ ብሎ ዘረፋውን በፈጸመ 
ሁለተኛው ቀን ጀምሮ ወደ አማራ ክልል እና አፋር 
ክልለ በመሄድ ጦርነት ቀስቅሷል። 

ህወሓት በዝርፊያ ውስጥ ሲሰማራ አሁን 
ለመጀመሪያ ጊዜው አይደለም። በ1977 ዓ.ም በሀገር  
ድርቅ ተከስቶ በነበረበት ወቅትም  ለተረጂዎች 
የመጣን የሰብአዊ እርዳታ  ሀገር ውስጥ ሳይገባ  በጉዞ 
ላይ እያለ  አየር በአየር ሸጦ የጦር መሳሪያ  መግዣ 
አውሎት እንደነበር ይታወሳል። እንዲሁም  በተለያየ 
ጊዜ  ጦርነት ሲያካሂድባቸው በነበረባቸው የአማራና 
የአፋር ክልሎች  ለሰብአዊ እርዳታ የመጣን ምግብ፣ 
መድሀኒት  እና የህጻናት አልሚ ምግቦችን ጭምር 
በመዝረፍ ለወታደራዊ ዓላማው ማስፈጸሚያ  
ሲያውል መቆየቱን ዓለም አቀፍና ሀገራዊ መገናኛ  
ብዙሀን ሲዘግቡት  ከርመዋል። 

አሜሪካ መንግሥት ዓለም አቀፍ የተራድዖ 
ድርጅት (ዩኤስኤይድ) የሆኑ የእርዳታ መጋዘኖችን 
መዘረፋቸው ቀደም ሲል  የድርጅቱ የኢትዮጵያ 
ተልዕኮ ዳሬክተር ሾን ጆንስ፤ ለኢትዮጵያ ብሔራዊ 
ቴሌቪዥን ጣቢያ መናገራቸው ይታወሳል። የህወሓት 
አማጺያን በየደረሱባቸው ስፍራዎች የሚገኙ የእርዳታ 
መጋዘኖችን ዘርፈው ነበር። ‹‹ወታደሮችና የታጠቁ 
ሰዎች ከዜጎች ምግብ ሰርቀዋል። በተለይ ህወሓት 
በገባባቸውና ጦርነት በከፈተባቸው ሁሉም የአማራ 
አካባቢዎች መጋዘኖችንና ተሽከርካሪዎች ዘርፏል። 
ውድመት ፈፅሟል›› ብለው ነበር። መጋዘኖቻችን 
በመዘረፋቸውና ባዶ ስለመሆናቸው ማረጋገጫ 
አለን ነበር ያሉት። ‹‹ህወሓት ሁኔታዎችን ያለአግባብ 
እየተጠቀመ እንደሆነ አምናለሁ። ከተረጂዎች ላይ 
በኃይል እርዳታ እየነጠቀ እንደሆነ ይሰማናል፤ 
የምናውቀው ሃቅ ግን የህወሓት ኃይሎች በገቡባቸው 
አካባቢዎች ሁሉ የእርዳታ መጋዘኖቻችን ዘርፈዋል›› 
ማለታቸው ይታወሳል። 

በደብረብርሀን ዩኒቨርሲቲ የሥነ ዜጋ እና ዓለም 
አቀፍ ግንኙነት መምህር አቶ ሀሳቡ ተስፋው  እንዳሉት 
፤ ህወሓት ዘረፋን የተካነበት እና ከምስረታው ጀምሮ  
የመጣበት ታሪክ  ስለመሆኑ ሁሉም የሚያውቀው 
እንደሆነ ያብራራሉ። ህወሓት ነዳጁን ለምን ሰረቀ 
ከሚለው በፊት [[ሰላማዊ መንገድ ይበጃል፤ ድርድር 
ይቅደም]] ሲል ቆይቶ ወደ ጦርነት የገባው ለምንድን 
ነው ብሎ መጠየቅ ይገባል ። ህወሓት በባህሪው 
በሚደግፉት ዘንድ ቅቡል ለመሆን ጦርነትን እንደ 
መለኪያ አድርጎ ይመለከተዋል። አሁን ባለው ሁኔታ 
ደግሞ የክልሉን ህዝብ በአግባቡ ለመምራት ብዙ 
ነገሮች የሚጎድሉትና ለራሱ ህልውናም በመጥፋት ላይ 
በመሆኑ አጀንዳ እየፈጠረ ህዝቡን ጠፍንጎ ለመያዝ 
የሚያስብ እና ኃላፊነት የጎደላቸው ስብስብ ነው።  

አሸባሪ ህወሓት ከሌሎች ጋር እኩል ሆኖ መኖርን 
እንደ ነውር የሚያይና የበላይ ለመሆን ብዙ ግፎችን 
ሲፈጽም የኖረ፤ እያደረገ የነበረ እና አሁንም በመፈፀም 
ላይ የሚገኝ ነው። ይህ በመሆኑም ይህ ቡድን 

ለማድረግ የማይመኘው ነገር የለም። በአሁኑ ወቅት 
ደግሞ ከኢትዮጵያ ፖለቲካ ስለተገፋ ብዙ ነገሮች ግራ 
ገብተውታል። በመሆኑም ሠላምን ማወክ እንደጀብድ 
ይቆጥረዋል። ይህ ሁሉ ጥረት ደግሞ ድርድሩ ህወሓት 
በሚፈልገው መንገድ እንዲሄድለት በማሰብ ነው። 
ህወሓት ከኋልዮሽ ታሪኩም ሆነ አሁንም ፀረ-ሠላም 
ሆኖ የቀጠለ ቡድን  መሆኑ ለማንም ግልጽ ነው። 

ታዲያ ህወሓት የሠላም ፍላጎት የሌለው ቡድን 
በመሆኑም በተገኘው አጋጣሚ ደግሞ አቅም 
ለመፍጠር ኢ-ሰብዓዊ ድርጊቶችን ይፈጽማል፤ ዘረፋም 
ያካሂዳል። ሰሞኑን ሰብዓዊ እርዳታ ለማድረስ ተብሎ 
ወደ ትግራይ ክልል የተላከውንና የዓለም ምግብ 
ፕሮግራም ንብረት  የሆነውን 570 ሺህ ሊትር ነዳጅ 
በህወሓት መዘረፉና የእርዳታ ሠራተኞች ላይ እንግልት 
መድረሱን የቀድሞ ታሪኩን የበለጠ ለዓለም ያሳየበት 
መሆኑን ይጠቅሳሉ።

 ህወሓት ይህን ሁሉ ዘረፋ እና ወንጀል እየፈጸመ 
ዝምታው የመረጡ ኃያላን ሀገራትም ዓላማቸውን 
በእጅ አዙር እያሳኩ በመሆኑ ደስተኛ ስለመሆናቸው 
አመላካች ሁኔታዎች  አሉ የሚሉት አቶ ሃሳቡ፤ 
በምስራቅ አፍሪካ ቀጣና ኢትዮጵያ ጎልታ እንድትወጣ 
አይፈለግም። ይህም በመሆኑ በህወሓት ላይ የመረረ 
አቋም መያዝ አይፈልጉም። ህወሓትም የእነርሱን 
ፍላጎት ሲያስተናግድ የቆየ፤ በተመሳሳይም ትዕዛዛቸውን 
ሲፈጸም የነበረ በመሆኑ ህወሓትን ተሸክመውታል። 

ይህ በመሆኑም መንግስትን ቅርቃር ውስጥ ማስገባት 
ቀዳሚ አጀንዳቸው ነው። በተለይም የኢትዮጵያ 
ታሪካዊ ጠላቶችን ጨምሮ ቀጣናው የተረጋጋ መሆን 
የለበትም የሚለው የማይናወጥ አቋማቸው ነው። 
በመሆኑም  የኢትዮጵያን መዳከም ይፈልጉታል።

ይህ እውነት መሆኑን ለማሳየት ብዙ ርቀት መጓዝ 
አይገባም የሚሉት አቶ ሃሳቡ፤ ሰሞኑን ለሰብዓዊ 
እርዳታ ተብሎ የቀረበን ነዳጅ ህወሓት ሲዘርፍ 
ቀለል ያለ መግለጫ ከመስጠት የዘለለ አንዳችም 
እርምጃ እንዲወሰድ አልፈቀዱም። በህግም ተጠያቂ 
አላደረጉትም። ይህም ብቻ ሳይሆን በቀጣይ 
የሚመጡ ጫናዎችም መንግስት ላይ የሚያነጣጥሩ 
ስለመሆናቸው አመላካች ነው። በቀጣይ የሰብዓዊ 
መብት ተቆርቋሪ ነን የሚሉ ድርጅቶችና ዓለም አቀፍ 
ተቋማትም የኢትዮጵያ መንግስት ሰብዓዊ እርዳታ 
እንዳይደርስ እያደረገ ነው በሚል ወቀሳቸውን 
ይቀጥላሉ፤ ይሄ የፌደራል መንግስቱንም ለከፋ ጫና  
ይዳርገዋል።

በሌላ በኩል ደግሞ ድርድሩ አድርጉ እያሉ 
የሚወተውቱ ሲሆን፤ ይህ ሁሉ የሚሆነው 
የኢትዮጵያን ህልውና እስከመጨረሻው አደጋ ውስጥ 
ለማስገባት በማሰብ ነው።  ያም ሆኖ የኢትዮጵያ 
መንግስት የሰላም በሮችን አልዘጋም” አሁን የሰላም 
እጆቹን ዛርግቶ በሰላም ዙሪያ ለመወያያት ዝግጁ 
መሆኑን አረጋግጧል። 

ህወሓት ሰብዓዊነት የሚጎድለው ቡድን ቢሆንም 
ለሰው ልጆች ሰብአዊ መብት መከበር የሚሰሩ 
ድርጅቶች ህወሓት  ለእርዳታ የመጣን 570ሺ ሊትር 
ነዳጅ  ሲዘርፍ ነውር መሆኑን ከማውገዝ በዘለለ 
እርምጃ መወሰድ  ይጠበቅባቸዋል። እነዚህ አካላት 
የህወሓት የዘረፋ ታሪክም በቅጡ የሚረዱ ሆኖ ሳለ 
አንዳችም እርምጃ እንዲወሰድባቸው አለማድረጋቸው  
እነሱንም ትዝብት ላይ የሚጥላቻው ነው። ይሄ  
ዝምታቸውም የተባባሪነታቸው ማሳያ ነው የሚል 
እምነት እንዲያድርባቸው  ማድረጉን ይናገራሉ -አቶ 
ሐሳቡ።

በድሬዳዋ ዩኒቨርሲቲ የህግ ትምህር ቤት መምህር 
የሆኑት ረዳት ፕሮፌሰር እንዳወቅ ፀጋው፤  ልክ እንደ 
መምህር  ሀሳቡ ሁሉ የእሳቸውም አስተያየት ህወሓት 
በዘረፋ ላይ  የተሰማራና የቀደመ ታሪኩም ይሄንኑ 
የሚያሳይ መሆኑን  ይናገራሉ። ህወሓት ለኢትዮጵያ 
ሠላም እና አንድገት ነቀርሳ ሆኖ የቆየ፤ ሲፈጠር 
ጀምሮም ስርቆትን የተካነበት ስለመሆኑም ያስረዳሉ። 
የዚህ ቡድን ስርቆት በቁሶች ላይ ብቻ የተወሰነ 
ሳይሆን ታሪክ፤ እውነትንና ሀቅን በአንድ ላይ ያካተተ 
እና ክህደትን ጭልጥ አድርጎ የተጎነጨ ስለመሆኑም 
ይጠቁማሉ። 

ህወሓት  ሰብዓዊ እርዳታ ለማድረስ ተብሎ 
የተጓጓዘውን የዓለም ምግብ ፕሮግራም ንብረት 
የሆነውን 570 ሺህ ሊትር  ነዳጅ በህወሓት ቡድን 
መዘረፉና የእርዳታ ሰራተኞች ላይ እንግልት ማድረሱ፤ 
ቀደም ሲል የነበረውን ልምድ የበለጠ በገሃድ ያሳየበት 

እንጂ የተለየ ነገር የለውም ባይ ናቸው። ይልቁንም 
የዚህ አስናዋሪ ሥርቆት የተወገዘበት መንገድ አሳዛኝ 
ነው። ለወትሮ ሰብዓዊ መብት መጠበቅ አለበት፤ 
ለንፁሃን እንቆማለን የሚሉ ወገኖች በሁለት መስርመር 
ድርጊቱን  አግባብ አይደለም ከማለት የዘለለ አንዳችም 
አለፍ ያለ መልዕክት ማስተላለፍ አልፈለጉም። ይህም 
የነገሩን መባባስና በመንግስት ላይ ጫና የማሳደሪያ 
መንገዶች ላይ ብቻ የሚያተኩሩ ስለመሆናቸው 
ፍንትው አድርጎ ያሳያል።

እንደ ረዳት ፕሮፌሰሩ ገለፃ፤ ህወሓት ከስርቆትም 
ሆነ ሌሎች አስነዋሪ ድርጊቶች ራሱን ያቅባል ብሎ 
ማሰብ የዋህነት ነው። ለሀገራዊም ሆነ ዓለም አቀፍ 
ተቋማትም የመገዛት ዕድሉ የጠበበ ነው። በአሁኑ 
ወቅት ህወሓት እንደ መፍትሄ ብሎ የሚያስበው 
ደግሞ ጦርነትን ነው። ቡድኑ በተስፋ መቁረጥ ስሜት 
ውስጥ በመሆኑም በተገኘው አጋጣሚ ሁሉ ነውሮችን 
ከመፈፀምና ከመስረቅ እንደማይመለስ ማወቅ ይገባል 
ባይ ናቸው። 

የህወሓት ነዳጅ ስርቆት ከዓለም አቀፍ ህጎች፤ 
ከሰብዓዊ እርዳታ አሰራሮችና መርሆዎች፤ ከሰው 
ልጅ ሞራሊዊ ግዴታዎች አኳያ ሲመዘን በፍጹም 
ተቀባይት የሌለው ነው። በመሆኑም ዓለም አቀፍ 
ተቋማት በቀጣይ ቡድኑ መሰል ድርጊቶችን 
ከማድረግ እንደማይመለስ በመገንዘብ፤ አስፈላጊውን  
የተጠያቂነት እርምጃ  መውሰድ ይጠበቅባቸዋል 
ይላሉ። በተለይም ደግሞ የተራድኦ ድርጅቶች 
ለሰብዓዊነት ተብሎ የሚላኩ ምግቦችና ነዳጅን ጨምሮ 
በአግባቡ ለታለመለት ዓላማ ስለመዋሉም ለፌዴራል 
መንግስት ማረጋገጫና ማስተማመኛ የመስጠት ግዴታ 
ሊጣልባቸው ይገባል። ይህ ካልሆነ ግን ህወሓት 
በስርቆትና ሀሰተኛ መረጃዎች ተደላድሎ እንዲሰነብት 
ዕድሎችን ማመቻቸት ይሆናል።

ህወሓት የስርቆትም ሆነ የዘረፋ ታሪኩን 
ማቆም የማይፈልግ ቡድን በመሆኑ መፍትሄው ላይ 
ማተኮር እንደሚገባ የሚናገሩት  አቶ ሀሳቡ ተስፋው  
ኢትዮጵያ ይህ ጦርነት እስከመጨረሻው በአሸናፊነት 
መውጣት አለባት ይላሉ ። በአሁኑ ወቅት በዓለም 
ላይ የምንገነዘበው የዓለም ፖለቲካ ከአሸናፊዎች 
እንጂ ከእውነት ጋር አለመሆኗን ነው። በተለይም 
ደግሞ ህወሓት የሚከተለውን የውሸት ዲፕሎማሲ 
እና ጫና በመረጃ ላይ በመመስረት ማክሸፍ ይገባል። 
ኢትዮጵያ የአፍሪካ ህብረት መቀመጫ ከመሆኗ ባሻገር 
በርካታ ዓለም አቀፍ ዲፕሎማቶች እና ድርጅቶችም 
የሚገኙበት በመሆኑ እድሉን ከተጠቀመች 
የአሸባሪውን ህወሓት የስርቆት ጉዳይ ብቻ ሳይሆን 
በአሁኑ ወቅም የትግራይ ህዝብ ሰብዓዊ እርዳታ 
እንዳይደርሰው እያደረገ ስለመሆኑ በሚገባ ለማስረዳት 
በር ይከፍታል፤ ጫናዎችንም ሙሉ ለሙሉ ማስወገድ 
ይቻላል። ይሁንና ህወሓት ስርቆት እየፈጸመ ነው 
በሚል መግለጫ ብቻ ማለፍና የህወሓትን ነውር 
መናገር በቂ አለመሆኑንም ይጠቁማሉ። 

በመንግስት በኩልም የህወሓት የኋልዮሽ ታሪክ 
በመረዳት ለሠላማዊ ውይይት ዝግጁ አለመሆኑን 
ማሳያ ምልክቶች  መሆናቸውን ማወቅ ይገባል። 
በመሆኑም የህወሓትን አስነዋሪ ድርጊቶች በዓለም 
አቀፍ ሰብዓዊ ድርጅቶችና ተቋማት በሚገባ ደጋግሞ 
ማሳወቅ ያስፈልጋል። በሀገር ውስጥ አደረጃጀትና 
ሀገራዊ አንድነት ከመቼውም ጊዜ በበለጠ ማጠናከር 
ይገባል። ህዝብና መንግስት በሀገራዊ አጀንዳዎች ላይ 
ማተኮር ለነገ የማይባል ጉዳይ ስለመሆኑም ረዳት 
ፕሮፌሰር እንዳወቅ ያሣስባሉ። 

 ምሁራኑ በሰጡት አስተያየት ለማረጋገጥ 
የተቻለው የህወሀት ቡድን ከተፈጠሩ ጀምሮ 
በስርቆትና በዝርፊያ ላይ የተመሰረተ መሆኑን ነው። 
ሰላምን ማደፍረስ እንዲሁ መገለጫ ባህሪው ነው። 
በመሆኑም መንግስት የህወሓትን ባህሪ ጠንቅቆ ማወቅ 
እና መዘጋጀት ያስፈልጋል። እንዲሁም ዓለምአቀፍ 
ተቋማት  በሰብአዊ እርዳታ፣ በመድሀኒትና በነዳጅ 
ላይ  በተደጋጋሚ የሚያደርገውን ዘረፋ ከማውገዝ 
በተጨማሪ በህግ ተጠያቂ ማድረግ አለባቸው። 

ክፍለዮሐንስ አንበርበር

የህወሓት የዘረፋ ታሪክ

የህወሓት የነዳጅ ስርቆት 
ከዓለም አቀፍ ህጎች፤ 

ከሰብዓዊ እርዳታ አሰራሮችና 
መርሆዎች፤ ከሰው ልጅ 

ሞራሊዊ ግዴታዎች አኳያ 
ሲመዘን በፍጹም ተቀባይት 

የሌለው ነው። በመሆኑም 
ዓለም አቀፍ ተቋማት በቀጣይ 

ቡድኑ መሰል ድርጊቶችን 
ከማድረግ እንደማይመለስ 
በመገንዘብ፤ አስፈላጊውን  

የተጠያቂነት እርምጃ  መውሰድ 
ይጠበቅባቸዋል

አቶ ሀሳቡ ተስፋው፤ 

ሴቶች
ማህበራዊ

ሰላማዊት ውቤ

በተፈጥሮዬ  ችኩል  ነኝ ። በዚህ  ላይ  አስተዳደጌ  ነፃ  
ነው።ሁሉንም  መሞከር  እፈልግ  ነበር። ከትምህርት  ቤት  
ከቀሰምኩት እውቀት ይልቅ በሕይወት ተሞክሮ ያገኘሁት 
ልምድ ይበልጣል። ባልቸኩልና እድሜዬ ለጋብቻ ሳይደርስ  
ባላገባ  ኖሮ  ምን  አልባት  አባቴ  የሚፈልገውን ፤እኔም 
እንደተመኘሁት ለራሴና ለሌሎችም  የምተርፍ  ሰው እሆን  
ነበር  ብዬ አስባለሁ።

 ሆኖም  ችግር ብልሃትን ይፈጥራል  እንዲሉ  ከሕይወቴ 
በመማሬ   በላሰብኩት መንገድ ያሰብኩት ተሳክቶልኛልና 
የምቆጭበት  የለኝም። ደግሞም በትዳሬ ያፈራኋትና 
በሄድኩበት  ይዣት  በመዞር በጥርሴ  አንጠልጥዬ  
ያሳደግኳት እኩያ ልጄ  ደስታዬና  ሀብቴ ናት። ለእሷ  ብቻ  
ሳይሆን  ሌሎች  ለብዙ  መሰል  የጾታ አጋሮቼ  ምሳሌ ለመሆን  
አብቅቶኛል።በዚህም ዛሬ ላይ  አብዝቶ  ደስ ይለኛል። 
በራሴም እኮራለሁ። 

 ይሄን  ያለችን  ወጣቷ ሥራ  ፈጣሪና የ Gelancrafts’ 
company ባለቤትና  መሥራቿ   ገላዬ  ደያስ  ናት።በኦሮሚያ  
ክልል  በምስራቅ  ወለጋ  ዞን  ነቀምት  ከተማ  ውስጥ  ተወልዳ 
ያደገችው ገላዬ  ስለ  እናቶቼ ፤ ስለ እህቶቼ  በአጠቃላይም  
የጸታ  አጋሮቼ  ስለሆኑት  ሴቶች  ይመለከተኛል  ይገደኛል  
የሚል  አስተሳስብ  የፀነሰችው  ገና  በልጅነቷ  ነበር። ዕድገቷ  
እንደማንኛውም  ኢትዮጵያዊ  ልጃገረድ  ቢሆንም  ወላጆቿ  
በተለይም  አባቷ  ከአብዛኞቹ  ኢትዮጵያዊያን  ልጃገረዶች  
በተለየ  ሁኔታ በራሷ  መወሰንና  መንቀሳቀስ   የሚያስችል  
ሰፊ  ነፃነት  ሰጥተው ያሳደጓት  መሆኗ  ኃላፊነት የሚሰማት 
ሴት ሆና አድጋለች።

    ነፍስ  ካወቀች በተለይም 10ኛ  ክፍልን  ካጠናቀቀች  
በኋላ  የአገሯን  ባህል፤ ወግና  ልማድ  ብሎም የአኗኗር  
ዘይቤ  አውቃ ለአለም  ለማስተዋወቅ   ከቦታ  ቦታ ፤ከክልል 
ክልል  ትንቀሳቀስ  የነበረው  በራሷ  ተነሳሽነት ነበር።  ነፃነቱ  
ከራሷ  ሕይወት  እየተማረች   እንድታድግና  እንድትንቀሳቀስ  
ብሎም  ዛሬ  ላይ  ደርሳ  አለኝታ የሆነችላቸውን እናቶቿን፤ 
እህቶቿንና የጾታ አጋሮቿን  ችግር እየተገነዘበች  እንድታድግ   
ሰፊ  ዕድል እንደሰጣት ታወሳለች።

  የኔ  ልጅ  የአገሯን  ብቻ  ሳይሆን  የዓለም  ሴቶችን  
ችግር  በዘላቂነት  የምትፈታ  የመጀመርያዋ  የኢትዮጵያ   
ሴት  ጠቅላይ  ሚኒስትር  ነው  የምትሆነው››  ሲሉ  ተስፋ  
ጥለውባትና  ሲያበረታቷት  የነበሩትን  አባቷን  ህልም  
ዕውን  ለማድረግ  ስትጥር ቆይታለች።  ገና  በልጅነቷ   አባቷ  
የጣሉባት  ተስፋ  ጉልበት  የሆናት  ገላዬ  በነቀምት  ከተማ  
እስከ 10ኛ ክፍል  ያለውን  ትምህርቷን  የተማረችውም  
ከፍተኛ  ውጤት  በማስመዝገብ ነው።

  ገላዬ ኢትዮጵያ ውስጥ  የአገር  ውስጥ  የእናቶች  ችግር 
በዛው በአገር  ውስጥ  የጥጥ፤ የስንደዶ ፤የቀርከሃ፤ የፋብሪካ 
ተረፈ ምርት  ግብዓት  በቀላሉ መፍታት  የሚያስችል  
ዕድል  መኖሩን እያሰበች  ቆይታለች።ለገላዬ ግብዓቶቹ 
የአየር ብክለትን  የሚከላከሉና ከአካባቢ ጋር የሚስማሙ 
መሆናቸውም  ፍንትው ብሎ የተገለፀላት ያኔ በታዳጊነት 
ዘመኗ ነው። ግን ደግሞ ግብዓቶቹ የተሻሻለ ምርት እንዲሰጡ  
የሚያደርግ የቴክኖሎጂ ዕውቀት  አስፈላጊ መሆኑም  ያኔውኑ  
ነው የታያት። ከዚህ  በኋላ ከራሴ አልፌ  ለአገሬና  ለዓለም  
ሴቶች  ዘላቂነት  ያለው  ለውጥ  ማምጣት  ያስችለኛል  ብላ  
ወዳሰበችው  አዲስ  አበባ  ከተማ  በመምጣት  እስከ  12ኛ 
ክፍል ያለውን  ትምህርቷን  አጠናቃለች። 

ገላዬ ይሄኔ ድንገት ሳታስብ በትዳር ተጠለፈች። ከትዳሯ 
አንዲት ሴት ልጅ ልትወልድም በቅታለች። ባለፈርጀ ብዙ 
ህልሟ ወጣት ከችኩልነቷ ጋር ተዳምሮ በሰዎች ግፊት ጭምር 
በገባችበት በትዳር ሕይወቷ የአባቷን ህልም ዳር ማድረስ 
የሚያስችላትን ነፃነቷን ብታጣምና ብዙም ደስተኛ ባትሆንም 
ከፍተኛ ልምድ ቀስማበት ነው ያለፈችው። በትዳሯ  ውስጥ 
ከነበሩ  ችግሮች  ትልቅ  ትምህርት ልትቀስምባቸው  ችላለች።  
እንደውም  ‹‹ችግር  መፍትሄን  ይወልዳል ››እንዲሉት  
ተረት  የተሻለ  ነገር  እንድታስብ  አድርጓታል።  ካሰበችበት  
ለመድረስና  ራሷን  ለማውጣት  ከፊቱ  እየተማረች  ለወደፊቱ  
በመጠንቀቅ  በትጋት እንድትገሰግስ  የሚያስችልም  ከፍተኛ  
አቅም  እንደገነባላት  ትመሰክራለች  እንጂ  ትዳሯን  
ስታማርርና  ስትወቅስ  አትደመጥም ። 

‹‹እንደውም  ከራሴ  አልፌ  ተርፌ  ሌሎች  በርካታ  ባለ  
ትዳር  ሴቶች  በትዳራቸው  ውስጥ  የሚገጥማቸውን  ችግር  
በማወቅ  አሁን  ላይ  እየሰራሁት  ባለው  ሥራ  የበኩሌን 
ድጋፍና  እገዛ  እንዳደርግላቸው  አስችሎኛል››  ትላለች ። 
ወጣቷ ትዳርን ራሱን  እንደቻለ  የሕይወት  ትምህርት ቤት  
በመቁጠር  ከቆመችበት ለመነሳት  ጊዜ  አላጠፋችም።  
አባቷ  በእሷ  ላይ  ያለሙት  ህልም  ጉልበት  ሆኗት  ጭምር  
በፍጥነት  ወደ  ራሷ  በመመለስ  አንዲት  ሴት  ልጇን  
በብብቷ፤ የተቋረጠ  ትምህርቷን    በቀኝ  እጇ  ጨብጣ  
ለመጀመርያ  ጊዜ  ከኢትዮጵያ  በመውጣት  ወደ  አገረ  ህንድ  

አቀናች።  በዚሁ  በህንድ  አገርም  ከትምህርቷ  ጎን  ለጎን  
ለሀገሯ  ብሎም  ለዓለም  ሴቶች  ዘላቂ  ጥቅም ይሰጣል  ብላ   
የምታስበውን  የራሷን  ሥራ  ለመፍጠር  የሚያስችላትን  
ልምድ  ስትቀስም  ኖራለች። 

የኔንም  ሆነ  የሌሎች የአገሬን እና  የዓለም  ሴቶችን  
ሕይወት  የሚለውጠው  ዘላቂ  ሥራ  ነው  የሚል  ዕምነትን  
ገና ከብላቴናነቷ በውስጧ  ያሳደረችው  ወጣቷ  በዚህ  በህንድ  
አገር  ዛሬ  ላይ  Gelancrafts’ company የተሰኘውንና 
በውስጡ ብቻ ለ30 ሴቶች  የሥራ ዕድል የፈጠረችበትን  
የራሷን  ሥራ  ፈጠራ  ለመጀመር  ያስቻላትን  ተሞክሮ  
ለዓመታት  ስትቀስም  መቆየቷ  አላረካትም። ግን ደግሞ  
ውቦቹ  የህንድ  እጅ  ሥራ  ውጤቶች  ማርከዋት  እንደነበር  
አትሸሽግም ። የገበያ  ሁኔታቸውም  ቢሆን  የሳባት መሆኑን  
አልካደችም።የመንፈሳዊውን  ስነመለኮት  ትምህርቷን  በአገረ  
ህንድ  በአጥጋቢ  ሁኔታ  አጥንታ  ካጠናቀቀች  በኋላ  ወደ  
አገሯ  ኢትዮጵያ  ተመለሰች።                    

በኢትዮጵያ  በትዳር   ውስጥ፤ በሌጣነት፤  በሴት  
አዳሪነትና  በጎዳና  ያሉ  ሴቶችን  እንዲሁም  በትምህርት  
ገበታ  ያሉ  ልጃገረዶችን ፤ በተጨማሪም  በትምህርቸው  ብዙ  
ገፍተው  መሄድ  ያልቻሉትን  ተገድደው  የተደፈሩና የተለያየ  
ጥቃት  የደረሰባቸው፤ ዕድሉን ቢያገኙ  ለሀገር  የሚጠቅም 
ዘርፈ  ብዙ  ችግሮች መፍታት ይችላሉ የምትላቸውን  አካል 
ጉዳተኛ  ሴቶች  የሚኖሩበትን  ሁኔታ  በተለያየ  መልኩ  
ስታጠና  ሰነበተች። ችግሮቻቸው  ከሥር መሰረታቸው  
በዘላቂነት  መፈታት አለባቸው  የሚል  እምነት  ያላት  ገላዬ  
ችግሮቹን  በመለየት  ለዘላቂ  መፍትሄው  ተጨማሪ  ልምድ  
ለመቅሰም  በድጋሚ  ከኢትዮጵያ  ውጪ  ወደ  ሆኑ  የተለያዩ  
የአፍሪካ  አገራት  አመራች። 

‹‹እንደ  ሥራ ፈጣሪ  ችግርን  ነው  የምመለከተው ። 
በተለይ  የእኛ ሀገር ገና በማደግ ላይ ያለች እንደመሆኟ  
በማሕበረሰባችን  ውስጥ  ዘርፈ  ብዙ   ችግሮች  
የምንመለከትበት  አጋጣሚ ብዙ ነው ›› የምትለው ወጣቷ 
ሥራ  ፈጣሪ ከኬንያ ጀምሮ በርካታ የአፍሪካ አገራትን ተሞክሮ 
ጎብኝታ ከተመለሰች በኋላ  በሀገር ቤት ቆይታዋ    በስደት ያሉ  
የነበሩና አካላዊና  ስነ  ልቦነናዊ  ጥቃት  የደረሰባውን   ሴቶች 
ስትመለከት  አንጀቷን በሏት። ሴቶቹ  አቅም  ያላቸው  መሥራት  
የሚችሉ  ነበሩ። ግን ደግሞ አይችሉም ወይም አይለወጡም 

ተብለው  በማህበረሰቡ ተገልለዋል። ተገፍተዋል። በዚህም  
ጎዳና  ለመውጣት ተገድደዋል።  ለራሳቸው፤ ለልጆቻቸውና 
ለቤተሰባቸው  የሚሆን  የዕለት ጉርስ  አጥተው  ተሰደዋል። 
ብዙዎቹ  እናቶች ፤እህቶች ይሄም  ሳይሆንላቸው  ቀርቶ 
ታርዘው፤ተራቁተውና  ተርበው ሕይወታቸውን ለመግፋት 
ተዳርገዋል። 

ሥራ ፈጣሪዋ  እንደ ብዙዎቻችን  ከንፈሯን  መጥጣ 
አላለፈቻቸውም።እንደውም  ከዚህ  ከንፈር ከመምጠጥ 
ካለፈ  በአንደበቷ እንዳወጋችን እያሽከረከረች  በአምስት ኪሎ 
አካባቢ ስታልፍ  የገጠማት አንድ ገጠመኝ አላት።ወጣቷ 
እዚህ አካባቢ ስትደርስ አንድ ራሱን ስቶ የወደቀ ወጣት 
ትመለከታለች።ቦርሳ ይዟል።በኪሱ ውስጥ የኢንሱሊን  
መውጊያ  መርፌ ይዟል።ከዚህ በመነሳት በርካታ ሰዎች ስኳሩ 
ወርዶ ነው በማለት  ከንፈራቸውን  እየመጠጡ ሳንቲም 
ጥለውለት ያልፉ ነበር። የወጣቷ ሥራ ፈጣሪ አእምሮ ግን 
ሳንቲም መፍትሄ እንደማይሆነው የገባው ፈጥኖ በመሆኑ 
እንደደረሰች በሰዎች እርዳታ ወጣቱን  ወደ መኪናዋ ውስጥ 
አፋፍሳ አስገባችና በፍጥነት ሆስፒታል በማድረስ ሙሉ 
ወጪዎቹን ሸፍና ሕክምና እንዲያገኝ አደረገችው። 

ምንም  እንኳን ወጣቱ በሕክምና ስኳር የሌለበት 
መሆኑ ቢታወቅና  አንድ ነገር ቢፈጠር ብላ ጭናቸው  
ከነበሩት ፖሊሶች  እጅ ሮጦ በማምለጡ አታላይ መሆኑ 
ቢረጋገጥም  መፍትሄው የታመመውን ወጣት ማዳን 
እንጂ ከንፈር መምጠጥና ሳንቲም መጣል  እንዳልሆነም 
አሳይታለች።በተለይም ከመስራት ይልቅ የዕለት ጉርስ 
ለማግኘት ሲባል ሰዎችን አታሎ ገንዘብ የመሰብሰብ ክፉ ባህል 
በመንሰራፋቱ ወጣቱን ወደ ስራ መመለስ እንደሚገባ  የልጁ 
ሁኔታ ትምህርት ሆናት። 

ከዚህ ተነስታ ለእንዲህ ዓይነቱ በሽታም ሆነ ሴቶች 
ለሚደርስባቸው ዘርፈ ብዙ ችግሮች መፍትሄው  አስቀድሞ 
ሰው አመለካከትና ባህርይ  ላይ  መሥራትና የአስተሳሰብ 
ለውጥ አምጥተው  ወደ ትክክለኛው ማንነታቸው እንዲመለሱ 
ማድረግ መሆኑን ሳታሰልስ ትመክራለች።ታድያም  ወደ 
አገር ቤት በተመለሰችበት ወቅት አይችሉም  ተብለው 
በተገለሉት፤ በተገፉት፤ጎዳና በወጡት፤በትዳራቸውም ሆነ 
በአንድ  የሕይወት  አጋጣሚ  በውጣ ውረድ ውስጥ እያለፉ  
ያሉትን    ሴቶች አውጥታ  ካላቸው ነገር በመነሳት  እንዴት 

ነው ሕይወታቸው ላይ  ለውጥ  ማምጣት  የምችለው  በሚል 
የዛሬ 14 ዓመት የራሷን ሥራ በመፍጠር የ Gelancrafts’ 
companyን  መሥርታ መንቀሳቀስ ጀመረች። 

በጥናት  እንደተረጋገጠው  አሁን ካለንበት ወቅታዊና 
የፀጥታ ሁኔታ ጋር በትግራይ  ክልል ያለው ባይታወቅም  
700  ሴቶችን  በተለያየ  የእጅ  ሥራ ሙያ አሰልጥና  
ከ450  በላይ  የየራሳቸውን  ማህበር  በመመስረት  ጥሪት 
በማፍራት ሕይወታቸውንና ቤተሰባቸውን  ለዘለቄታው  
እንዲመሩ  አስችላለች።ለውጥ  የሚመጣው  ችግርን  ከሥር  
መሰረቱ  በዘላቂነት  በመፍታት ነው።ወጣቷ በተጨማሪም 
ከ100 ዓመት በላይ ባለመበስበሱ የአፈርን ለምነትንም ሆነ 
ምድራችንን እየጎዳ ያለውን ፌስታል የሚተኩና ከአካባቢ 
ጋር  የሚስማሙ  የገበያ ቦርሳዎችን  ታመርታለች።በዚህም  
ላይ  ከደንና  አካባቢ ጥበቃ ከዩኤን  ዲፒ  ጋር የቀረፀችውን 
ፕሮጀክት  በመጠቀም አራት  ክልሎችና ሁለት  ወረዳዎች  
ላይ  ሀገር ተረካቢ  ተማሪዎች  ላይ  መስራት  አለብን  በማለት 
አሳምናም  የሰራችው ሥራ ተጠቃሽ ነው። 

በዚህ  ዙርያም  በብዙ  መቶ  የሚቆጠሩና ዩኒቨርሲቲን 
ብሎም ቴክኒክና ሙያ ተቋማትን የሚቀላቀሉ ልጃገረድ  
ተማሪዎች አሰልጥናለች።ልጃገረዶቹ በፊናቸው ማህበረሰቡ  
የፕላስቲክ  ጎጂነትን  እንዲረዱ  የሚያስችል  ስልጠና ከወሰዱ 
በኋላ በማህበረሰቡ ዘንድ  ለውጥ  ማምጣት  የሚያስችል  
ግንዛቤ ፈጥረዋል።አሁን  ወላጆቻቸው በየገበያው ሲሄዱ  
የራሳቸውን  አካባቢ  የማይበክል  ከረጢት  ይዘው ነው ። የኔ 
ትውልድና ቀጣዩ  ትውልድ ፕልስቲክን  አይፈልግም  የሚል 
አስተሳሰብ መገንባት ችላለች።በአለምና  በአፍሪካ  ስኬታማ  
ሥራዎች ከሰሩ ሴቶች መካከል አንዷ በመሆኗ ታሪኳ በድህረ 
ገጽ ጭምር የተለቀቀው ወጣት ገላዬ ይሄን የሥራ ፈጠራ  
አስተሳሰብና ተግባር ለማስፋት  50 ሚሊዮን የአፍሪካ ሴቶች 
ይናገሩ የሚለውን እንዲሁም እንደ ፈረንጆቹ አቆጣጠር 
በ2040 ከፕላስቲክና ከተለያዩ የአካባቢ ብክለቶች ነፃ የሆነች  
ዓለም ለመፍጠር  የሚንቀሳቀሰውና ሌሎች ዓለም አቀፍ 
መድረኮችን በመጠቀሙ ረገድም ወደር አልተገኘላትም።

ችግርን ዘላቂነት ባለው  ሁኔታ ከስር መሰረቱ መፍታት 
በተለይ  እንደኛ  ባሉ  ሥራ አጥነት በተንሰራፋባቸው፤ 
የምግብ  ዋስትና በቤተሰብ  ደረጃ  ባልተረጋገጠባቸው 
እንዲሁም  በርካታ ሌሎች ማህበራዊ፤ ኢኮኖሚያዊና  
ፖለቲካዊ  ችግሮች ባሉባቸው አገሮች ሀገር በቀል ዕውቀትን 
መጠቀም  ከድህነት  ወደ ብልጽግና ሊያሻግር የሚችል 
አይነተኛ መፍትሄ  ነው  ትላለች። ጠቅላይ ሚኒስትር አብይ 
አህመድ ችግሮቻችንን በዚህ መልኩ መፍታት  የሚያስችል  
መሰረት  መጣላቸውንም ታነሳለች።ይሄን  ተከትሎ በስንዴ 
ምርቱና በሌሎች መስኮች የተጀመሩት  ጅምሮች አበረታች 
መሆናቸውንም ታወሳለች። 

የትኛውም ሥራ ፈጣሪም ሆነ የለውጥ ሀዋርያ ነኝ 
የሚል አካል ችግርን በዘላቂነት የማይፈታ ከሆነ ባይጀምረው 
እንደሚመረጥም ትመክራለች። ሴቶች  ላይ  የሚሰሩ 
መንግስታዊም  ሆኑ መንግስታዊ  ያልሆኑ ድርጅቶች ከሴቶች 
ጀርባ  ልጆች ቤተሰብ  ብዙ ታሪክ  ሀገር  እንዳለች ማሰብ 
እንዳለባቸው ታስገነዝባለች።  እንዲህ ተደረገና  ሆነ ለሪፖርት 
ወይም ለሚዲያ ሽፋን  እንዲያገኝ መሥራት  የለባቸውም ባይ 
ናት ። በተጨባጭ  በሁለት  በሦስት አመት  ውስጥ  ይህችን 
ሴት  ከዛ ጋር አንስቼ እዚህ  ላደርሳት ችያለሁ የሚል  የሚታይ  
ተጨባጭ ሥራ በሴቶች ላይ መሥራት  እንዳለባቸውም 
ታሳስባለች። 

እናም  እሷ በጥቂት ሴቶች ላይም  ቢሆን  ዘላቂ  
ለውጥ  ማምጣት  የቻለችው  በዚህ  መልኩ  እንደሆነም  
ታወሳለች። የሀገር  ውስጥ ችግር በሀገር ውስጥ መፍታት  
አለብን በሚል ማሳመን  ችላለች። የማንንም እርዳታ 
ሳይፈልጉ እንችላለን በማለት  በራሳቸው  የተለያዩ  ዓይነት 
የእጅ ሥራዎች ስልጠና በመውሰድና እንደ ስንደዶ ፤ጥጥ፤ 
ቀርከሃና የፋብሪካ ተረፈ ምርቶችን በግብዓትነት በመጠቀም  
የሚያማምሩ ቦርሳዎች፤ስፌቶች፤የአንገት ልብሶች፤ወንበርና  
ጠረጴዛዎች፤ቅርጫቶችና  የተለያዩ ምርቶች  እንዲያመርቱ  
የሚያደርጋቸውን  በቴክኖሎጂ የተደገፈ ስልጠና እንዲወስዱ 
በማስቻል  ለእራሳቸው እንዲበቁ አድርጋለች።ለራሳቸው 
፤ለልጆቻቸው ብሎም  ለቤተሰቦቻቸው ዘላቂ ዳቦ መግዛት 
የሚያስችል አቅም እንዲፈጥሩ እንዲለወጡ ማድረግ  
ችላለች።

በትምህርታቸው ብዙ ገፍተው የሄዱ ስለ ትምህርታቸው 
፤ ብዙ ችግር ደርሶባቸው  የተቀመጡ ሴቶች  መሥራት  ከቻሉ  
ብዙ  የተማሩ  ያወቁ  ራሳቸው ላይ  ብዙ የሰሩ ወጣቶች  
ደግሞ  ሥራ ፈጥረው  የሀገሪቱን  ችግር  ወደ  መፍትሄ  
በመለወጥ  ብዙ ሥራ መሥራት ይችላሉም  ትላለች።ከዚህ 
ጋር ተያይዞ ከ100 ካሬ በላይ የነበረው ማምረቻ ቦታዋ በ20 
ካሬ ብቻ ተወስኖ ነው ያለው።ይሄ በየቤታቸው ሴቶች 
የሚያመርቱትን የእጅ ሥራ ማሳያ ብቻ  በመሆኑ የግድ 
መንግስት የማምረቻ ቦታ በመስጠት ትብብር ሊያደርግላት 
እንደሚገባ ገላዩ የመንግስት ትብብር ትሻለች።

ሞኝ  የዕለቱን ብልህ  የዓመቱን                                           

ወጣት ሥራ ፈጣሪ ገላዬ  ደያስ 

ማረፊያ

ዓለም አቀፍ

አዲስ ዘመን ድሮ

የኑክሌር ጦር መሣሪያ ለአንዴና ለመጨረሻ ጊዜ 
እንዲወገድ ፍላጎት እንዳላቸው የተባበሩት መንግሥታት 
ድርጅት ዋና ጸሐፊ አንቶኒዮ ጉተሬዝ ገለፁ።

የኑክሌር ጦር መሣሪያዎች ለደህንነት ዋስትና 
የማይሰጡ፣ ነገር ግን ጥፋትን ብቻ የሚያመጡ ተደርገው 
በታሪክ መመዝገብ አለባቸው ሲሉ የመንግሥታቱ ድርጅት 
ዋና ጸሐፊ ተናግረዋል።

«ዓለማችን በኑክሌር ጦር መሣሪያ ታግታ ቆይታለች» 
ሲሉም ነው ጉተሬዝ በትዊተር ገፃቸው ያሰፈሩት።

መሣሪያዎቹን «የሞት መሣሪያ» በማለት የገለጿቸው 
ሲሆን በንድፍ ውጤታቸው ጥፋት ብቻ በመሆኑ እነዚህን 
መሣሪያዎች የያዙ አገራትም ድል እና ደህንነትን ማረጋገጥ 
አይችሉም ሲሉ ዋና ጸሐፊው ተናግረዋል። 

«የሰው ልጅ አንድም ባለመግባባት፣ አንድም በተሳሳተ 
ስሌት ከኑክሌር እንዳይርቅ ሆኗል» ያሉት ጉተሬዝ፥  በዩክሬን 
ውስጥ ያለው ግጭት፣ በሌሎች አካባቢዎች ያለው የአየር 
ንብረት ቀውስ እና የኮቪድ -19 ወረርሽኝ ተደማምረው 

ዓለምን ከመቼውም የበለጠ ውጥረት ውስጥ በመክተት ፊት 
ለፊታችን ተጋርጠዋል ሲሉ አስጠንቅቀዋል።

ይህንንም አስመልክተው ዋና ጸሐፊው በነሐሴ ወር 
መጀመሪያ  በኒውዮርክ በተካሄደው ኑክሌርን  ያለመስፋፋት 
ስምምነት (ኤንፒቲ) ግምገማዊ ኮንፈረንስ ላይ ባደረጉት 
ንግግር፣ «የኑክሌር ጦር መሣሪያዎችን ማስወገድ በፍፁም 
ጥቅም ላይ እንዳይውሉ ማድረጊያ ብቸኛው ዋስትና ነው» 
ነበር ያሉት።

በአሁኑ ጊዜ የኑክሌር ጦር መሣሪያዎች በአሜሪካ፣ 
እንግሊዝ፣ ሩሲያ፣ ፈረንሳይ፣ ቻይና፣ ፓኪስታን፣ ሕንድ፣ 
እሥራኤል እና ሰሜን ኮሪያ እጅ ይገኛሉ።

የስቶክሆልም ዓለም አቀፍ የሰላም ምርምር ኢንስቲትዩት 
እንደገለጸው፣ «በ2022 መጀመሪያ ላይ ከነበሩት 12ሺህ 
705 የጦር መሣሪያ ስብስቦች አጠቃላይ ዝርዝር ውስጥ 9 
ሺ 440  ያህሉ በወታደራዊ  ተቋማት ጥቅም ላይ ሊውሉ 
ይችላሉ» ማለቱን የአርቲ ዘገባ  ማመልከቱን ኤፍቢሲ 
ዘግቧል።

አንቶኒዮ ጉተሬዝ  የኑክሌር ጦር መሣሪያ ለአንዴና ለመጨረሻ ጊዜ 
እንዲወገድ ፍላጎት እንዳላቸው ገለፁ

ሁለት የፈረንሳይ አየር መንገድ አውሮፕላን አብራሪዎች በረራ 
ክፍል ውስጥ ከተደባደቡ በኋላ ከሥራ መታገዳቸው ተገለጸ። በስም 
ያልተጠቀሱት ዋና አብራሪ እና ረዳት አብራሪ ከስዊትዘርላንዷ ጄኔቫ 
ወደ ፓሪስ እየበረሩ ሳለ በቦክስ ድብድብ መግጠማቸውን ሪፖርቶች 
አመልክተዋል።

ኤርባስ ኤ320 ሲያበሩ የነበሩት አብራሪዎች ድብድብ ሲገጥሙ 
ድምጽ የሰሙ የበረራ አስተናጋጆች ወደ በረራ ክፍል ገብተው 
አብራሪዎቹን ገላግለዋል ሲል የስዊትዘርላንዱ ላ ትሪቢዩን ዘግቧል።

ሰኔ ወር ላይ በነበረው በረራ አንዱ አብራሪ በበረራ ክፍሉ 
ውስጥ እንዲቆይ ከተደረገ በኋላ አውሮፕላኑ በመዳረሻው በሰላም 
አርፏል ሲሉ የአየር መንገዱ ቃል አቀባይ ለላ ትሪቢዩን ተናግረዋል።

ይህ ክስተት የተሰማው የፈረንሳይ መንግሥት የአየር ደኅንነት 
መርማሪ አካል (ቢኢኤ) የተወሰኑ የፈረንሳይ አየር መንገድ (ኤየር 
ፍራንስ) አብራሪዎች የደኅንነት መመሪያዎችን አይጠብቁም የሚል 

ሪፖርት ካወጣ በኋላ ነው።
ቢኢኤ በሪፖርቱ ዋነኛ ትኩረቱ ያደረገው እአአ 2020 ላይ 

ከኮንጎ ብራዛቪል ወደ ፓሪስ በነበረ በረራ የተከሰተውን ክስተት 
ነው። በዚህ በረራ ላይ አውሮፕላኑ ነዳጅ ያፈሰሰ ሲሆን፤ በደኅንነት 
መመሪያ መሠረት አብራሪዎቹ ወደ አውሮፕላኑ ሞተር የሚሄደውን 
ኃይል መቀነስ አልያም በአስቸኳይ ማረፍ ይጠበቅባቸው ነበር 
ብሏል ቢኢኤ።

ምንም እንኳ አውሮፕላኑ በቻድ እንዲያርፍ ቢደረግም፣ 
አብራሪዎቹ በመመሪያው መሠረት ፈጣን እርምጃ አለመውሰዳቸው 
ሞተሩ በእሳት የመያያዝ እድልን ይፈጥር ነበር ብሏል። ቢኢኤ 
በሪፖርቱ ከእአአ 2017 እስከ 2022 ድረስ ተመሳሳይ ክስተቶች 
አጋጥመው አብራሪዎች የደኅንነት መመሪያዎችን ከመከተል ይልቅ 
ችግርን በማጤን የራሳቸውን የመፍትሄ እርምጃ ሲወስዱ ነበር 
መባሉን ቢቢሲ ዘግቧል።

ኃይለማርያም ወንድሙ

የፈረንሳይ አየር መንገድ አብራሪዎች በረራ ክፍል ውስጥ ከተደባደቡ በኋላ ከሥራ ታገዱ

     በዛሬው አዲስ ዘመን ድሮ ዓምዳችን በ1950ዎቹ በጋዜጣው የወጡት የተለያዩ ዘገባዎችን አቅርበናል፡፡ 
ከተመለከትናቸው ዘገባዎች  መካከል የዓባይ ወንዝን ለማልማት ከአሜሪካ መንግሥት ጋር በትብብር የተካሄደ 
ጥናትን የተመለከተ ዘገባ ይገኝበታል፡፡ ዛሬ ታላቁ የኢትዮጵያ ሕዳሴ ግድብ ሦስተኛ ዙር የውሃ ሙሌት 
ተጠናቆ ሁለተኛው ተርባይን ኃይል ማመንጨት በጀመረበት ወቅት ላይ ሆነን ከ60 ዓመት በፊት አባይን 
በተመለከተ የነበረውን ሁኔታ ዘገባው ያስታውሰናል፡፡ በወቅቱ በቆቃ ግድብ ዙሪያ በክረምቱ እየተካሔደ 
ስለነበረ የደን ተከላ፤ የትራፊክ አደጋና የመሳሰሉ ዘገባዎችንም መርጠናል እንደሚከተለው አቅርበናቸዋል፡፡

   የዓባይ ሸለቆ ጥናት
የዓባይ ሸለቆ የኢትዮጵያን ኢኮኖሚ ከፍ ያደርጋል 

ተብሎ ተስፋ የተጣለበት የሀብት ምንጭ ነው፡፡ የዚህ ሸለቆ 
ጥናት (ሰርቬይ) እ.ኤ.አ. በ1956 ዓ.ም. ተጀመረ፤ የዓባይ 
ሸለቆ ጥናት በሚገባ ያከናወኑት የአሜሪካ መንግሥት 
ቴክኒሺያኖች ናቸው፡፡ ከቴክኒሺያኖቹም ጋር ቁጥራቸው 
በዛ ያሉ ኢትዮጵያውያን መሐንዲሶች የጥናቱ ተካፋይ 
ሆነዋል፡፡ የዓባይ ሸለቆ ጥናት ሥራ ከብዙ ድካምና ችግር 
በኋላ በአራት ዓመት ውስጥ ተጠናቆ ተፈጽሟል፡፡

በተደረገው ሰርቬይ መሠረት  የዓባይ ሸለቆ ርዝመት 
አንድ መቶ ሐያ ሺህ እስኴር ማይልስ መሆኑ ታውቋል፡፡ 
ጥናቱ በተደረገበት ወቅት የሥራው ሁኔታና አቀማመጥ፤ 
ካርታና ፎቶ ግራፍ ለማንሳት ተችሏል፡፡

የኢትዮጵያ መንግሥትና የአሜሪካ መንግሥት 
ባደረጉት ስምምነት መሠረት፤ ለኢትዮጵያ ኢኮኖሚ 
ማዳበሪያ የአሜሪካ መንግሥት አንድ ሚሊዮን ሦስት መቶ 
ሺህ የኢትዮጵያ ብር ሲያወጣ፤ ኢትዮጵያ ደግሞ አንድ 
ሚሊዮን ሁለት መቶ ሺህ ብር ማውጣቷ ተገልጿል፡፡ 
የዓባይ ሸለቆ ጥናት የተሠራውም ከዚሁ ገንዘብ ነው፡፡

የዓባይ ሸለቆ ጥናት በቀደምትነት እንዲሠራ መደረጉ 
ለልዩ ልዩ ኢንዱስትሪና የሐይድሮ ኤሌክትሪክ ጣቢያ 
መቆሚያዎች የሆኑትን ሥፍራዎች ለማወቅ እንዲመች 
ተብሎ ነው፡፡ ከዚህም በቀር በዓባይ ሸለቆ ግራና ቀኝ 

የሚገኙት ሥፍራዎች ካርታ በማንሳት በጥቅም ላይ 
ለማዋል እንዲችሉ ታስቦ የተደረገ ነው፡፡ በእውነትም 
ለዓባይ ሸለቆ የሚጠብቀው ዕድል ከመጠን በላይ 
ነው። ለዚህም በጢስ ዓባይ ላይ የሚሠራው የሐይድሮ 
ኤሌክትሪክ ጣቢያ የመጀመሪያው ምስክር ሊሆን  
ይችላል፡፡

(ሐምሌ 25 ቀን 1953 ዓ.ም የወጣው አዲስ 

ዘመን)

የልዩ ልዩ የደን ዛፎች ችግኝ ልማት
       ከእርሻ ሚኒስቴር ከደን ክፍል የተገኘ

በአሁኑ ክረምት ወራት ከውጭ አገር የመጡና ከአገር 
ውስጥም የሆኑ 4 ሚሊዮን ችግኞች በቆቃ ግድብ ፈሰስ 
አካባቢ የሚተከሉ መሆናቸውን ከእርሻ ሚኒስቴር የደን 
ክፍል የተገኘ ወሬ ገልጿል፡፡ ከእርሻ ሚኒስቴር ብሔራዊ 
የደን ልማት ፕሮግራም  የዚህ ዓመት የማልማት ተግባር 
ዓላማ፤ የገነትን ፤ የጉደርን ፤ የቆቃንና የመናገሻ ሱባን 
ሥፍራዎች ይሸፍናል፡፡

‹‹ቀደም ብሎ የዘነበው የክረምቱ ዝናም እንዳያመልጠን 
በመናገሻ ብሔራዊ ፓርክ፤ በቆቃና በዋታ ደለቻ ፤ ከሚገኙ  
ችግኝ ማፍያዎች ፭፻ ሺህ ልዩ ልዩ ዓይነት ችግኞች ወስደን 
በመትከል ላይ እንገኛለን ››  በማለት የደን ክፍል መሥሪያ 
ቤት የቴክኒክ ምክትል ዲሬክተር አቶ ወልደሚካኤል 
ከለቻ አስረድተዋል፡፡

ደግሞ ግማሽ ሚሊዮን የሚሆኑ ችግኞች በመጥፎ 
አኳኋን የአፈር መበላት ጉዳት በደረሰባቸው በየረር፤ 
በዝቋላና በመናገሻ ማርያም ተራራዎች ላይ፤ በጐ 
ፈቃድ ባላቸው ሰዎች ረዳትነት እንተክላለን፤ የቀረው 
ሦስት ሚሊዮን የሚሆነው ችግኝ በየቦታው ላይ ተክል 
ለመትከል ለሚፈልጉ ሰዎች ሁሉ በነፃ ይታደላል፤ ይህም 
ሁኔታ በገጠር የሚኖሩት ሕዝቦች በየግል ቦታቸው 
ላይ ደን ያለሙ ዘንድ የሚያበረታታ ይሆናል በማለት 
አስታውቀዋል፡፡

ቀጥለውም የደን ክፍል መሥሪያ ቤት በሚያከናውነው 
የደን ልማት ተግባር ላይ ተቀዳሚነት የሚሰጠው በዝናም 
የመምዘቅ አደጋ ለደረሰባቸው ተራራዎችና የአፈር 
መሰነጣጠቅና መበላሸት አደጋ በቅርቡ እንደሚደርስባቸው 
ለሚያሰጉን ተረተሮች መሆኑን ከገለጹ በኋላ፤ የአገሪቱ 
የእርሻ ወራት ችሎታ ሊደገፍ የሚችለው፤ ደንን 
በማልማትና መሬትን ከጎርፍ አደጋ በመጠበቅ እንደሆነ 
አስረድተዋል፡፡

ከዚህም አያይዘው የደን ክፍል መሥሪያ ቤት 
በየጠቅላይ ግዛቱ የችግኝ ማፍያ ጣቢያዎች ለማቋቋም 
የሚጥር መሆኑን ሲያስረዱ፤ በጐጃም ጠቅላይ ግዛት 
ውስጥ ‹‹ግልግል ዓባይ አንድ የችግኝ ማልሚያ ጣቢያ 
ተደራጅቶ ሥራውን የጀመረ ››መሆኑን አመልክተዋል፡፡

ወደ ቆቃ ግድብ የሚገቡት ውሃዎች የሚጠናከሩበት 
አካባቢ አፈር፤ በውሀ መበላሸትና መሰርሰር፤ ግድቡን 
በቶሎ በደለል የሚሞላ እንዳይሆንና ተግባሩንም 
እንዳሰናክለው፤ በቅርቡ በዚህ ሥፍራ አካባቢዎች ከአገር 
ውጭና አገር ውስጥ የዕጣን ችግኞች በመትከል የደኑ 
ልማት እንዲስፋፋ ይደረጋል በማለት አስታውቀዋል፡፡

(ሐምሌ 22 ቀን 1953 ዓ.ም የወጣው አዲስ 
ዘመን)

ወንዝ ውስጥ ገቡ
የመቶ አለቃ ታደሰ ዱባለ የተባሉ የክቡር ዘበኛ 

ባልደረባ ሐምሌ ፭ ቀን ፲፱፻፶፫ ዓ.ም ፤ ከምሽቱ ፫ ሰዓት 
ከሐያ ደቂቃ ሲሆን፤ የሰሌዳው ቁጥር ፮ሺህ ፰፻፹ 
የሆነ  ሠራዊት ጂፕ መኪና ከቀዳማዊ ኃይለሥላሴ 
ኮከብ ወደ ሚያዝያ ፳፯ አደባባይ እየነዱ ሲሔዱ ራስ 
መኮንን ድልድይ ሲደርሱ፤ ወደ ግራቸው ተጠምዝዘው 
የድልድዩን ድጋፍ ከሰበሩ በኋላ፤ ወንዝ ውስጥ ገብተው 
አደጋ ደርሶባቸዋል፡፡

አደጋ መሆኑ እንደተሰማ፤ የትራፊክ ፖሊሶች 
ከሥፍራው ደርሰው በእሳት አደጋ ወታደሮች ዕርዳታ 
ቁስለኛውን ከድልድዩ ውስጥ ካወጡ በኋላ፤ ወደ ዳግማዊ 
ምኒልክ ሆስፒታል ወስደዋቸው የመጀመሪያ ዕርዳታ 
ከተደረገላቸው በኋላ፤ የደረሰባቸው ቁስል ከባድ በመሆኑ 
ወደ ክቡር ዘበኛ ሆስፒታል ተዛውረው በዚያ ተኝተዋል፡፡

እድልድዩ የገባው ጂፕ ትናንት በክቡር ዘበኛ መኪና 
ተጐትቶ ከወንዙ ውስጥ ወጥቷል፡፡

(ሐምሌ 7 ቀን 1953 ዓ.ም የወጣው አዲስ ዘመን)

ኢትዮጵያ በፀጥታ ምክር ቤት መቀመጫ 
እንዲሰጣት ጠየቀች

ከተባበሩት መንግሥታት ኢትዮጵያና ሞሪታንያ 
በፀጥታው ምክር ቤት ውስጥ አሁን በተባበረው ዓረብ 
ሪፑብሊክ  የተያዘ የመካከለኛው ምሥራቅ (ሥፍራ 
መቀመጫ) ለእኛ ይገባል ሲሉ ውድድር አቅርበዋል 
በማለት ከኒውዮርክ የተገኘ ወሬ አስታውቋል፡፡

ለምዕራባውያኑ አውሮፓ ክፍልና ለመካከለኛው 
ምሥራቅ እንዲሆኑ ጠቅላላ ስምምነት ተደርሶባቸው 
የነበረው መቀመጫዎች፤ሌሎችም የአፍሪካ አገሮች 
ለማግኘት በመከራከር ላይ እንደሚገኙ ተገልጿል፡፡

ሌሎች መቀመጫውን ለመያዝ የሚወዳደሩ አገሮች 
ኢራን ሞሮኮና አፍጋኒስታን እንደሆኑ ታውቋል፡፡

                    (ነሐሴ 24 ቀን 1954 ዓ.ም.  
ከወጣው አዲስ ዘመን )

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

ሞዴል አሠራሮችን በማስፋት የወተት ምርት አቅርቦትና ፍጆታ መጠን ማሻሻል

ኢትዮጵያውያን አትሌቶች በድል የደመቁባቸው የጎዳና ላይ ውድድሮች

በአለምነህ ቸርነት

ኢትዮጵያ ካላት ከፍተኛ የቁም እንሰሳት ሀብት 
አንጻር ለወተትና ወተት ተዋጽኦ ልማት ትልቅ ዕምቅ 
አቅም አላት። የዓለም አቀፉ የምግብ ሳይንስና ግብርና 
መፅሄት (International Journal of Food Science 
and Agriculture) የመጋቢት 2022 ዕትም አሃዛዊ 
መረጃ እንደሚያሳየው፤ የቁም እንስሳት የኢኮኖሚ 
ዘርፍ ከአጠቃላይ የሀገራችን ምርት መጠን ውስጥ 
ከ12 እስከ 16 በመቶ ሽፋን ሲኖረው ከግብርና 
አጠቃላይ ምርት ከ30 አስከ 35 በመቶ፣ ከወጪ 
ምርት 15 በመቶና ከግብርና ዘርፍ የሥራ ፈጠራ 
አንጻር ደግሞ 30 በመቶ ድርሻ አለው። 

ሆኖም ግን በሀገራችን ያለው የወተት ምርት 
በጣም ዝቅተኛ የሚባል መሆኑን የሚያመላክተው 
ዕትሙ ዓመታዊ የወተት ምርት መጠናችን እስከ 
አንድ ነጥብ ሁለት ሚሊዮን ቶን ይደርሳል ይላል። 
በግለሰብ ደረጃ ያለው ዓመታዊ የወተት ፍጆታ 
አማካይ ደግሞ 19 ኪሎ ግራም ሲሆን ይሄ ዓመታዊ 
የፍጆታ አማካይ አሃዝ 27 ኪሎ ግራም ከሆነው 
ከአፍሪካና መቶ ኪሎ ግራም ከሆነው ከዓለም አንጻር 
ሲታይ ዝቅተኛ መሆኑን ያሳያል። በዚህም መሠረት 
ሀገራችን በአፍሪካና በዓለም ባለው ዓመታዊ የፍጆታ 
አማካይ መጠን ደረጃ ሕዝቦቿን ወተት ላጠጣ ብላ 
ብታስብ እንደ አፍሪካ አማካይ እስከ 495 ሺ ቶንና 
እንደ ዓለም አማካይ እስከ አምስት ሚሊዮን ቶን 
የወተት ምርት ያስፈልጋታል ማለት ነው። ይሄም 
የሚያሳየን በሀገራችን በወተት አቅርቦትና ፍላጎት 
መካከል ሰፊ ክፍተት እንዳለ ነው።

በዚህም የተነሳ በሀገር ውስጥ ከሚመረተው 

የወተት ምርት በተጨማሪ ከውጭ የሚገባው 
የወተትና ወተት ተዋጽኦ ምርት የመጨመር 
አዝማሚያ እየታየበት ነው። ከፍተኛ የቁም እንስሳት 
ሀብትና ለእርባታ ተስማሚ የሆነ የአየር ንብረት ባላት 
ሀገር የወተትና የወተት ተዋጽኦ ምርቶችን ከውጭ 
ማስገባት ተገቢነት የሌለው ነው። ስለሆነም በሀገራችን 
ያለውን የአቅርቦትና ፍላጎት ክፍተት ለመሙላት 
በወተት ምርት እራስን መቻል መበረታታት ያለበት 
ተግባር ሊሆን ይገባዋል። 

በኢትዮጵያ የወትት ምርት የግብይት ሥርዓት 
የከተማ፣ የከፊል ከተማና የገጠር የወተት ምርት 
ሥርዓት ተብሎ በሦስት ምድብ የሚከፈል ነው። 
በጥቅሉ በእነዚህ ምድቦች ለገበያ የሚቀርበው 
የወተትና የወተት ተዋጽኦ በአብዛኛው መደበኛ 
ባልሆነ የግብይት ሥርዓት አማካኝነት ነው። በዚህ 
የግብይት ሥርዓት አቅራቢዎች ተጠቃሚ ለመሆን 
የወተት ምርትን በመሰብሰብ፣ በማቀነባበርና ለገበያ 
በማቅረብ እራሳቸውን አደራጅተው ይንቀሳቀሳሉ። 
አርሶ አደሮችን በወተት ኅብረት ሥራ ማህበራት 
ማደራጀት ከተናጠል ምርት በበለጠ ጉልህ ጠቀሜታ 
ያለው ነው። በወተት ኅብረት ሥራ ማህበራት 
ተደራጅቶ ምርትን ለገበያ ማቅረብ በቅድሚያ 
የገበያ መረጃ እንዲኖር በማስቻል የግብይት ወጪና 
የዋጋ መዋዠቅ ስጋት በመቀነስ የአምራቾችን ዋጋ 
የመደራደር አቅም የሚያጎለብት ነው። በሁለተኛ 
ደረጃ አምራቾች የማቀነባበሪያ ቴክኖሎጂና 
የኤክስቴንሽን አገልግሎት ተጠቃሚ እንዲሆኑ 
በማድረግ የወተት ምርት አያያዝ ክህሎት እንዲሻሻል 
ያስችላል። 

የግብርና ሚኒስቴር በየመንደሩ ያለውን የወተት 

ምርት ልማት አቅርቦትን ለማሻሻል አነስተኛ የወተት 
አምራች አርሶ አደሮች ምርታቸውን በፍጥነት 
የሚያቀነባብሩበትና ለገበያ የሚያቀርቡበት 
ስትራቴጂ አስቀምጧል። በዚህም መሠረት ባለ አንድ 
ደረጃ መዋቅር (one-tier structure) የወተት ምርት 
አሰባሰብ  እንደ ሞዴል የተወሰደ ሲሆን በዚህ መዋቅር 
በእያንዳንዱ ማዕከል ወተት በአቅራቢያ ካሉ አርሶ 
አደሮች የሚሰበሰብበት፣ የማቀነባበር ተግባር በአንድ 
ላይ የሚከወንበትና ምርቶቹ ለገበያ የሚቀርቡበት 
ወይም ወደ ሌላ መዳረሻዎች የሚጓጓዙበት ነው። 
በእነዚህ ማዕከላት በሰው ጉልበት የሚንቀሳቀሱና 
የኤሌክትሪክ ኃይል የማይጠይቁ ቀላል የማቀነባበሪያ 
ማሽኖች ጥቅም ላይ የሚውሉበት በመሆኑ አምራቾች 
በአቅራቢያቸው የገበያ መዳረሻዎች እንዲያገኙና 
በወተት ምርት ላይ እሴት በመጨመር ረጅም የቆይታ 
ዕድሜ ወዳላቸው የወተት ተዋጽኦ ምርቶች ለመቀየር 
አስችሏቸዋል። 

በአሁኑ ጊዜ እነዚህን ማዕከላት የሚቀላቀሉ አርሶ 
አደሮች ቁጥር ከጊዜ ወደ ጊዜ እያደገ በመምጣቱ 
ለማዕከላቱ የሚቀርበው የወተት ምርት መጠን 
ባለፉት ዓመታት እየጨመረ እንደመጣ መረጃዎች 
ያመላክታሉ። እንዲሁም የሽያጭ መጠን በመሻሻሉ 
አርሶ አደሮች በወተት ከብት እርባታና አያያዝ 
የሚሰጣቸውን ምክር ተግባራዊ እያደረጉ ነው።

በሌላ በኩል ለመኖ ምርት መስኖ የሚጠቀሙ 
የኢትዮጵያ የወተት አምራቾች ኅብረት ሥራ ማህበራት 
የአርሶ አደሮች የገቢ መጠንን እንደሚያሳድግ በዓለም 
አቀፉ የቁም እንስሳት የምርምር ተቋም እንደ እ.አ.አ. 
በሰኔ 2021 የወጣ መረጃ ያሳያል። Feed the Future 
Innovation Lab for Small Scale Irrigation 

(ILSSI) የተሰኘ ግብረሰናይ ድርጅት ፕሮጀክት 
በሚተገብርባቸው ቦታዎች የወተት ኅብረት ሥራ 
ማህበራት አነስተኛ የመስኖ ዘዴዎች በመጠቀም 
ለወተት ከብቶች አዳዲስ የመኖ ዓይነቶችን ዓመቱን 
ሙሉ እንዲያመርቱ ባደረገው ድጋፍ ውጤት 
ተገኝቶበታል። 

ከእነዚህ የወተት አምራች ኅብረት ሥራ 
ማህበራት መካከል አንዱ የሆነው በባህር ዳር 
ዙሪያ ወረዳ የሚገኘው ገነት ለሮቢት የወተት 
ኅብረት ሥራ ማህበር አዲስ የወተት መሰብሰቢያና 
ማቀነባበሪያ ማዕከላትና የመኖ ዘር መሸጫ ሱቅ 
ከፍቷል።  በወተት ምርትና ሽያጭ ከፍተኛ እድገት 
እንዲያመጡ እንዳስቻላቸው የማህበሩ ሊቀመንበር 
አቶ ዓለሙ ደሞዜ ይናገራሉ። በመስኖ የመኖ ምርት 
የማምረት ፍላጎት እያደገና የወተት ገበያ አማራጮች 
እየሰፋ በመምጣቱ የተነሳ ማህበሩን የሚቀላቀሉ 
አባላት ቁጥር ጨምሯል ይላሉ። እንዲሁም ማህበሩ 
በባለቤትነት በያዘው አንድ ነጥብ አምስት ሄክታር 
መሬት ለመኖ ዘር ማባዣ እያዋለ እንዳለ የሚናገሩት 
አቶ አለሙ፤ አርሶ አደሮች በተናጠል የመኖ ዘር 
በማባዛት ተግባር እየገቡ እንደመጡና የመኖ ዘር 
ብዜቱን ለማህበሩ በማቅረብ ለአባላት ተጨማሪ 
የገቢ ምንጭ እንደፈጠረላቸው ያስረዳሉ። 

በቀጣይም ግብረሰናይ ድርጅቱ አነስተኛ መስኖና 
የአፈር ማዕድን ግብዓት በመጠቀም ሌሎች አዳዲስ 
የመኖ ዝርያዎችን እንደ አማራጭ ማቅረብ እንዲቻል 
እየሠራ ይገኛል። ይህን መሰል ተግባራት እንዲስፋፉ 
በማድረግ በሀገራችን ያለውን የወተት ምርት 
አቅርቦትና አማካይ የፍጆታ መጠንን ለማሻሻል ብዙ 
መስራት ያስፈልጋል።  

ብርሃን ፈይሳ

በሳምንቱ መጨረሻ ቀናት በተለያዩ አገራት በተካሄዱ 
የጎዳና ላይ የሩጫዎች ውድድሮች ኢትዮጵያውያን 
አትሌቶች ድል ቀንቷቸዋል። አትሌቶቹ ከፍተኛ ውጤት 
ካስመዘገቡባቸው ውድድሮች መካከል አንዱ የአንትሪም 
ኮስት ግማሽ ማራቶን ነው። በሰሜን አየርላንድ 
በሚካሄደውና በዓለም አትሌቲክስ ዕውቅና ባለው 
በዚህ ውድድር በርካታ ዝነኛ አትሌቶች ተሳታፊ ሲሆኑ፤ 
በሁለቱም ጾታ ኢትዮጵያውያን አትሌቶች የበላይነቱን 
በመያዝ አጠናቀዋል። 

በሴቶች በኩል በተካሄደው ውድድር ባለፉት ጥቂት 
አመታት በግማሽ ማራቶን የተለያዩ ድሎችን በመጎናጸፍ 
ከፍተኛ ልምድ ያካበተችው አትሌት ያለምዘርፍ የኋላው 
ውድድሩን ለሁለተኛ ተከታታይ ጊዜ ማሸነፍ ችላለች። 
ያለምዘርፍ አምና ውድድሩን ስታሸንፍ ያስመዘገበችው 
ሰዓት የግማሽ ማራቶን የዓለም ክብረወሰን ቢሆንም፤ ርቀቱ 
በድጋሚ ተለክቶ ጉድለት ስለተገኘበት ክብረወሰን ሆኖ 
ሳይመዘገብላት መቅረቱ ይታወሳል። ይሁን እንጂ አትሌቷ 
በዚያው ዓመት በቫሌንሲያ ግማሽ ማራቶን 1:03:51 የሆነ 
ፈጣን ሰዓት ማስመዝገብ ችላለች። በአወዳዳሪው አካል 
ስህተት ያስመዘገበችው ክብረወሰን የተሻረባት ያለምዘርፍ 
ይህንን ቁጭት ለመወጣት ዘንድሮ በተመሳሳይ ውድድር 
ተመልሳ 5 ኪሎ ሜትሩን በ14 ደቂቃ ከ44 ሰከንድ 
በማገባደድ አስደናቂ ብቃት አሳይታ ነው ያሸነፈችው። 

ይህም ያለምዘርፍ በሌላኛዋ ኢትዮጵያዊት አትሌት 

ለተሰንበት ግደይ የተያዘውን የርቀቱን ክብረወሰን ዳግም 
ለመረከብ በእጅጉ አቅርቧት ነበር። ይሁንና ውድድሩን 
አጠናቅቃ የመጨረሻዋን መስመር የረገጠችበት ሰዓት 
1:04:22 ሆኖ ተመዝግቧል። ይህም በአንድ ደቂቃ 30 
ሰከንድ የዘገየ ሆኖ ተመዝግቧል። ያለምዘርፍን በመከተልም 
ሌላኛዋ ኢትዮጵያዊት አትሌት ፀሐይ ገመቹ 1:05:01 በሆነ 
ሰዓት በመግባት ሁለተኛ በመሆን ውድድሩን ፈጽማለች። 

ያለምዘርፍ ከድሏ በኋላ ‹‹ይህንን ውድድር በማሸነፌ 

በጣም ደስተኛ ነኝ። አስብ የነበረው የዓለም ክብረወሰን 
ስለመስበር በመሆኑ የመጀመሪያውን 10 ኪሎ ሜትር 
በፍጥነት ነበር የሮጥኩት፤ ይሁንና የመጨረሻውን 5ኪሎ 
ሜትር ዘግይቻለሁ። በቀጣይ ግን ክብረወሰኑን መስበሬ 
አይቀርም፤ ይህንን ውድድር ስለምወደው በድጋሚ 
እሮጣለሁ›› በማለት አስተያየቷን ሰጥታለች።

በተመሳሳይ በወንዶች መካከል በተካሄደው 
ውድድር ያለፈው ዓመት የውድድሩ አሸናፊ የሆነው 

ኢትዮጵያዊው አትሌት ጀማል ይመር ባለድል ሆኗል። 
ኬንያውያን አትሌቶችን አስከትሎ የገባው ጀማል የገባበት 
ሰዓት 59፡04 ሆኖ ተመዝግቦለታል። ይህም በውድድሩ 
ከተሳተፉ አትሌቶች ሁሉ የፈጠነ ሰዓት ነው። አትሌቱ 
አምና ውድድሩን ያጠናቀቀው በ1ሰዓት ከ30ሰከንድ 
ሲሆን፤ የዘንድሮውን በፈጣን ሰዓት መግባት ችሏል። 
ሌላኛው ኢትዮጵያዊ አትሌት ተስፋሁን አካልነው ደግሞ 
ኬንያውያኑን ተከትሎ 1:01.43 በሆነ ሰዓት አራተኛ ደረጃን 
ይዞ አጠናቋል። 

በሌሎች አገራትም የተለያዩ የጎዳና ላይ ውድድሮች 
የተካሄዱ ሲሆን፤ ኢትዮጵያውያን አትሌቶች የበላይነቱ 
ይዘዋል። ከእነዚህ መካከል አንዱ በአውስትራሊያ የተደረገ 
የግማሽ ማራቶን ውድድር ሲሆን፣ በሴቶች በኩል አትሌት 
በቀለች ጉደታ አሸናፊ ሆናለች። አትሌቷ አሸናፊነቷን 
ያረጋገጠችውም 1:08.05 በሆነ ሰዓት በመግባት ነው። 
በወንዶች በኩል በተካሄደው ውድድር ደግሞ አትሌት 
ኪሮስ አሸናፊ ሁለተኛ በመሆን ውድድሩን ፈጽሟል። 
አትሌቱ ርቀቱን ለመፈጸም የፈጀበት ሰዓትም 1:05.51 ሆኖ 
ተመዝግቧል። 

በሜክሲኮ በተካሄደ የማራቶን ውድድር ደግሞ 
ኢትዮጵያን በሴቶች የወከለችው አትሌት አማኔ በሪሶ 
አሸናፊ ሆናለች። አትሌቷ ርቀቱን 2:25.05 በሆነ ሰዓት 
ቀዳሚ በመሆን ስትገባ፤ ሌላኛዋ አትሌት ሙሉዬ ደቀቦ 
ደቂቃዎችን ዘግይታ በመግባት ሦስተኛ ደረጃ መያዟን 
ከኢትዮጵያ አትሌቲክስ ፌዴሬሽን የተገኘው መረጃ 
ያመለክታል። 

አትሌት ያለምዘርፍ የኋላው፤ አትሌት ጀማል ይመር፤

